
1. Ukiumi naatsorsuutit 

Kommuneqarfik Sermersuumi 2019-imi ukiumut nalunaarut Aningaasaqarnermut Inuussutissarsior-
nermullu Ataatsimiititamit suliarineqartoq, Kommunalbestyrelsimit ulloq 28.04.2020 kukkunersiu-
gassanngorlugu suliakkiissutigineqartumik allannguutinik kingullernik ilalimmik ingerlatsinerput 
naammassivarput.  

Ukiumut naatsorsuutit Kommunalbestyrelsimit kukkunersiugassanngorlugu nassiunneqartumut 
tunngatillugu, aaqqiinernik ingerlatsisoqarpoq ilanngaatissat ilanngaatigereerlugit 
aningaasartuutinik katillugit 6,8 mio. kr.-inik nalilinnik imaqartumik. Taamattumik sinneqartoorutit 
49,3 mio.kr.-init 42,4 mio.kr.-inut apparput. 

Saniatigut aningaasartuutini 20 mio.kr.-it sanaartornermi aningaasartuutinit inissisimanerannit 
ingerlatsinermut aningaasartuutinut inissinneqarnerannik nikisitsinermik suliaqartoqarpoq. 
Inissitsikkani nikisitsinerinnaq pineqarmat, ukiumut naatsorsuutit inernerinut sunniuteqanngilaq.  

Ukiumut nalunaarummi quppernerit 55-85 kukkunersiorpavut. Quppernerit 8-imit 51-imut 
atuaqqissaarpavut naatsorsuutini kisitsisinut ataqatigiinnerat nakkutilliiffigalugit.  

Ukiumut nalunaarut kisitsisinik makkuninnga pingaarnertut ersersitsivoq: 

2019 2018 
t.kr. t.kr. _______ _______ 

Angusat -42.440 60.193 

Pigisat 2.258.445 1.967.348 

Nammineq aningaasaatit (kontomi aningaasaatit) 1.969.852 1.644.413) 

( ) = sinneqartoorutit imaluunniit akiitsut  

Ukiumut nalunaarummi aqutsisut nalunaarutaat aamma paasissutissat allat uagut kukkunersiui-

nitsinni ilaangillat.  

Taamaattoq uagut kukkunersiuinitsinnut atasumik akisussaaffigaarput aqutsisut nalunaarutaat 

atuassallugit aamma tassunga atasumik eqqarsaatigissallugu, aqutsisut nalunaarutaat ukiumut 

naatsorsuutinut naapertuutinngitsumik ilanngunneqarsimanersut imaluunniit uagut kukkunersiuineq 

aqqutigalugu allanik ilisimasaqalersimanersugut allatulluunniit kukkusumik paasissutissiinernik 

imaqarnerannik isumaqarnersugut. 

Suliaq ingerlanneqartoq tunngavigalugu inerniliissagutta, aqutsisut nalunaarutaanni pingaarutilinnik 

kukkusumik paasissutissiisoqarsimasoq, pissutsit taakkua nalunaarutigissavagut. 

2. Kukkunersiuinerup ingerlan-
neqartup inernera 

Kommunip ukiumut naatsorsuutaanik Deloitte uppernarsaavoq, kukkunersiuinerup ingerlanneqartup 

inerniliussaanik eqikkaalluni.  

Uppernarsaanermi aallaaviuvoq kukkunersiuisup suliamik ingerlatsineranut inatsisitigut piumasa-

qaatit atuuttut, ilanngullugulu ukiumut naatsorsuutit eqqortumik takutitsinerannik kukkunersiuineq.  

2.1. Kukkunersiuisup kiffaanngissuseqartup up-
pernarsaanera  

Kommuneqarfik Sermersuumi kommunalbestyrelsimut 

Inerniliussaq 

Ukiumut naatsorsuuseriffiusumut 01.01.2019 – 31.12.2019, Kommuneqarfik Sermersuup ukiumut 
naatsorsuutai kukkunersiorpavut.  

Ukiumut naatsorsuutini ilaapput quppernerit 55-85-imut, taakkununnga ilanngullugu 
aningaasaliissutinik naatsorsuiffigeqatigiinneq, naatsorsuutit pillugit nalunaarut, angusat nalunaars-
orneqarnerat, oqimaaqatigiissitsineq, aningaasat kaaviiaartitat nalunaarsorneqarnerat, ilanngussat, 
naatsorsuuserinermi periuseq atorneqartoq kisitsisinik pingaarnernik makkuninnga imalik: 

 Ukiumi angusat -42.440 t.kr. (sinneqartoorutit) 

 Pigisat tamarmik katinnerat 2.258.445 t.kr. 

 Nammineq aningaasaatit (kontomi aningaasaatit) tamarmik katinneranni 1.969.852 t.kr. 

Ukiumut naatsorsuutit saqqummiunneqarput Kommunit aamma Namminersorlutik Oqartussat 
missingersuutaat aamma naatsorsuutaat pillugit Inatsisartut inatsisaat nr. 26, 28. november 2016-
imeersoq naapertorlugu (Missingersuusiortarnermut inatsit). 

Uagut paasinnittaaserput naapertorlugu ukiumut naatsorsuutit sutigut tamatigut eqqortunik takutitsip-
put, tamanna isumaqarpoq Kommunit aamma Namminersorlutik Oqartussat missingersuutaat 
aamma naatsorsuutaat pillugit Inatsisartut inatsisaat nr. 26, 28. november 2016-imeersoq 
naapertorlugu suliarineqarsimasut (Missingersuusiortarnermut inatsit). 

Inerniliussamut tunngavissaq  

Kukkunersiuinermik ingerlatsivugut nunani tamalaani kukkunersiuinermi ileqqussat atuuttut naaper-
torlugit aamma nunatsinni inatsisit atuuttut ilassutitut piumasaqaataasut naapertorlugit, Missin-
gersuutinut inatsimmi aalajangiussat naapertorlugit kukkunersiuineq ingerlanneqarmat. Ilequssat 

aamma piumasaqaatit atuuttut taakkua naapertorlugit uagut akisussaaffigisavut, kukkunersiuisut up-
pernarsaanerannut immikkoortumi ”Ukiumut naatsorsuutit kukkunersiorneqarneranni kukkunersiui-
sut akisussaaffiat”, erseqqinnerusumik allaaserineqarput. Nunani tamalaani kukkunersiuisunut 
ileqqorissaarnissamut malittarisassat (IESBA-p ileqqorissaarnissamut malittarisassai) naapertorlugit 
uagut kommunimit aamma immikkut piumasaqaatinut Kalaallit Nunaanni atuuttunut, kiffaanngis-
suseqarpugut, soorlu malittarisassat piumasaqaatillu taakku naapertorlugit ileqqorissaarnissamut 
pisussaaffivut allat naammassigivut. Uagut paasinnittaaserput naapertorlugu, kukkunersiuisutut up-
pernarsaatissaq pissarsiarineqartoq naapertuuttuusoq aamma uagut inerniliussatsinnut tunngavis-
satut naleqquttuusoq naliliivugut.  

Kukkunersiuinermut tunngatillugu pissutsit erseqqissartariaqartut  

Kommuneqarfik Sermersuup missingersuutinut inatsimmi piumasaqaatit naapertorlugit 2019-imut 
missingersuutit kommunalbestyrelsimit akuersissutigineqartut aningaasaliissutinik naatsorsuiffi-
geqatigiissitsinermini ukiumut naatsorsuuseriffiusumut 2019 kisitsisitut assersuutissatut ilanngus-
simavai. Kisitsisit assersuutigineqartut kukkunersiuisunit suliarineqanngillat. 

Ukiumut naatsorsuutit pillugit aqutsisut akisussaaffiat 

Aqutsisut akisussaaffigaat ukiumut naatsorsuutinik sutigut pingaarutilitsigut tamatigut eqqortuusunik 
suliaqassallutik, tassa Missingersuutinut inatsit naapertorlugu suliarineqartunik saqqummiussissallu-
tik. Taamatuttaaq aqutsisut akisussaaffigaat nammineq nakkutilliinermik ingerlatsissallutik, ukiumut 
naatsorsuutini paasissutissanik kukkusunik pingaarutilinnik - kukkunerit taamaattut peqquserluttu-
liorneruppata kukkuneruppataluunniit - ilanngussinissaq pinaveersaarniarlugu aqutsisunit pisari-
aqartutut nalilerneqarsimasunik. 

Ukiumut naatsorsuutinik suliaqarnermi aqutsisut akisussaaffigaat, Kommuneqarfik Sermersuumik in-
gerlatsinerup nanginneqarsinnaaneranik naliliissallutik: ingerlatseqqinnissamut tunngasunik paasis-
sutissiineq, tamanna pisariaqartillugu; kiisalu ingerlatseqqinnissaq tunngavigalugu naatsorsuuseri-
nermik periuseq atorlugu ukiumut naatsorsuutinik suliaqassallutik, aqutsisut Kommuneqarfik Ser-
mersuumik unitsitsinissamik, ingerlatsinermik unitsitsinissamik imaluunniit tunngavissalimmik allamik 
iliusissaqannginnermik siunertaqarsimassanngippata.  

Ukiumut naatsorsuutit kukkunersiorneqarnerannut kukkunersiuisup akisus-
saaffia  

Uagut anguniagaraarput, ukiumut naatsuutit ataatsimut isigalugit pingaarutilinnik kukkusunik paasis-
sutissiinnginnissaat qulakkeeqqissaassallugu, tamanna peqquserluttuliornermit kukkuluttornermil-
luunniit pigaluarpat, aamma kukkunersiuisutut uppernarsaammik inerniliinertalimmik saqqummius-
sissalluta. Qulakkeeqqissaarineq tassaavoq qulakkeerinninneq qaffassisumik pitsaassusilik, 
taamaattoq kukkunersiuineq nunani tamalaani kukkunersiuinermi ileqqussat aamma Kalaallit Nuna-
anni immikkut piumasaqaatit atuuttut naapertorlugit ingerlanneqartoq, qularnaveeqqusiinerunngilaq 
kukkusunik paasissutissiinernik pingaarutilinnik tamanik – taamaattut piusimassappata - qulaajarsin-
naanerannut. Kukkusumik paasissutissiinerit peqquserluttuliornikkut imaluunniit kukkunikkut pisin-
naapput, aamma malunnaatilittut isigineqassapput, naapertuuttumik naatsorsuutigineqarsinnaappat, 
taakkua ataasiakkaarlutik imaluunniit katillutik, ukiumut naatsorsuutit tunngavigalugit naatsorsuutinik 
atuisut aningaasaqarnikkut aalajangiinerannut sunniuteqarsinnaasutut.  

Kukkunersiuinermut atasumik nunani tamalaani kukkunersiuinermi ileqqussat aamma Kalaallit Nu-
naanni pisortat kukkunersiorneqartarnerannut immikkut piumasaqaatit atuuttut naapertorlugit inger-
lanneqartumi, suliamik ingerlatsisutut naliliinernik suliaqassaagut taamatullu kukkunersiuinerup nal-
aani suliamut tunngasumik qularnartoqarneranik isiginnittaaseqartuassaagut. Tassunga ilann-
gullugu: 

 Ukiumut naatsorsuutini kukkusunik paasissutissaasinnaasunik malunnaatilinnik paasiniaaneq 
aamma naliliineq, taamaattut peqquserluttuliornikkut kukkunikkulluunniit pisimassagaluarpata, 
aarlerinaatinut taamaattunut kukkunersiuisutut iliuusissanik ilusilersuillutalu ingerlatsisarpugut 
kukkunersiuisutullu uppernarsaatissanik pissarsilluta, uagut inerniliussinitsinnut tunngavissatut 

atugassanik naammattutut naleqquttutullu isigisatsinnik. Peqquserluttuliorneq pissutigalugu paa-
sissutissanik kukkusunik paasisaqanngitsoornissamut aarlerinaat kukkuneq pissutigalugu paa-
sissutissanik kukkusunik paasisaqanngitsoorsinnaanermit qaffasinneruvoq, peqquserluttuliorne-
rit peqatigiinniapilunnernit, peqquserlulluni allagaasiornernik, piaaraluni ilanngussinngitsoorner-
nik, tammartitsinernik imaluunniit nammineq nakkutilliinermik atortitsinnginnernik pissuteqarsin-
naasarmata. 

 Kukkunersiuisutut ingerlatsinissamut atugassarititaasunut naapertuuttunik ilusissanik pilersitsi-
umalluta nammineq nakkutilliineq pillugu paasinittaaseqalersarpugut, taamaattoq kommunip 
nammineq nakkutilliinerata pitsaassusianut naliliinertut isigineqartariaqanngitsumik.  

 Isummerfigisarparput, naatsorsuuserinermi periuseq aqutsisunit atorneqartoq naleqquttuuner-
soq, kiisalu paasissutissanut attuumassuteqartunut naatsorsuuserineq pillugu aqutsisut na-
lilersuisimanerat tulluartuunersoq.  

 Inerniliissaagut, ingerlatsiinnarnissaq siunertaralugu naatsorsuuserinermi periusissiaq naaper-
torlugu aqutsisut ukiumut naatsorsuutitut suliaat naapertuuttusut, aamma kukkunersiuisutut 
tunngavissatut uppernarsaat pissarsiarineqartoq aallaavigalugu kommunip ingerlatsiinnarnis-
saanut pisut imaluunniit pissutsit malunnaatilimmik qulalersitsisinnaanersut. Inerniliussaqarutta 
annertuumik qularlersitsisoqartoq, uagut kukkunersiuisut oqaaseqaatitsinni tassunga tunngasoq 
ukiumut naatsorsuutini erseqqissaatigissavarput, imaluunniit paasissutissat taakkua naammas-
simanngippata, inerniliussarput allanngortissavarput. Uagut inerniliussagut kukkunersiuisutut 
uppernarsaammit aallaaveqarput, ulloq taanna kukkunersiuisutut uppernarsaanerput tikillugu 
pissarsiarineqarsimasut tunngavigalugit. Taassuma kingorna pisut imaluunniit pissutsit ima kin-
guneqartitsisinnaapput, kommunip ingerlatsinermini nangitsisinnaajunnaarneranik.  

Aqutsisut qulliusut attaveqarfigisarpavut ilaatigut kukkunersiuinissap pilersaarutaasup annertussusia 
aamma piffissami sumi inissisimanissaa, kiisalu kukkunersiuisutut isiginiakkat pingaarnerit, taak-
kununnga ilanngullugit nammineq nakkutilliinermi amigaataasinnaasut malunnaatillit, kukkunersi-
uinitta nalaani maluginiarsimasavut pillugit.  

Aqutsisut nalunaarusiaat pillugu oqaaseqaat  

Aqutsisut nalunaarusiaannut aqutsisut akisussaasuupput taanna quppernerni 8-54 atuarneqarsin-
naavoq.  

Ukiumut naatsorsuutinut uagut inerniliussarput aqutsisut nalunaarusiaannut tunngassuteqanngilaq, 
aamma uagut aqutsisut nalunaarusiaat pillugu inerniliussamik qularnaatsumik oqaaseqaateqanngi-
lagut. 

Uagut ukiumut naatsorsuutinik kukkunersiuinitsinnut atasumik akisussaaffigaarput, aqutsisut nalu-
naarusiaannik atuassalluta aamma tassunga tunngatillugu eqqarsaatersuutigissallugit, aqutsisut 
nalunaarusiaat ukiumut naatsorsuutit malunnaatilimmik imminnut ataqatigiissuunnginnerat, imaluun-
niit uagut ilisimasavut kukkunersiuinikkut pissarsiarisimanerlutigit allatulluunniit kukkusumik paasis-
sutissiinermik malunnaatilimmik malussarniarsimanitsinnit aallaaveqarnersut.  

Uagut akisussaaffigaarput eqqarsaatigissallugu, aqutsisut nalunaarusiaat Missingersuutinut 
inatsimmi paasissutissatut piumasaqaataasunik imaqarnersoq.  

Suliamik ingerlatsinerput tunngavigalugu uagut paasinnittaaserput naapertorlugu, aqutsisut nalunaa-
rusiaat ukiumut nalunaarummut naapertuuppoq aamma Missingersuusiortarnermut inatsimmi pi-
umasaqaatinut assinguussaakkamik suliarineqarpoq. 

Aqutsisut nalunaarutaanni kukkunernik malunnaatilinnik naammattuugaqanngilagut. 

Inatsisiliorneq alla aaqqiissutillu allat naapertorlugit uppernarsaaneq  

Inatsisit atuutsinneqarnerannik aamma ingerlatsinermik kukkunersiuinerit 
pillugit oqaaseqaatit 

Aqutsisut akisussaaffigaat, naatsorsuutinik saqqummiussinermi atugassat aningaasaliissutinut, 
inatsisinut aamma najoqqutassanut allanut, isumaqatigiissutinut atuuttunut ingerlatsinermilu periutsit 
nalinginnaasut naapertorlugit suliarineqarnissaat. Aqutsisut aamma akisussaaffigaat ukiumut naats-
orsuutini aningaasat pineqartut pillugit, ingerlatsinermi aningaasaqarnermik eqqarsaatersussallutik. 
Tassunga atasumik aqutsisut akisussaaffigaat aaqqissuussanik ingerlatseriaatsinillu pilersitsissallu-
tik ileqqaarsinnaassutsimik, pilersitsisinnaassutsimik pitsaassutsimullu tapertaasinnaasunik.  

Ukiumut naatsorsuutinik kukkunersiuinitsinnut atasumik uagut akisussaaffigaarput sammisanik toq-
qakkanik inatsisit atuutsinneqarnerannik kukkunersiuinermik aamma ingerlatsinermik kukkunersiui-
nermik ingerlatsissalluta pisortat kukkunersiorneqartarnerannik ileqqussaasut naapertorlugit. Uagut 
itisiliilluta kukkunersiuinitsinni sammisat toqqakkat isumannaatsuunerisa pitsaassusiata annertussu-
siat misilerartarpagut, naatsorsuutinik saqqummiussinermi pisussaaffiit atorneqarsimasut misis-
sorneqartut aningaasaliissutinut, inatsisinut najoqqutassanullu allanut kiisalu isumaqatigiissutaasi-
masunut ingerlatsinerlu nalinginnaasoq naapertorlugit naapertuumik ingerlanneqarsimanerat paasi-
niarlugu. Uagut ingerlatsinermik kukkunersiuinitsinni annertuumik qaffasissuseqartumik naliliisar-
pugut, aaqqissuussinerit, ingerlartseriaatsit imaluunniit pingaartitatut aalajangiussat misis-
sorneqartut, ukiumut naatsorsuutit iluanni aningaasaqarnermik aamma ingerlatsinermut aningaasa-
liissutitut kommunimi atugassat naapertuuttumik ingerlanneqartarnerat. 

Suliamik ingerlatsisimanerput tunngavigalugu inerniliussigutta, immikkut isorinninnermik 
oqaaseqaatinik saqqummiussinissamut tunngavissaqartoq, tamanna oqaaseqaammi matumani 
nalunaarutigissavarput. 

Taamaattumik tassunga tunngasumik isorinnilluni oqaaseqaatinik taasassaqanngilagut. 

3. Kukkunersiuisut ukiumut 
naatsorsuutinut oqaase-
qaataat 

Inatsisit naapertorlugit kukkunersiuisut oqaaseqaataat saqqummiunneqassapput, kukkunersiuisoq 
ukiumut naatsorsuutini kukkunernik aamma/imaluunniit inatsisit naapertorlugit ilanngutinngitsuukka-
nik naammattuugaqarsimappat. Deloittemit ileqqorineqarpoq kukkunersiuisutut oqaaseqaammik 
saqqummiussisarluni, pissutsit aalajangersimasut tunngavigalugit politikkikkut iliuuseqartoqarnis-
saanik pisariaqartoqarnera nalilerneqarpat – taakkununnga ilanngullugit nakkutilliinermi amigaa-
teqartoqarpat, ukiumut naatsorsuutini malunnaatilimmik kukkusoqarsimappat, inatsisit malittarisas-
sallu naapertorlugit malunnaatilimmik amigaateqartoqarpat taamatullu pissutsinik allanik politikkikkut 
iliuuseqartoqarnissaanik piumasaqaateqartariaqarneq naliliinermut tunngaviuppat. 

Kukkunersiuinermi makku kukkunersiuisutut oqaaseqarfigineqarput:  

3.1. Kukkunersiuisut ukiumi oqaaseqaataat 
Ukiumut kukkunersiuineq kukkunersiuisut oqaaseqaataanik nutaanik imaattunik saqqummiussinis-
samut pissutissiivoq. Kukkunersiuisut oqaaseqaataasa amerlassusiat aamma imarisaat annertuumik 
ERP-mik nutaamik atulersitsinermit tunngaveqarput tassungalu atasumik pisortat ataatsimoorlutik 
kontomut pilersaarutaat nutaaq. 

Ajornartorsiutinut nassuiaatit erseqqinnerusut immikkoortoq 4.1.2. allaaserineqartut 
innersuussutigineqarpoq. 

Nr. Kukkunersiuisut oqaaseqaataat Innersuut Pissutsit 

2019-01 Isumaginninnikkut suliassaqarfimmi sullissinermi 
kukkunerit amigaatillu 

3.1.1. 

5.3.1. 

Ammavoq 

2019-02 Ingerlatsinerup aamma sanaartornerup akornanni 
immikkoortitsineq  

3.1.2. 

4.6.13. 

Ammavoq 

3.1.1. Isumaginninnikkut suliassaqarfimmi sullissinermi 
pitsaassutsikkut amigaatit 

Isumaginninnikkut suliassaqarfimmik 2019-imi itisiliilluta kukkunersiuinitsinnut atasumik siornatigut 
paasisimasatsinnut assingusumik, paasivarput suliassaqarfinni tulliuttuni sullissinermi pitsaassuseq 
malunnaatilimmik amigaataasoq: 

 Pisortanit ikiorsiissutit 

 Siusinaartumik soraarnerussutisiat 

 Meeqqanut- aamma ilaqutariinnut paarsisartunut suliassaqarfik 

3.1.1.1. Pissutsit nalinginnaasut – allattuisussaatitaanermik 
malittarisassanik eqquutsitsineq amigaataasoq 

Allattuisussaatitaanermik malittarisassat Pisortat ingerlatsinerat pillugu paasitinneqarsinnaatitaaneq 
pillugu Inatsisartut inatsisaat nr. 9, 13. juni 1994-imeersumi allassimapput. 

Allattuisussaatitaanerup nassataraa suliani aalajangiussinernik imaqartuni allattuisoqartassasoq, 
oqaatsitigut imaluunniit allatut suliamut tunngavissanik piviusunik paasissutissanik pissarsisoqarsi-
matillugu imaluunniit avataanit suliamut tunngasumik naliliisoqarsimatillugu, suliamik aalajangiiner-
nut pingaaruteqartunik. Allattuisussaatitaanermut pisussaaffimmut aamma ilaapput suliamik inger-
latsinermut atasumik iliuuserisat pingaaruteqarsinnaasut nalornaarsorneqarnerat. 

Allatuinermut pisussaaffik qulakkeerinneqataassaaq kingorna erseqqissaasoqarsinnaanera suliami 
susoqarsimaneranut tunngasumik (uppernarsaasinnaanermut tunngassuteqartut), aamma taamaali-
orluni pitsaasumik nakkutilliiffigineqarsinnaavoq oqartussaaffeqartoq eqqortumik iliuuseqarsimanera 
(nakkutilliinissamut isiginninneq).  

Sulianik kukkunersiuinerup ersersippaa, suliassaqarfinni tamani journalimut allattuineq annertuumik 
amigaataasoq imaluunniit akuersissutit, aningaasanik akiliuteqarnerit, malitseqartitsinerit allatulluun-
niit innuttaasunik attaveqarnermi journalimut allattuineq amigartumik ingerlanneqartoq. Taamaat-
tumik uagut innersuussutigissavarput allattuisussaatitaanermut malittarisassat isumaginninnermik 
suliassaqarfiit tamaasa akimorlugit erseqqissaatigineqartariaqarnerat. 

3.1.1.2. Pisortanit ikiorsiissutit 

Pisortanit ikiorsissutinik kukkunersiuinitsinnut atasumik pissutsit tulliuttut paasivagut:  

 Aningaasanik atugassanik naatsorsueriaatsimut uppernarsaanernik amigaatit 

 Iliuusissatut pilersaarutinik suliaqarnermi amigaatit 

 Malitseqartitsinerni amigaatit 

3.1.1.3. Siusinaartumik soraarnerussutisiat 

Siusinaartumik soraarnerussutisianik kukkunersiuinitsinnut atasumik pissutsit tulliuttut paasivagut:  

 Akuersissuteqarnermut tunngaviusumik uppernarsaaneq amigaataasoq/amigaatitalik  

 Siusinaartumik soraarnerussutisianut suliat nalileqqinneqarnerat amigaataasut 

3.1.1.4. Meeqqat pillugit suliat 

Meeqqat pillugit sulianik kukkunersiuinitsinnut atasumik pissutsit tulliuttut paasivagut: 

 Isumaginninnikkut misissuinerni uppernarsaaneq amigaataasoq  

 Iliuusissatut pilersaarutit amigaataasut 

 Meeqqanik oqaloqateqarnerni uppernarsaatit amigaataasut 

 Nakkutilliisussaatitaanermik nalunaarutip atuutsinneqarnera amigaataasoq 

3.1.1.5. Ilaqutariinnik paarsisartunik suliassaqarfik 

Ilaqutariinni paarsisartuni sulianik kukkunersiuinitsinnut atasumik pissutsit tulliuttut paasivagut: 

Ilaqutariinnik paarsisartunik isumaqatigiissutinut uppernarsaatit aamma meeqqat ataasiakkaat 
paaqqutarineqarnerat pillugu isumaqatigiissutit amigaataasut taamatullu taakkuninnga malitseqartit-
sinermik amigaatit. Taakkua saniatigut paasivarput suliani amerlanerpaani ilaqutariit paarsisartut 
akuersissutaannik nutarsakkanik peqanngitsoq. 

Nakkutilliisussaatitaanermik nalunaarutip atuutsinneqarnerata amigaataanera. 

Paarisaqarnermi akissaatersuutit kontonut kukkusunut inissinneqartarnera. Paasivarput paarisaqar-
nermi akissaatersuutit ilaqutariit paarsisartut cpr.nr.-annut inissinneqartartut, meeqqap paari-
neqartup cpr.nr.-a atorlugu kontonut inissinneqartussaagaluit. Taassuma kinguneranik ilaatigut paa-
sissallugu ajornakusoortarpoq meeqqamut ataatsimut aningaasartuutit katinnerisa tamakkiisumik 
ilisimaneqarsinnaanerat. 

3.1.2. Ingerlatsinermi aamma sanaartornermi aningaasartuutit 
akornanni immikkoortitsineq  

Aningaasaliissutinik aqutsinermi ingerlatsinermut aningaasaliissutit aamma sanaartornermut anin-
gaasaliissutit immikkoortinneqartarput. Taamatuttaaq Missingersuutinut inatsimmi ingerlatsinermi- 
aamma sanaartornermi aningaasartuutit immikkoortinneqartarput. Missingersuutinut inatsimmi aala-
jangersarneqarpoq ingerlatsinermut aningaasartuutit annerpaamik isertitatut tunngaviusut 93 pro-
centiannik inissisimassasut. Taamaaliornikkut ingerlatsinermi aamma sanaartornermi anin-
gaasartuutit pingaaruteqassusiat qaffanneqarpoq. 

Kontonut inissitsiterinissamut ilitsersuut naapertorlugu sanaartornermi aningaasartuutit nas-
suiarneqarput tassaatillugit pissarsiat aamma pitsanngorsaatit 500.000 kr.-it sinnerlugit anin-
gaasartuutitallit (pigisat ataasiakkaat imaluunniit pissarsiat angisuut katitikkat), taakkua uuttortaa-
nermi ukiut pingasut sinnerlugit nalingat assigiiginnartussaapput. Pitsanngorsaatit tassaapput anin-
gaasartuutit amerlasuunik aningaasartallit, pigisamut pioreersumut tunngassuteqartoq (assersuti-
galugu illumut), pitsanngorsaatikkut pigisap pioqqaartup atuussinnaanera sivitsorneqartoq, piginnaa-
sai qaffanneqartut imaluunniit atuuffia malunnaatilimmik pitsanngoriartoq. 

Taamaattumik ingerlatsivinnut tamakkiisumik pigisanut ingerlatsinermut tapiissutit ingerlatsiviit inger-
latsinermut aningaasartuutaasa ataanniipput. 

Siumut akiliutinik aamma pisinissamut periarfissaqarluni/pisussaaffeqarluni illuutinik attartornermut 
isumaqatigiissutinut tunngasut, kommunimit naatsorsuuserinermik ingerlatsiffigineqarnerat, taanna 
piffissami matumani Missingersuutinut- aamma Naatsorsuutinut Siunnersuisoqatigiit aqqutigalugit pi-
aarnerpaamik qulaajarneqartariaqarpoq. 

Immikkoortitsineq missingersuusiornerup nalaani aallartereertarpoq, aningaasartuutit qulaani killili-
ussanik naammassinninngitsut sanaartornermi aningaasartuutitut aningaasaliiffigineqartarlutik. 

Kommunip 2019-imut sanaartornermut aningaasartuutaanik kukkunersiuinitsinni paasivarput, anin-
gaasartuutit ilaat sanaartornermut aningaasartuutit ataannut kontonut inissinneqarsimasut, qulaani 
killiliussatut taasanut naapertuutinngitsut. 

Pissutsini taakkunani pingaarnerit ukiumut naatsorsuutini inaakkani aaqqissuunneqarput. 

Innersuussutigissavarput siunissami aningaasaliissutit aamma kontonut inissitsiterinerit eqqortut 
qulakkeerneqarnissaat siunertaralugu ingerlatsisoqaqqullugu.  

3.2. Ukiut siuliini kukkunersiuisut oqaaseqataan-
nut malitseqartitsineq  

Siornatigut kukkunersiuisutut oqaaseqaativut aamma ingerlatsiviit taakkununnga akissuteqaataat 
misissorpavut. Naak oqaaseqaatit ingerlateqqinneqartaraluartut, uagut paasinnittaaserput naaper-
torlugu kommunip aaqqeeqqinnissamik pilersaarummik akuersineratigut suliniutit pisariaqartut aall-
artinneqarput qulakkeerniarlugu, kukkunersiuisut oqaaseqaataat periarfissami qaninnerpaami 
aamma naammaginartumik naammassiniarneqassasut ingerlaavartumik suliniuteqarnerit aqquti-
galugit.  

Nr. Kukkunersiuisut oqaaseqaataat Innersuut Pissutsit 

2013-3 Atuisut akiliutaannik akiliisitsiniaanermi suleriaatsit allaa-

serineqarnerat amigaataasoq 

3.2.1. 

4.6.3. 

Ammavoq 

2013-4 Akissarsialerivimmi amigaatit 3.2.2. 

4.4.4. 

Ammavoq 

2013-8 Aningaasaliissutinik eqquutsitsineq 3.2.3. 

4.4.2. 

Ammavoq 

2013-9 Aqutsisut suliamut nakkutilliineranni amigaatit 3.2.4. 

4.3.1. 

Ammavoq 

2013-12 Sanaartornermi naatsorsuutinik il.il. saqqummiussineq 3.2.5. 

4.4.7. 

Ammavoq 

2014-2 IT-mik nakkutilliinerni nalinginnaasuni sanngeequtit 

aamma amigaatit 

3.2.6. 

4.2 

Ammavoq 

2017-01 Ukiup ingerlanerani nalunaarsuinerit pitsaassusiannik 

qulakkeerinninneq 

3.2.7. 

4.1.3.1. 

Ammavoq 

2017-02 Taarsigassarsiarititat nalunaarsorneqanngitsut 

/toqqortaasivimmiittut atorunnaarneri 

nalunaarsorneqanngitsut  

3.2.8. 

4.7.2.1. 

Matuvoq 

2018-01 Kontonut kukkusunut inissitsikkat amerlasoorsuit, kontot 

suussusiat soorlutaaq kontot siunertaat kukkusut 

3.2.9. 

4.5.3. 

Ammavoq 

2018-02 Piffissalersuinermi kukkunerit amerlasoorsuit. 

Ingerlatsineq/sanaartorneq aamma ”Aningaasartuutit 

siumut akileriikkat” 

3.2.10. 

4.7.8. 

Matuvoq 

2018-03 Pissat nalunaarsorneqarnerat pillugu qularinninneq  
3.2.11. 

4.7.3. 

Ammavoq 

2018-04 Pisiniartarfinnut akiitsunik naligiissitsinneqarnerat 

amigaataasut 

3.2.12. 

4.7.13. 

Matuvoq 

2018-05 Ingerlatsivinnut atassuteqarfigisanut pissaqaqatigiissutit 

naligiissinneranni amigaatit 

3.2.13. 

4.7.14. 

Ammavoq 

2018-06 Namminersorlutik Oqartussat akornanni 

pissaqaqatigiissut naligiissinneranni amigaatit 

3.2.14. 

4.7.15. 

Ammavoq 

2018-07 Sulinngiffeqarnersiutitut akiligassat 

malitseqartinneqarneranni amigaatit 

3.1.7. 

4.7.18. 

Matuvoq 

2018-08 Akissarsiat kiisalu isumaginninnikkut ikiorsiissutit 

akileraarutaasussat malitseqartinneqarneranni amigaatit 

3.1.8. 

5.6.11. 

Ammavoq 

2018-09 Ukiumut naatsorsuutit ilusissaannut piumasaqaatit 
3.1.9. 

5.4.3. 

Matuvoq 

2018-10 Aningaasat tigoriaannaat allaffissornermik 

ingerlatsiffigineqarneranni nammineq nakkutilliinermi 

sanngeequtit  

3.1.10. 

5.7.9. 

Matuvoq 

3.2.1. Atuisut akiliutaannik akiliisitsiniaanermi suleriaatsit allaa-
serineqarnerat amigaataasoq (2013-3) 

2013-imi kukkunersiuisut oqaaseqaataanni qupperneq 129-mi ima oqaaseqaasiorpugut:  

” Ingerlatsiviit assigiinngitsut iluanni atuisut akiliutissaannik, ineqarnermut akiliutaannik allanillu aki-
liisitsiniarnernik suleriaatsit ilaat misissorsimavagut. 

Suliassaqarfinni tamaginni akiliisitsiniarnernik suliaqarnermi suleriaasissaq allaaserineqanngilaq, 
taamatuttaaq uagut nalilerparput akiliisitsiniarnerup ingerlaavartup nakkutigineqarnera 
amigarsorinartoq, aamma ilanngullugit akiliutigeqqullugit piumasaqaatigineqartut eqqortuunerat 
aamma qaammatinut eqqortunut nalunaarsorneqarnerisa nakkutigineqarnerat amigaateqartut.  

Innersuutigaarput suliassaqarfinnut taakkununnga suleriaasissamik aallartitsisoqarnissaa, ilann-
gullugu akiliisitsiniarnerit eqqortuunerannut qulakkeerinninnissaq.”  

Ingerlatsivinni assigiinngitsuni suli suleriaatsit allaaserineqarnerat suliarineqarsimanngillat. ”Ingerlat-
sineq aamma aningaasanik aqutsinermut najoqqutassiaq”, ulloq 1. oktober 2014 siornatigut atukkap 
Karseqarnermut aamma naatsorsuutit pillugit maleruaqqusaq 2008-meersup taartaani, tamakkua al-
laaserineqassasut aalajangersagaavoq.  

Aqutsisut ilisimatitsipput ERP-mik aqutsissummik nutaamik 2018-ip aallartinnerani atuulersitsinermut 
atatillugu, suliassaqarfiit pineqartut pillugit suleriaatsinik allaaserinninnermik suliaqartoqassasoq.  

Tamanna suli pisimanngilaq. 

Atuisut akiliutaannik akiliisitsiniarnermi suleriaatsit allaaserineqarnissaannik innersuussuterput 
attatiinnarparput. 

Ukiut siuliini kukkunersiuisutut oqaaseqaativut tassunga tunngasoq aalajangiusimaannar-

parput.  

3.2.2. Akissarsialerivimmi amigaatit (2013-4) 

Akissarsialerivimmut tunngatillugu siornatigut makkununnga tunngasut kukkunersiuisutut 
oqaaseqaatinik saqqummiussiffigaavut:  

 Suleriaatsini aamma nammineq nakkutilliinermi allaaserisanik naammassinninneq, isikkuinik 
aamma akissarsiat tamakkiisut nalunaarsorneqarneranni taamatullu taakkua pillugit qisuariaatit 
naapertorlugit iliuuseqarnermi amigaatit, kiisalu akissarsialerissut naapertorlugu akissarsianik 
naligiissitsineq ingerlaavartoq, Sulinal aqqutigalugu nalunaarutiginninnerit aamma anin-
gaasaqarnermut aqutsissummut nalunaarsuinerit amigaataasut 

 Suliat pillugit uppernarsaanermi amigaatit tunngavittut paasissutissani soorlu isumaqatigiissum-
mut aamma skalatrinimut eqqortumut inissiinermut uppernarsaanerit, tapisianik pisinnaatitsis-
sutit, akiliuteqarnissamut paasissutissat amigaateqarput 

 Suliat pillugit uppernarsaanerit, akissarsiat immikkoortui assigiinngitsut pillugit soorlu qaangiut-
toornerit, sulinngiffeqarnerit, napparsimalluni sulinngitsoornerit il.il. amigaataasut 

 Akissarsiat naatsorsorneranni kukkunerit taakkualu kingunerisaannik akissarsiaagallartunik tun-
niussinerit aaqqiinerillu amigaataasut 

Kommunimi akissarsialerinermik allaffissornerup ingerlaavartumik pitsanngorsarneqarneranik sulini-
artoqaraluartoq 2019-imut ukiumut naatsorsuutinik kukkunersiuinerup ersersippaa, immikkoortuni 
isornartorsiorneqartuni pissutsit arlallit suli atuuttut.  

Taamaattumik ukiut siuliini kukkunersiuisutut oqaaseqaativut suli aalajangiusimavagut. 

3.2.3. Aningaasaliissutinik eqquutsitsineq (2013-8) 

2013-imi kukkunersiuisut nalunaarutaanni quppernerni 150-151 kukkunersiuisutut oqaaseqaasior-
pugut, aningaasaliiffigineqartussani arlalinnut tunngassutilinni, aqutsineq pillugu inatsimmi aalajan-
gersagaq unioqqutillugu kommunip aningaasaliissutit qaangerlugit atuisimaneranut tunngasunik.  

Kommuni 2019-imi aningaasaliissutigineqartut inorlugit atuisimavoq.  

Saniatigut ukiup ingerlanerani ilassutitut aningaasaliissutit arlallit akuersissutigineqarsimapput. 

Taamaattumik innersuussutigissavarput, kommunip aningaasanik aqutsinermi ukkassinini attatiin-
nassagaa aamma siunissami suli sukateriffigalugu, taamaaliornikkut ilassutitut aningaasaliissutit iki-
lisinnaaqqullugit aamma aningaasaliissutit eqquutsinnissaannik annermik qulakkeerinnilluni. 

2019-imi suli nalornisoqarpoq isertitat aamma aningaasartuutit kontonut sorlernuik siunertalinnut 
inissinneqarnissaannut tunngasumik (aningaasaliissutaasut). Taamaattoq uagut naliliivugut, 
nalornisoorutit taakkua ingerlaavartumik ikilisinneqassasut. 

Taamaattumik immikkoortuni ataasiakkaani aamma suli nalileruminaappoq aningaasaliissutinik 
qaangiinerit annertussusianut tunngasut. Taamaattoq uagut naliliivugut nalornisoorutit taakkua 
2018-imit malunnaatilimmik ikileriaateqartut. 

Taamaattumik uagut kukkunersiuisutut oqaaseqaatitsinni aningaasaliissutinik nakkutilliinermut 
atasumik nalorninartoqarnera pillugu isornartorsiuilluta oqaaseqaateqanngilagut aammattaaq 
taamatut 2019-imi aningaasaqarnermik aqutsinermut tunngatillugu. 

Taamaakkaluartoq 2019-imi aamma suliassaqarfinni ataasiakkaani aningaasaliissutinik qaangiisi-
manerit paasineqarput.  

Taamaattumik innersuussutigissavarput aningaasaqarnermik aqutsineq pitsaanerusoq aamma 
aalaakkaanerusoq qulakkeerneqaqqullugit, aningaasaqarnermik aqutsinermik aalajaanerusumik 
suliaq ingerlareersoq nanginneqaqqullugu, taamaaliorneq aningaasaliissutinik qaangiinerit 
ikilisinneqarnissaannut aalajangiisuussammat.  

Suliassaqarfik pillugu ukiut siuliini kukkunersiuisutut oqaaseqaativut attatiinnarpagut.  

3.2.4. Aqutsisut suliamut nakkutilliineranni amigaatit (2013-9) 

2013-imi kukkunersiuisut oqaaseqaataanni quppernerni 151-152 aqutsisut allaffissornermik aamma 
suliassaqarfinnik ilisimasalittut nakkutilliinerat pillugit imannak allappugut:  

”Suliassaqarfinni sulianik ingerlatsinerni nalinginnaasumik pitsaassutsimik qulakkeerinninnissaq 
anguniarlugu, suliassaqarfimmut ilisimasalittut aqutsisut nakkutilliinerat nalinginnaasumik inger-
lanneqanngilaq. Oqartussaasutut aalajangiussat pitsaassusiat nalinginnaasumik misissorneqarneq 
ajorput taamatullu innuttaasunut akiutaasartunut kisitseriaatsit tunuliaqutaasut. Tassunga atatillugu 
kukkunersiuisut immikkut oqaaseqaateqarput. Namminersorlutik Oqartussat akornanni naligiissaari-
neq pillugu kukkunersiuinermik allaaserisami (ilanngussaq 3 takuuk). 

Suliat pillugit kukkunersiuinermi aamma takuneqarsinnaavoq sulianut uppernarsaatit pitsaassutsi-
mikkut assigiinngisitaartut. Suliani misissugassatut toqqakkat ilaanni, suliamut uppernarsaatissat aa-
lajangiussinermi inatsimmi tunuliaqutaasumi piumasaqaatit malillugit ingerlanneqarsimanngillat, 
soorlu uppernarsaatinik pissarsiniarnermi uppernarsaatissat aamma ikiorserneqartussap isertitaanik 
misissuinerit pissutsillu tassunga tunngassuteqartut allat naammaginanngitsut.  

Ingerlatsinerit allaaserineqarnissaat aallarnisarlugu, immersugassat atorneqalerput aamma pigin-
naanngorsaaqqinneq, tusarliunneqartullu naapertorlugit immikkoortut ilaanni ataavartumik sulianik 
ingerlatsinernut pitsanngorsaataallutik.  

Innersuussutigaarput suliamik ingerlatsinermik nukittorsaanermut sulineq nanginneqassaasoq, 
ajornanngippat suli sakkortusarneqarluni.” 

Suliamut atortut pitsaassusiannik qulakkeerinninneq meeqqanut- aamma inuusuttunut suliassaqar-
fimmi taamatullu inersimasunut suliasaqarfimmi ingerlanneqarsimapput, sulili suliassaqarfinni taak-
kunani aqutsisut nakkutilliinerat piumasaqaatit naapertorlugit aamma ataavartumik pilersimanngilaq 
– taamaattumik aamma angusat pillugit nalunaarutiginninneq Ingerlatsineq aamma Aningaasanut 
aqutsinermut najoqqutassiaq, immikkoortoq 33 naapertorlugu ingerlanneqarsimanani.  

Deloittep sulianik kukkunersiuinerani soorlutaaq Namminersorlutik Oqartussat Nakkutilliisuisa sulia-
nik uppernarsaanerani amigaateqartoqarnera tikkuarneqarpoq aamma piffissaliussanik eqquutsitsi-
neq, taakkuami aqutsisut nakkutilliinermik ingerlatsisimasuuppata paasineqarsimassagaluarput.  

Saniatigut suliamut aqutsisutut nakkutilliineq, suliassaqarfinni sulianik piginnaanngorsaanernut al-
lanngortiterinerlu anguniarlugit aqutsinermi tunngavissaassagaluarpoq pitsaasoq.  

Taamaattumik innersuussutigineqarpoq ukiuni aggersuni aqutsisut suliassaqarfinni nakkutilliinerisa 
pilersinneqarnissaannut suliniarneq pingaartinneqartariaqartoq.  

Siornatigut kukkunersiuisutut oqaaseqaativut suli aalajangiusimavagut.  

3.2.5. Sanaartornermi naatsorsuutinik il.il. saqqummiussineq 
(2013-12) 

2013-imi kukkunersiuisut oqaaseqaataanni qupperneq 154-imi imaattumik nalunaaruteqarpugut:  

” Sanaartugassanut pilersaarutinut atatillugu, kommunip Karseqarnermut Naatsorsuuteqarnermullu 
maleruaqqusai (maanna Ingerlatsinermi aningaasanillu aqutsinermi najoqqutassiaq) naapertorlugit, 
sanaartugassatut akuersissutit ataasiakkaat tamarmik sanaartonermi naatsorsuutinik saqqummius-
sissapput, kingusinnerpaamik ukiumut naatsorsuutinik saqqummiussinermut atatillugu.  

Tassunga tunngatillugu ukiumut nalunaarut sanaartornermik suliniutit naammasseriikkat naatsor-
suutaannik imaqanngillat. 

Sanaartugassatut pilersaarutini 2 mio.kr.-init amerlanernik aningaasaliissuteqartuni, sanaartugas-
satut pilersaarutip naammassinerata kingorna kingusinnerpaamik qaammatit 3, qaangiutsinnagit sa-
naartornermi naatsorsuutinik saqqummiussisoqassaaq, tamatuma kingorna taanna illup avataani 
kukkunersiorneqassaaq kukkunersiuisullu akuersinerannik ilisarnaaserneqarluni.  

Ilanngullugu Avatangiisinut Teknikkeqarnermullu Ingerlatsivik qinnuigaarput 2009 aallarnerfigalugu 
ullumimut, sanaartornissamut akuersissutit tunniunneqarsimasut saqqummiuteqqullugit, suliniutit 
naammassiffiat aamma sanaartornermi naatsorsuutinik saqqummiussinissamut ulluliussat ilann-
gullugit. Nalunaarsukkamik taamaattumik pissarsisimanngilagut.” 

2019-imi ukiumut naatsorsuutini ukiumi naatsorsuuseriffiusumi sanaartukkanut atukkat amerlassu-
siat nalunaarsorneqarsimanngillat, soorlu aningaasaliissutit nikingassutaasa kommunip siunissami 
aningaasaliiffigisassatut pilersaarutaanut kingunerisinnaasat nalunaarusiarineqarsimanngitsut.  

2018-imi sanaartukkat naatsorsuutaannik arlalinnik kukkunersiorneqartussanik tigusaqarpugut. 
Naatsorsuutit taakkua arlaannaalluunniit tunniussinissamut piffissaliussamik eqquutsitsinngillat, 
tassunga tunngasoq kommunip malittarisassaanni aalajangersarneqarnikuuvoq.  

Uagut paasinnittaaserput naapertorlugu, maannangaaq suliamik ingerlatsineq aallartinneqarpoq ”In-
gerlatsineq aamma aningaasanik aqutsinermut najoqqutassiami” aalajangersakkat qulakkeerniar-
lugit.  

Sanaartukkat naatsorsuutaannik saqqummiussinissamut aalajangersakkat atuuttut allanngortin-
neqarsimanngillat qulaani taaneqartumut ”Karseqarnermut aamma naatsorsuutit pillugit maleru-
aqqusaq” aalajangersakkanut tunngasumik.  

Immikkoortoq 5.4.6 Illuutit- aamma pigisat nalunaarsorneqarnerat, sanaartornermi naatsorsuutit il.il. 
innersuussutigaarput suliassaqarfik pillugu annermik paasissutissaqarmat.  

Siornatigut kukkunersiuisutut oqaaseqaativut aalajangiusimavagut.  

3.2.6. IT-mik nakkutilliinerni nalinginnaasuni sanngeeqqutit 
aamma amigaatit (2014-2) 

2014-imi IT-mik kukkunersiuinermi amigaatit arlallit paasineqarput, taakkununnga ilanngullugit atu-
isunut aaqqissuussat il.il. 

Pineqartoq ingerlaavartumik suliniarfigineqarnikuuvoq – tassunga ilanngullugu ERP-mik aaqqissu-
ussamik nutaamut atasumik. Uagut IT-mik nakkutilliissutinik nalinginnaasunik nakkutilliinitta 
taamaattoq ersersippaa, suli arlalinnik sanngeequteqartoq taakkua sumiiffissisariaqartut. 

Kommunimi IT-mik ingerlatsineq suli annertusiartortoq avataani ingerlatsivinnit suliarineqarpoq, 
taamaattumik kommunimit taakkunannga paasissutissanik pissarsiniartuarnikkut qulakkeerneqarta-
riaqartoq, avataani ingerlatsinermik suliaqartoq isumannaallisaanermik illersorneqarsinnaasumik 
atugaqartoq. 

Oqaaseqaatit immikkoortumi 4.2 itisilerneqaqqipput. 

Taamaattumik ukiut siuliini kukkunersiuisutut oqaaseqaativut suli aalajangiusimavagut.  

3.2.7. Ukiup ingerlanerani nalunaarutiginninnerit pitsaassu-
siannik qulakkeerinninneq (2017-01) 

2017-imi kukkunersiuisut nalunaarutaanni kukkunersiuisutut imaattunik oqaaseqaasiorpugut:  

Kommuneqarfik Sermersooq qaammammut aamma qaammatit pingasut qaangiukkaangata 
naatsorsuutinik suliaqartarpoq. Kukkunersiuinerup ersersippaa taakkua pitsaassusiat naammattumik 
qulakkeerniarneqartanngitsoq, ukunatigut: 

 Pissat malitseqartinneqartarnerat 

 Pisiortorfinnut akiitsunik naligiissitsineq 

 Avataani aningaasaqarnermik naliliineq aamma malitseqartitsineq  

Tamatuma nassataanik aqutsisut aalajangiinissamut tunngavissaanni kukkunernik amigaatinillu 
peqarsinnaaneranut aarlerinaat qaffasinnerulersarpoq. Saniatigut aarlerinartoqarpoq aningaasaliis-
sutinit nikingasoorutaasinnaasut takunngitsoorneqarnerat aamma taamaattumik iliuuserisassat 
piffissaagallartillugu iliuuserineqanngitsoorlutik. 

Taamaattumik innersuussutigissavarput kommunip malittarisassai ”Ingerlatsineq aamma anin-
gaasanik aqutsinermi najoqqutassaq” naapertorlugit suliassaqarfinnik taakkununnga eqquut-
sitsinerup qulakkeerneqarnissaa suliniarfigineqaqqullugu. 

Suliassaqarfimmi tassani 2019-ip ingerlanerani ingerlaavartumik pitsanngoriartortoqarpoq. Pissutsit 
suli paasineqarsimanngitsut arlaliupput, kisianni uagut naliliivugut aningaasaqarnermi immik-
koortortami ingerlaavartumik pissutsinik taakkuninnga qulaajaaneq suliarineqartoq, kisianni 
suleqatigisanit – taakkununnga ilanngullugit Namminersorlutik Oqartussat - akuttunngitsumik 
paasissutissat iliuuserineqartussallu apeqqutaasarput. 

Pingaartillugit ukkatarineqartut tassaasimapput naligiissitsinerit aamma oqimaaqatigiissitsinermi 
inissitsikkanik paasiniaanerit – aamma ingerlatsinermi inissitsikkanik ingerlaavartumik malittarin-
ninnermik suliat, tassunga ilanngullugit kontonut kukkusumik inissitsiterinernik paasiniaaneq naqqis-
suinerlu suli nukittorsarneqarsinnaapput. Ukiumut naatsorsuutinik saqqummiussinermut atasumik 
suli amerlasuunik inissitsitsikkani allanngortiterinerit allanngortitereqqinnerillu ingerlanneqartarput.  

Siornatigut kukkunersiuisutut oqaaseqaativut aalajangiusimavagut. 

3.2.8. Taarsigassarsianik/ toqqorsivimmiittunik atorunnaar-
sitsinermi nalunaarsuinermi amigaatit (2017-02) 

2017-imi kukkunersiuisut oqaaseqaataanni ima allappugut: 

Kommunip taarsigassarsiai sivisuumik akilersugassat allaffissornermik ingerlatsiffigineqarnerat 
2017-imi Grønlandsbankenimut tunniunneqarpoq. 

Ukiumut naatsorsuutinik kukkunersiuinermut atatillugu aningaaserivimmit nalunaarsukkamik pis-
sarsivugut, taarsigassarsianut aningaaserivimmi nalunaarsorneqarsimasunut tunngasumik. Nalu-
naarsukkamit tassannga takusinnaavarput, pigisanut qularnaveeqqusiussatut taarsigassarsinermi 
allagartat pingasut katillutik 25 mio.kr.-it miss. nalillit, taakkua taarsigassarsiussatut tunuliaqutaat 
kommunip taarsigassarsiat sivisuumik akilersugassat pillugit nalunaarsugaanni ilaanngitsut. 
Taamaattumik qularutigineqarpoq, taarsigassarsiat taakkua kommunip ukiumut naatsorsuutaanni 
ilanngunneqartariaqarsimanersut.  

Kommunimik isumaqatigiissutigineqarpoq, taarsigassarsinermi uppernarsaatit tunuliaqutaasut ujar-
neqartariaqartut, taamaaliornikkut 2018-imi naatsorsuutini inissinneqaqqullugit.  

Tassa taamaattumik aarlerinartoqarpoq, kommunip piffissami sivisuumi akilersukkatigut pissai uki-
umut naatsorsuutit naapertorlugit 301 mio.kr.-init amerlanerusinnaanerat. 

2019 tamaat aamma 2020-p aallartinnerani taakkuninnga paasiniaanermik ingerlatsisoqarpoq 
aamma uagut paasinnittaaserput naapertorlugu naliliivugut, kommunip piffissami sivisuumi 
taarsigassarsitsineri maanna tamakkiisumik ilisimaneqalersut.  

Taamaattumik ukiut siuliini kukkunersiuisutut oqaaseqaativut suli aalajangiusimavagut. 

3.2.9. 2018-01 Kontonut kukkusunut inissitsikkat amerlasoorsuit 
soorluttaaq kontot suussusiannut aamma kontot siuner-
taannut kukkunerit  

2018-imi kukkunersiuisut oqaaseqaataanni ima oqaaseqaasiorpugut:  

”Kontonut kukkusunut inissitsikkat amerlasoorsuupput kontot suussusiannut aamma kontot 
siunertaannut kukkunerit.  

Kukkunerit amerlassusiisa ersersippaa, nalunaarsuinermi sinaakkutissamik nutaamik (kontonut 
pilersaarut) tunngaviusumik paasisimasaqassuseq aamma paasinninneq amigaataasimasut. 
Taamaattoqarneratigut aamma paasinarpoq nalunaarsuinermi sinaakkutissamik atulersitsineq 
sioqqullugu suliffeqarfimmik naammanngitsumik ilinniartitsineqarsimasoq. 

Ukiumut naatsorsuutit naammassineqarneranut atasumik allaffissornermit torersaaneq annertooq 
ingerlanneqarpoq nuussinerit ataasiakkaat 1 mio.kr.-inik amerlanerusut kukkusumik inissitsikkat 
pingaarnerutillugit. Suliaq taanna allamut inissiinernik amerlasoorsuarnik kinguneqarpoq, aamma 
taamaattumik naatsorsuutit tunngavissaasa pitsaassusiannut nukittorsaataalluni, taamaaliornikkut 
naatsorsuutinik annermik sutigut tamatigut eqqortunik suliaqarsinnaanermut tunngavissiillutik. 

Naatsorsuutit siunertanut assigiinngitsunut agguataarsimasunut tunngatillugu taamaattoq suli 
annertuumik nalornissutigineqarpoq, siunertanut ataasiakkaanut isertitat aamma aningaasartuutit 
eqqortumik naatsorsorneqarsimanersut, soorlu missingersuutit immikkoortortani inissisimanerannut 
nalorninartoqartoq. Taamaattumik aamma aningaasaliissutinut nakkutilliinermut tunngavissaq 
eqqortuunersoq aamma nalorninaateqarpoq.” 

2019-imi assingusumik kukkusoqannginnissaa naaperiarniarlugu suliniartoqarpoq. Uagut  
naliliivugut kontunut eqqortumik inissitsiterisarneq 2019-imi malunnaatilimmik pitsanngoriaateqartoq. 
Taamaattoq kukkusunik inissitsikkat amerlassusiat suli qaffasippallaartoq isumaqarluta. 

Taamaattumik ukiut siuliini kukkunersiuisutut oqaaseqaativut suli aalajangiusimavagut. 

3.2.10. 2018-02 Piffissalersuinermi kukkunerit amerlasoorsuit 

2018-imi kukkunersiuisut oqaaseqaataat imaappoq: 

”Piffissalersuilluni inissitsitikkanik” kukkunersiuinerup aamma 2019-imi ilanngussanik 
kukkunersiuinerup ersersippaat, 2018-imi kommunip aningaasartuutaasa piffissalersugaaneranni 
kukkunerit malunnaatillit amerlasut. 

Taakkunannga arlallit ingerlatsinermi kontonit aamma sanaartornermut kontonit ukiumut 
naatsorsuutit naammassineqarnerannut atasumik kontonut taasanut nuunneqartarsimapput. 

Uagut naliliivugut, tassunga pingaarnertut tunngaviusoq kommunimi naatsorsuuserinermi periutsinik 
paasinnissimanerup amigaataanera.  

Naatsorsuutit taakkua Kommunalbestyrelsimit ulloq 27.08.2019 ataatsimiinnermi kukkunersiuisunut 
nassiunneqartut naqqinneqarnissaat kommunimit aalajangerneqarpoq. 

Taamaattumik piffissalersuinermi kukkunerit paasisat naqqinneqarput, kinguneranik 2018-imi 
naatsorsuutit inernerat 4,9 mio. kr.-inik sinneqartoornermit 60,2 mio.kr.-inik amigartooruteqarnermut 
allanngorpoq.  

Erseqqissaatigineqassaaq siunissami taamannak pisoqannginnissaa qulakkeerniarlugu suliniute-
qartoqaqqullugu.” 

2019-imut ukiumut naatsorsuutinik kukkunersiuinermi paasineqarpoq ukiut naatsorsuuseriffiusut 
2019 aamma 2020 akornanni piffissalersuineq sutigut tamatigut eqqortumik ingerlanneqartoq. 

Taamaattumik ukiut siuliini kukkunersiuisutut oqaaseqaativut suli aalajangiusimavagut. 

3.2.11. 2018-03 Pissat nalunaarsorneqarnerat pillugu qularin-
ninneq 

2018-imi kukkunersiuisutut imaattumik oqaaseqaateqarpugut: 

” Innuttaasunit aamma ingerlatsivinnit pissat naatsorsorneqarnerat pillugu qularnartoqarpoq. 

ERP-mik aaqqissuussamik nutaamut ikaarsaariarnermut atasumik pissat ataasiakkaat tamarmik 
akiitsulikkuutaarlugit nussorneqarput. Taamaattoq akiitsullit moduliata aamma aningaasaqarnermi 
modulip akornanni ataqatigiinneq qulakkeerneqanngilaq, taamaattumik tamassuma kingunerisaanik 
ajornakusoorluni, ulloq 01.01.2018 akiitsullit moduliat naapertorlugu aamma aningaasaqarnermi 
modulimik ammaanermi pissat katinnerisa ataqatigiinnerannik uppernarsaasinnaaneq. 

Saniatigut akiliuteqarluni allaffissornermik ingerlatsineq - pingaartumik 2018-imi ukiup affaani 
siullermi - siunertaasutut ingerlatsisinnaanngilaq, taamaattumik akiliuteqarnerit amerlasoorpassuit 
suliarineqarput, kommunip aningaaserivimmi kontoinut isaaneri ilutigalugit naatsorsuuserinermik 
ingerlatsiffigineqaratik.  

Suleqatigiiaanit amerlasuunit annertuumik suliniartoqaraluartoq inissitsikkat arlaqaqisut suli 
ammaannarput, tamatuma kinguneranik akiitsulinnit ataasiakkaanit pissat qularnaateqarnerannik 
nassataqartoq. 

Akiitsullit moduliata aamma aningaasaqarnermi modulip akornanni inissitsikkat tamarmik 
piffissalersugaanngitsut assigiinngissutaat naatsorsornranni, akiitsullit moduliat naapertorlugu 
aningaasat amerlassusiat akiitsullit moduliani naatsorsuinermit 7 mio.kr.-inik AMERLANERUPPUT 

Ulloq 31.12.2018 assigiinngisutaasoq kisiat naatsorsoraanni, akiitsullit modulia naapertorlugu 
aningaasat amerlassusiat akiitsullit moduliani naatsorsuinermit 7 mio.kr.-inik IKINNERUPPUT.  

Aamaattaaq qularineqarpoq, Akiliisitsiniaasarfik aqqutigalugu akileeqqusissutit nassiussat 
eqqortunik aningaasartaqarnersut. Kommuni aamma Akiliisitsiniaasarfik naapertorlugit 
akileeqqusissutit aningaasartaat pigineqartut naligiissitsinermik ingerlatsiffigineqanngillat. 

Taamaattumik aningaasat taakkua nalingat aamma qularineqarpoq. 

Kommunip naatsorsuutaani nalornissutaasut taakkua pillugit nassuiaasoqarpoq, soorluttaaq uagut 
toqqaripput nalornissutaasup taassuma ukiumi naatsorsuutini erseqqissarneqarnissaa.” 

2019-imi ukiumut naatsorsuutinik kukkunersiuinerup ersersippaa akiitsullit moduliat aamma 
aningaasaqarnermi modulip akornanni ataqatigiinneqartoq, soorluttaaq ingerlaavartumik 
akiligassanik allattuineq aamma akiliutinik tigusisarneq ingerlanneqartut 2018-imi akornartorsiutitut 
paasisat assingannik atugassaqartitaagani. 

Kukkunersiuisut uppernarsaaneranni 2019-imi ukiumut naatsorsuutini tassunga tunngatillugu 
erseqqissaanernik imaqanngilaq. 

Akiliisitsiniaanermik oqaloqatiginnittoqarpoq pissat nalunaarsorneqarnerannik imalik kommunimit 
Akiliisitsiniaasarfimmut nassiunneqarsimasoq pillugu, aamma pissat Akiliisitsiniaasarfimmit 
akilerneqaqqullugit sulissutigineqartut pillugit. 

Suliaq taanna suli tamarmi qulaajarneqarsimanngilaq.  

Siornatigut kukkunersiuisutut oqaaseqaaterput tassunga tunngasoq attatiinnarparput, 
immikkoortut sinneri qulaajarneqarsimasutut isigaavut. 

3.2.12. 2018-04 Pisiniartarfinnut akiitsut naligiissinneqarnerat 
amigaataasut 

2018-imi kukkunersiuisutut imaattumik oqaaseqaateqarpugut: 

”Ulloq 31.12.2018 aningaasaqarnermi moduli naapertorlugu aningaasat katinnerat 0,6 mio.kr.-inik 
akiligassaqarfinnut modulimiittunit amerlanerupput. 

Aatsaat 2019-ip ingerlanerani akiligassaqarfinnut akiitsut aamma akiligassaqarfinnit kontot killiffianik 
ilisimatitsissutit akornanni naligiissitsinermik ingerlatsisoqarnissaanut suliniartoqalerpoq, akiitsoqar-
figisat ataasiakkaat ulloq 31.12.2018 naligiissitsinermik ingerlatsiffigineqarput allat 2019-ip 
ingerlanerani. 

Tamatumuunakkut qularnaateqarpoq pisiniartarfinnut akiitsut eqqortumik naatsorsorneqarnersut. 
Tassani kukkuneqarsimassappat nalinginnaasumik ingerlatsinermut- aamma/imaluunniit sanaar-
tornermut aningaasartuutinut sunniuteqassaaq aamma taamaattumik aningaasaliissutinik 
nakkutilliinermut. 

Ingerlatsinermut kontot toqqakkat 2019-imi ilanngussartaat nakkutilliiffigaavut, aamma taamaa-
liornikkut paasillugu akiligassat ilaat 2018-imi naatsorsuutinut ilanngunneqartussaagaluartut. 

Taakkua kingorna naatsorsuutini naqqinneqartuni inissitsiterneqarput.  

Soorunami innersuussutigissavarput akiligassaqarfinnut ingerlaavartumik naligiissitsinermik 
ingerlatsisoqartarnissaanut suliniartoqaqqullugu, ilaatigut ukiumut naatsorsuutit naammassinerisa 
pitsaassusissaat qulakkeerniarlugu, ukiumi nutaami naatsorsuutinik saqqummiussinissap tungaanut 
ilanngussat nakkutilliiffigineqartarnerannik ingerlatsisoqartaqqullugu.” 

Akiligassaqarfinnut modulip aamma aningaasaqarnermi modulip akornanni ataqatigiinnermik 
pilersitsisoqarpoq, soorluttaaq pisiniartarfinnut akiitsunik naligiissitsineq ingerlaavartumik ingerlan-
neqartut. 

Taamaattumik ukiut siuliini kukkunersiuisutut oqaaseqaativut suli aalajangiusimavagut.  

3.2.13. 2018-05 Ingerlatsivinnut atassuteqarfigisanut pissaqa-
qatigiissutit naligiissinneqarneranni amigaatit 

Ukiut siuliini kukkunersiuisut oqaaseqaataat matumani qulaajarneqarsimasutut nalilerneqarput 

Taamaattoq 2019-imi Iseritimit pissanik naligiissitsineq pissarsiaraarput tassani kommunip pissai 
6.661 t.kr.-iupput, Iserit ilisimatitsisoq akiitsut 29 t.kr.-isut, aamma taamaattumik nikingassutit 6.632 
t.kr.-iupput. Nikingassut erseqqinnerusumik qulaajarneqanngilaq, aamma taanna immikkoortumi 7.3. 
kukkunertut iluarsineqanngitsutut nalunaarsorparpoq. 

Taamaattumik ukiut siuliini kukkunersiuisutut oqaaseqaativut suli aalajangiusimavagut. 

3.2.14. 2018-06 Namminersorlutik Oqartussanik pissaqaqatigiis-
sutit naligiissinneqarneranni amigaatit 

2018-imi kukkunersiuisutut imaattumik oqaaseqaateqarpugut: 

”Assingusumik Namminersorlutik Oqartussanik pissaqaqatigiissutinik naligiissitsinermik ingerlat-
sisinnaasoqartariaqarpoq.  

Namminersorlutik Oqartussanik pissaqaqatigiissutit akiitsulinnut, akiligassaqarfigisanut aamma 
aningaasaqarnikkut kontonut arlalippassuarnut agguataarsimapput, taamaattumillu ajornakusoorluni 
pissaqaqatigiissutit katinnerata tamakkiisumik takuneqarsinnaanera. 

Taamaattumik pingaaruteqarluinnarpoq ingerlatsivinnut atassuteqarfigisanut assingusumik 
pissaqaqatigiissutit imminnut ataqatigiinnerat kiisalu ukiuni naatsorsuiffiusuni ataasiakkaani isertitat 
aamma aningaasartuutit ataqatigiinnerat. 

2018-imi naatsorsuutini 9 mio.kr.-it miss. ERP-mik aaqqissuussamut 2017-imut tunngasumik 
akiliineq ilanngunneqarsimavoq, paarlattuanik 2019-imi naatsorsuuserinermi takuneqarsinnaavoq 
januaarimi 2019, 5 mio.kr.-it missaat decembarimi 2018 Namminersorlutik Oqartussani ulloq 
unnuarlu neqeroorutini najugaqartitsinermut akiliutigineqarsimasut. Piffissalersuinermi kukkunerit 
taakkua immikkoortoq 3.1.4.-imi piffissalersuinermi kukkunernut eqqartorneqartunut ilanngun-
neqarput. 

Taamaattoq 2018-imi naatsorsuutit inerniviat 2018-ip aamma 2019-ip akornanni piffissalersuinermi 
kukkunernut tunngasut naqqissorneqarput. 

Immikkoortuni marlunni taakkunani naatsorsuutit eqqortumik piffissalersorneqarnerat qulakkiis-
sallugu pingaaruteqarpoq – aamma Kalaallit Nunaanni pisortat aningaasaqarnerannik tapertatut 
Naatsorsueqqissaartarfimmit suliarineqartarnerannut tapertatut, nunatsinni aningaasaqarnerup 
katinnerata nalunaarsorneqarnera pillugu. 

Innersuussutigissavarput kommunip aamma Namminersorlutik Oqartussat pisassaqaqatigiissutit 
ataatsimut naligiissinneqarnerannik ingerlatsisoqarnissaanut suliniartoqartariaqarpoq. Naligiis-
sitsinerit minnerpaamik ukiumut ataasiarluni ingerlanneqartariaqarput, ajornanngippat qaammatit 
pingasut qaangiunneranni, uagut naliliinerput naapertorlugu taamaaliornikkut sulineq annertuumik 
oqilisaanneqassaaq.” 

Pineqartut pillugit Namminersorlutik Oqartussat oqaloqatigineqarnerannik pilersitsisoqarpoq, kisianni 
suli periusissiamik pilersitsineq illuatungeriinnit iluatsinneqanngilaq, taamaaliornikkut paasis-
sutissanik avitseqatigiinnissaq qulakkeerneqassaaq kommunip aamma Namminersorlutik Oqar-
tussat akornanni nalunaarsuinerit ataqatigiinnerannik.  

Taamaattumik ukiut siuliini kukkunersiuisutut oqaaseqaativut suli aalajangiusimavagut. 

3.2.15. 2018-07 Sulinngiffeqarnersiutitut akiligassat malitseqar-
tinneqarneranni amigaatit 

2018-imi kukkunersiuisutut imaattumik oqaaseqaateqarpugut: 

”Aningaasaqarnermik aaqqissuussamit pisoqqamit ERP-mik aaqqissuussamut nuussinerup 
kingorna sulinngiffeqarnersiutitut akiligassanik malitseqartitsinermik ingerlatsisoqanngilaq. 

Akiitsunit katillugit 23 mio.kr.-isunit 17 mio.kr.-it missaat ukiunik tallimanit pisoqaanerupput. Sulin-
ngiffeqarnersiutit taakkua sulinngiffeqarnersiutit pillugit inatsisit naapertorlugit: 

 Tigusisussatut pisinnaatitaasumit akilerneqarnissaat qinnutigineqarsimassapput 

 Tamanna periarfissaasimanngippat sulinngiffeqarnersiutit sulinngiffeqartarneq pillugu 
aningaasaateqarfinnut akiliutigineqarsimassapput tigusisussatut pisinnaatitaasut ilaasor-
taaffiisa atorsinnaasaannut 

 Tamanna aamma periarfissaasimanngippat nalikillineqarsimassagaluarput (isertitatut nalu-
naarsorneqarlutik)  

Soorunami innersuussutigissavarput sulinngiffeqarnersiutitut akiligassat qanoq pineqarnissaat 
aalajangiisoqaqqullugu, tassunga ilanngullugu sulinngiffeqarnersiutinik pissallit eqqortut nassaa-
riniarnerannut suliaqartoqarsinnaanera.” 

2019-imi kommunimit sulinngiffeqarnersiutissatut akiligassat amerlasuut qulaajaaffigineqarnerannik 
ingerlatsivoq, taamaattumik matumani aningaasat siornatigornit ikinnerungaartumik nalillit suli 
ilisimaneqanngitsut piupput. 

Taamaattumik ukiut siuliini kukkunersiuisutut oqaaseqaativut suli aalajangiusimavagut. 

3.2.16. 2018-07 Akissarsiat kiisalu isumaginninnikkut ikiorsiissutit 
akileraarutaasussat malitseqartinneqarneranni amigaatit 

2018-imi kukkunersiuisutut imaattumik oqaaseqaateqarpugut: 

”Akissarsisitsineq soorluttaaq isumaginninnikkut ikiorsiissutinik akileraarutaasussanik tunniussinerit 
kommunip akissarsialerinermik aaqqissuussaa aqqutigalugu pisarpoq. 

Akissarsianik aaqqissuussap aamma aningaasaqarnermut aaqqissuussap akornisa ataqatigiinnerat 
qulakkeerniarlugu, taamatullu akissarsiatut isertitat aamma A-mik akileraarutaasussat tigummigal-
lakkat eqqortumik nalunaarutigineqarnissaat qulakkeerniarlugu aaqqissuussat taakkua pingasut 
akornanni ingerlaavartumik naligiissitsisoqartarpoq. 

Naligiissitsinerit taakkua 2018-imi ingerlanneqarsimanngillat, aamma ulloq 31.12.2018 naligiissitsi-
neq aatsaat upernaakkut 2019 suliarineqarpoq, uagut tassannga suliaqarnermi kommunimut ikiuup-
pugut.  

Naligiissitsinermi nikingassut nassuiarneqanngitsoq katillugu 3,1 mio.kr.-imik nalilik naammattoorne-
qarpoq, taanna akissarsiani- aamma nuussinerni assigiinngitsuni agguataarsimavoq, pingaarnertulli 
A-mik isertitanut tunngassuteqarluni.  

Erseqqisaatigineqassaaq akissarsianik aaqqissuussap, aningaasaqarnermut aaqqissuussap 
aamma Sulinal-imut nalunaarutiginninnerit akornanni ataavartumik naligiissitsisoqartassasoq.” 

2019-imi ukiup affaani kingullermi aamma 2020-mi naligiissitsinernik ingerlaavartunik suliaqartoqar-
poq, kisianni suliaq tanna tamakkiisumik suli iluatsinngilaq. 

Taamaattumik 2019-imi aaqqissuussat akornanni naligiissitsinerit aatsaat ukiup naammassineqar-
neranut atasumik suliarineqarput. AX aamma Sulinal akornanni naligiissitsinermi nikingassut 5,5 
mio.kr.-iuvoq sumut tunnganera paasineqarsimanngitsoq. Pissutsit taakkua immikkoortumi 7.3. kuk-
kunerni iluarsineqarsimanngitsuni allassimapput. 

Taamaattumik ukiut siuliini kukkunersiuisutut oqaaseqaativut suli aalajangiusimavagut. 

3.2.17. 2018-09 Ukiumut naatsorsuutit ilusissaannut piumasaqaat 

2018-imi kukkunersiuisutut imaattumik oqaaseqaateqarpugut: 

”Kommunip ukiumut naatsorsuutaasa Aningaasaqarnermut Inuussutissarsiornermullu ataatsimiitita-

mit saqqummiussinerat pissaaq ukiup naatsorsuuseriffiusup qaangiunnerata kingorna kingusinner-

paamik 30.04. 

Ukiumut naatsorsuutit saqqummiunneqarput suliarineqarlutillu ulloq 19.08.2019 ataatsimiinnermi 

kiisalu Kommunalbestyrelsip ulloq 27.08.2019 ataatsimiinnermini kukkunersiugassanngorlugit nas-

siuteqqippai. 

Taamaattumik piffissaliussat atuuttut naapertorlugit ukiumut naatsorsuutinik saqqummiussineq kin-

gusinaarpoq.  

Ukiumut naatsorsuutit aningaasaliissutit kontoannut atuuttunik naatsorsuutinut nassuiaatit pi-
umasaqaataasunik imaqanngillat, sorluttaaq pisinaatitsissutaasinnaasut nalunaarsorneqarnerat 
aamma pisussaaffiit amigaatitaqartut taanna aningaasat amerlassusissaanik aalajangersimasumik 
imaqanngimmat.” 

2019-imi ukiumut naatsorsuutit Aningaasaqarnermut Inuussutissarsiornermullu ataatsimiititaliamit 
saqqummiunneqarput kingornalu kukkunersiugassanngorlugit nassiunneqarlutik piffissaliussat 
atuuttut iluanni. 

2019-imi ukiumut naatsorsuutinut ilanngussatut quppersakkamik suliaqartoqarpoq aningaasaliissuti-
nut kontomut tunngasumik naatsorsuutinut nassuiaatinik erseqqissakkanik imalimmik. 

Pisinnaatitaaffiusinnaasut aamma pisussaaffiit nalunaarsorneqarnerannik suliaqarnermi suli ajornar-
torsiuteqarpoq, isumaqatigiissutinik katersuineq aamma suliffeqarfissuarmi qitiusumik taamaattunik 
katersaateqarnissamut tunngasumik qulakkeerinninnissamut kommunimi suleriaaseqannginnera 
pissutigalugu. 

Maanna nalunaarsuiffimmik peqalerpoq tassannga tamakkiisumik kommunip pisussaaffigisinnaasai 
nassuiarneqarput. Kisianni nalunaarsuiffik suliareqqinneqartariaqarpoq aningaasat aalajangersi-
masumik amerlassusiat takuneqarsinnaaqqullugit. 

Taamaattumik siornatigut kukkunersiuisutut oqaaseqaatitta qulaajarneqarsimanerannik nali-
liivugut.  

3.2.18. 2018-10 Aningaasat tigoriaannaat allaffissornermik inger-
latsiffigineqarneranni nammineq nakkutilliinermi san-
ngeequtit 

2018-imi kukkunersiuisutut imaattumik oqaaseqaateqarpugut: 

” Aningaasat tigoriaannaat nakkutilliffigineqarneranni paasineqarpoq, aningaasat naligin naatsorsu-
userinermik ingerlatsiffiusimasuni aamma aningaaserivimmit paasissutissat akornanni 6,8 mio.kr.-
inik nikingasoqartoq. 

Aammattaaq nakkutilliinerni aningaasanik tigoriaannarnik allaffissornermut tunngasuni sanngiiffiit ar-
lallit paasineqarput. Taakkua tassaapput:  

 Pingaarnertut siullertullu 2018-ip annersaani naligiissitsinerni ingerlanneqartuni inissitsikkat 
amerlaqisut ammaannarsimapput, tamanna pissutigalugu piaaraluni piaarinaatsornikkulluunniit 
kukkunerit paasineqanngitsoorsinnaapput  

 Naligiissitsinerit ingerlanneqartut nakkutilliiffigineqarnerat amigaataapput 

 Atorfimmit tunuartoqarnerani aningaaserivinni pisinnaatitsissutit atorunnaarsinneqarneranni 
amigaatit 

 Drevimut isersinnaasut amerlavallaartut, taakkunani filit akiliinermut atorneqartartut 
uninngasuutigineqartarput aningaasaqarnerup aamma akiliisarnermi nuussinerit akornanni 
atuuttut 

 Aningaasanik tigoriaannarnik nakkutilliilluni kisitsinerit amigaataasut 

Aningaasanik tigoriaannarnik allaffissornermut atuuttumik nammineq nakkutilliinerup amigaataasup 
taamaattup piaaraluni piaarinaatsoornikkulluunniit kukkunerit pisinnaanerannut aarlerinaammik qaf-
fassaataapput. Tassunga assersuutitut oqaatigineqarsinnaapput pisiniartarfinnut marloriaammik aki-
liinerit imaluunniit kommunip aningaasaataanik pisinnaatitsissuteqarani atuineq. 

Tassunga atasumik kukkunersiuinitsinni piaaraluni kukkunernik naammattuugaqanngilagut. 

Ilisimaaraarput 2019-imi aningaasat tigoriaannaat allaffissornermik ingerlatsiffigineqarnerat assor-
suaq pitsannguuteqartoq, tassunga ilanngullugu naligiissitsinernik ingerlaavartumik suliaqarneq.” 

2019-imi ukiumut naatsorsuutinik kukkunersiuinermi paasineqarpoq, maanna aningaasat tigoriaan-
naat kontoini pingaarutilinni tamani ingerlaavartumik naligiissitsinermik suliaqartoqartartoq. 

Taamaattumik siornatigut kukkunersiuisutut oqaaseqaativut aaqqiiffigineqarsimasut nalilii-
vugut. 

4. Aningaasaqarnermik kukku-
nersiuineq 

Aningaasaqarnermik kukkunersiornermi siunertaavoq, ukiup ingerlanerani aningaasaqarnerup ineri-
artornerata ukiumut nalunaarummi eqqortumik takussutissinneqarneranik, aamma ukiup naatsorsu-
useriffiusup naanerani aningaasaqarnerup inissisimaneranik – kommuninut naatsorsuuserinermik 
periusissiaq atuuttoq naapertorlugu naatsorsuuseriffiusimaneranik naliliissalluni. 

Namminersorlutik Oqartussat inatsisaanni aalajangiussat aamma kukkunersiuinermik isumaqatigiis-
sut aallaavigalugit kukkunersiuinissamik suliassap imarisai aamma annertussusissaa naliliiffigaavut. 

Kukkunersiuinermi aallaavigineqarpoq suliffeqarfimmi nammineq nakkutilliinermik ingerlalluartumik 
aamma naatsorsuuserinermik uppernassusilimmik ingerlatsisoqarneranik naatsorsuutigisaqarneq 
aallaavigalugit.  

Tamassuma kinguneraa, nakkutilliinermik ingerlatsinerup tamakkiisup aamma suliffeqarfiup aaqqis-
suussaanerani sinaakkutissat aqutsinermik aamma nakkutilliinermik ingerlalluartumik tapertaanerat, 
aamma suliassaqarfinni ataasiakkaani nammineq nakkutilliinerup allaaserineqarsimanera atulersin-
neqarsimaneratalu kingunerannik, kukkunernik pingaarutilinnik aarlerinaataasinnaasunik akueri-
neqarsinnaasumik ikilisitsilersimanerat.  

4.1. Nakkutilliineq 

Qorsummik qalipaatillit tassaapput kukkunersiuinermi immikkut isiginiarneqartut. 

4.1.1. Nakkutilliineq aamma aqutsisut pingaarnersiuinerat 

Kommunimi nakkutilliinermi anguniarneqartut pingaarnerit Ingerlatsineq aamma aningaasanik aqut-
sinermi najoqqutassiami aalajangersagaapput. 

Najoqqutassiamik akuersissuteqarnikkut aqutsisunit naatsorsuutigineqarpoq, suleriaatsit aamma 
nammineq nakkutilliinermik ingerlatsinerit akuersissutigineqareersut 2016-ip naanerani atuutsin-
neqalissasut.  

Najoqqutassiami aalajangersakkat suli atuutsilersinneqarsimanngillat. ERP-mik aaqqissuussineq 
nutaaq atorlugu nakkutilliinernik digitaliusunik nutaanik atugaqalersinnaaneq periarfissaalerpoq. 

Taamaattumik innersuussutigissavarput, Najoqqutassiaq nutarsarneqaqqullugu tamatumalu kingor-
na taassuminnga atulersitsinerpiaq qulakkeerneqaqqullugu. 

4.1.2. Aarlerinaataasinnaasunik aqutsineq 

Piffissami matumani aaqqissuussaasumik aamma ataqatigiissumik piaaraluni piaarinaatsornik-
kulluunniit iliuuseqarnerit pillugit aarlerinaataasinnaasut Ingerlatsineq aamma aningaasanik aqutsi-
nermi najoqqutassiami ilanngussaq 8 naapertorlugu eqqarsaatersuutigineqarsimanngillat.  

4.1.2.1. Peqquserluttuliornerit pillugit aqutsisunik oqaloqateqarnerit  

Ingerlatsineq aamma aningaasanik aqutsinermi najoqqutassiami, immikkoortoq 18 aamma ilanngus-
saq 8-mi kommunip aarlerinaataasinnaasunik aqutsinera pillugu malittarisassaqarpoq. 

Kommunimili aarlerinaataasinnaasunik aqutsineq pillugu politikki suli atuutsinneqalinngilaq.  

Kukkunersiuinermik pilersaarusiornermut atatillugu peqquserluttuliortoqarsinnaanera pillugu aqutsi-
sunik apersuivugut.  

Aqutsisut uagutsinnut ilisimanerarpaat, 2018-imi nakkutilliinermik aaqqissuussap assut sannginnera 
pissutigalugu, ukiumut nalunaarummi kukkunernik malunnaatilinnik saqqummiussisoqarsin-
naaneranut aarlerinaat qaffasissuseqartoq, tassunga ilanngullugit kukkusumik paasissutissiineq 
peqquserluttuliornermit aallaaveqartoq. 

Ilanngullugu aqutsisut ilisimatitsissutigaat, peqquserluttoqarsimaneranik ilisimasaqaratik imaluunniit 
peqqusertoqarsimasinnaanera pillugu misissuinernik ingerlatsisoqarneranik kukkunersiuisumut ilisi-
matitsissutigineqareersimasut saniatigut ilisimasaqaratik.  

Erseqqissaatigissavarput, kukkunersiuinermik ingerlatsinitsinni ukiumut nalunaarummi peqquserlut-
toqarsimanerata kinguneranik kukkunernik paasisaqannginnatta.  

2019-imi ukiut siuliinut assingusumik – kommunimi aqutsisunit saaffigineqarpugut sulisut pillugit su-
liat ataasiakkaat maluginiarneqarnissaannut tunngassutilinnik, peqquserluttuliorsimanertik imaluun-
niit peqqusilluttuliorsimasutut pasitsaanneqarlutik soraarsinneqarsimasunik pillugit. 

Innersuussutigaarput, aqutsisut aaqqissuussaasumik aamma ataqatigiissumik peqquserluttoqarsin-
naaneranut aarlerinaatinik paasiniaassutissatut suliniummik ingerlatseqqullugit, ilanngullugit taakkua 
pissutigalugit naatsorsuutini malunnaatilimmik kukkusoqarsinnaaneranut aarlerinaatinullu tunngasu-
mik.  

Maluginiarparput, kommunimi oqaatilliisinnaanermik (whistle-blower) aaqqissuussineq atorneqaler-
simasoq, sulisunut ajornarunnaarsillugu peqquserluttoqarneranik ilisimanninnermi imaluunniit pasit-
saassinermi saaffiginnittoqarsinnaanngorluni.  

Aningaasaqarnermut Pilersaarusiornermullu immikkoortortaq naapertorlugu aaqqissuussineq 
taamaattoq 2019-imi atorneqarsimanngilaq. Eqqarsaatigineqartariaqarpoq, aaqqissuussineq taanna 
pillugu qaammarsaanermik ingerlatsisoqarsinnaanera, atorneqartannginnera ilisimasaqannginner-
mit tunngaveqarsinnaammat. 

Taamakkaluartoq uagut suli nalilerparput, aaqqissuussaanerusumik ataqatigiissumillu suliassaqar-
fiup iluarsartuunneqarnissaanut pisariaqartitsisoqartoq, kommunip angissusianut katitigaaneranullu 
naapertuuttumik. 

Paasissutissiinermik aaqqissuussami sulisut allat pillugit suliat, taakkunani kommunimi ileqqor-
eqqusaasunik unioqqutitsinerit soraarsitsinernik kinguneqartut, ilanngunneqartariaqaraluartut isu-
maqarpugut.  

4.1.3. Nakkutilliinermik suliat aamma aqutsisut nakkutilliinerat 

Nakkutilliinernik pingaaruteqartunik pilersitsisoqarsimavoq soorlu suleriaatsini ataasiakkaani nak-
kutilliinernik ingerlatsisoqartartoq. 

Taakkuali 2019-ip annerpaartaani taamaallaat killilimmik ingerlanneqartarsimapput.  

4.1.3.1. Qaammatikkuutaartumik naatsorsuutit aamma missingersuutinik 
malitseqartitsinerup pitsaassusianik qulakkeerinninneq  

Missingersuutinut akisussaasut qaammatikkuutaartumik missingersuutinik malitseqartitsisarnerat 

nakkutilliineruvoq pingaaruteqarluinnartoq – naatsorsuutit eqqortuunnerannut aamma aningaasa-

qarnerup ingerlaavartumik aqunneqarnera eqqarsaatigalugit.  

2019-imi qaamatikkuutaartumik naatsorsuutinik aamma/imaluunniit qaammatit pingasukkuu-

taartumik naatsorsuutinik uppernassusilinnik suliaqartoqartanngilaq, taamaattumik missingersuutinik 

nakkutilliineq tamakkiisoq pitsaasumik ingerlanani. 

2019-ip naanerani 2020-llu aallartinnerani aqutsisoqatigiit paasissutissinneqartarnerannik 

aaqqissuussaq pilersinneqarpoq, suliamut pineqartumut tapertaasoq, aamma uagut naliliivugut 

suliaq 2020-mi illersorneqarsinnaasumik ingerlanneqalersoq. 

Innersuussutigaarput suliaq taanna siunissaq eqqarsaatigalugu suli nukittorsarneqaqqullugu. 

2019-ip naanerani 2020-llu aallartinnerani ineriartorneq tunngavigalugu naliliivugut, 2018-imi 

tassunga kukkunersiuisutut oqaaseqaativut maanna matuneqarsimasutut isigineqarsinnaasut. 

4.1.4. Paasissutissiineq attaveqaqatigiinnerlu, suleriaatsit allas-
simasuutigineqarnerat 

Nakkutilliinermik ingerlatsineq pitsaasoq, suleriaatsit pitsaasut aamma nammineq nakkutilliineq iller-
sorneqarsinnaasoq allaffissornermik pitsaasumik ingerlatsinermi tunngaviupput – saniatigut kukku-
nernut aamma paasissutissatut tunngavinni amigaatinut illersuutissaapput pitsaanerpaat, taakkua 
ingerlaavartumik qullersaqarfiup aamma politikkerit aalajangiussaannut tunngaviliisuusarput – 
taamatullu ukiumut nalunaarummik eqqortumik saqqummiussinermi atugassaallutik.  

Saniatigut pingaaruteqarluinnarpoq aaqqissuussatut Kommuneqarfik Sermersuutut angitigisumi, su-
leriaatsit aamma nammineq nakkutilliinermi periutsit allassimasuutigineqarnisaat – taakkuninnga kik-
kunnut susassaqartunut tamanut attaveqaqatigiinnermi tapertatut aamma aqutsisut sulisullu akorn-
anni taarsiisoqartillugu ilisimasanik annaasaqartarneq millisarumallugu.  

”Ingerlatsinermi aningaasanillu aqutsinermi najoqqutassiaq” 2014-mi suliarineqarpoq akuersissu-
tigineqarlunilu.  

Najoqqutassiami najoqqutassat allaaserineqartut amerlaqisut suli atulersinneqarnikuunngillat, 
taakkununnga ilanngullugu ERP-imik aaqqissuussamik nutaamut innersuussutit naatsorsuuti-
gineqartutut.  

Uagut naliliivugut Najoqqutassiaq aaqqissuussaq nutaamut annertuumik nutarsarneqarnermik 
pisariaqartitsisoq aamma ingerlatseriaatsit tassunga atuuttut eqqarsaatigalugit. 

Suliassaqarfimmi suliniutit suli uppernarsaanermut, piginnaanngorsaaqqinnermut, attaveqaqatigi-
inermut aamma malitseqartitsinermut tunngassuteqarput.  

Kommunimi suleriaatsit allaaserineqarnerannik amigaatit pillugit kukkunersiuisutut 
oqaaseqaammik saqqummiussivugut.  

4.1.5. Atuutsitsineq 

2019-ip annersaani nakkutilliinerit ilusilersukkat malitseqartinneqarnerannik annermik 

ingerlatsisoqanngilaq. Taamaattoq nakkutilliinermik immikkoortortaqarfimmit tassunga tunngasoq 

suli annermik ukkatarineqarpoq. 

4.1.6. Nakkutilliinermik suliassaqarfik eqikkarlugu  

ERP-mik nutaamik atuutsitsilerneq 2019-imi suli sunniuteqarpoq aamma atulersitsinerup 2018-imi 
unammilligassatut pilersitaanit. 

Allaffissornermit angisuumik suli suliniartoqaraluartoq, nakkutilliinermik suliassaqarfik ukiup 
ingerlanerani pitsanngorsarneqartuarpoq, tassani assersuutigalugu aningaasanik tigoriaannarnik il.il. 
ingerlaavartumik naligiissitsisarnerit. 

Ingerlatsivimmi piaaraluni piaarinaatsoornikkulluunniit kukkunernut aamma amigaatinut illersuutit 
pingaarnerit tassaapput nakkutilliinermik pitsaasumik ilusilersuineq aamma suliaqarnermik 
atulersitsineq.  

Soorlu taaneqarneqareersutut 2018-imi nakkutilliinermik suliassaqarfik ukiup annersaani imaappoq, 
kukkunerit aamma amigaatit pingaarutillit nammineerluni paasineqarsimasinnaanavianngitsut. 

Erseqqissaatigissavarput qulaani oqaaseqaatit tassaanngimmata uagut kukkunersiuinitsinni 
pissutsinik taamaattunik naammattuuisimanitsinnut ersiutit, naapertuutinngitsunik imaluunniit 
peqquserluttoqarsimaneranut pasitsaannartoqarsimasinnaaneranut tunngasut, kisianni ima 
paasineqassalluni nalinginnaasumik suliffeqarfiit namminneq nakkutilliinerini atuuffinnik 
immikkoortitsisarnerup nalinginnaalluinnarneranut erseqqissaataasut. 

Taamaattoq nakkutilliinermik ingerlatsineq ataatsimut isigalugu suli ima pitsassuseqanngilaq, uagut 
kukkunersiuinerput nammineq nakkutilliissutinut tunngaveqartissinnaasimanagu, aamma taamaat-
tumik nuussinernik ataasiakkaanik misileraanernik ingerlatsisariaqarsimavugut. 

4.2. IT-mik nakkutilliinerit nalinginnaasut misis-
suiffigineqarnerat 

IT-mik nakkutilliinerit nalinginnaasut tassaapput nakkutilliinerit aqutsisunit pilersinneqarsimasut, 
kommunimi it-mik atuinermi pingaarutilinni aamma taakkununnga attuumassuseqartuni, it-mik atui-
nermi nakkutilliilluarnermik peqarniarluni, tassungalu ilanngullugu it-mik tunngaveqarluni suleriaatsit 
atorlugit paasissutissanik passussineq uppernassusilik isumannaatsorlu pigisinnaajumallugit.  

Qorsummik qalipaatillit tassaapput kukkunersiuinermi immikkut isiginiarneqartut. 

Kukkunersiuinermut atasumik kommunip it-mik atuineranut ilisimasavut nutarsarsimavugut, it-mik 
nakkutilliinermik suliassaqarfik nalinginnaasoq nalilersinnaajumallugu aamma ukiumut naatsor-
suutini kukkunernik malunnaatilinnik aarlerinartuusinnaasunik naliliiumalluta.  

Taamaattumik it-mik nakkutilliissutit toqqakkat nalinginnaasut ilusilersugaanerat atuutsinneqarne-
rallu misissorparput. 

Kommuneqarfik Sermersuup it-mik nakkutilliissutaanik toqqakkanik kukkunersiuinerput tunuliaqu-
taralugu, suliassaqarfiit tulliuttut pitsanngorsaavigineqarsinnaasut paasivagut:  

 AX-imi allannguutinut passussinissamut periutsinik pilersitsoqartariaqarpoq atulersitsisoqar-
lunilu, allannguutit aarlerinaateqarnerannik naliliinermut qulakkeerinnissutaasussanik aamma al-
lanngortitsinissamik qinnuteqaatini pingaartinneqarlutik, taamaaliornikkut allanngortitsinerni 
misiliinernik ingerlatsisoqarsinnaaqqullugu aamma taakkua akuerineqartaqqullugit allannguut pi-
lersitsivimmut ilanngunneqannginnerani, aamma allannguinermik ingerlatsinerni atuuffinnik im-
mikkoortitsisinnaaneq toqqissisimanartoq atorneqarsinnaaqqullugu. 

 AX-imi suliassat pilersaarutaasut tamarmik mappimut ilivitsumut iliorarneqartalertariaqarput, 
taamaaliornikkut suliassanik taakkunannga aarlerinaammik naliliisoqarnera aallaavigalugu isi-
sersinnaasut amerlassusiat aamma kingorna nakkutilliinissap annertussusissaa aalajangersin-
naaqqullugu. 

 Innersuussutigaarput avataani sullissinermik pisiniartarfiit Comby aamma Kimik:IT aalajangersi-
masumik isumaqatigiissuteqarfigineqaqqullugit, suliassaqarfiit avammut suliakkiussat pillugit 
kukkunersiuisumit uppernarsarneqarsinnaaqqullugit. 

Innersuussut aamma Namminersorlutik Oqartussani Aningaasaqarnermik Sulisoqarnermullu 
aqutsisoqarfimmut aamma atuuppoq, taassuminnga akissarsialerinermik aaqqissuussaq 
ingerlanneqarpoq kiisalu pisortat ataatsimoortumik IT-mik ingerlatsiviat, ERP-imik aaqqissuussaq 
eqqarsaatigalugu suliassanik assigiinngitsunik ingerlatsisoq.  

Suliassaqarfik pillugu kukkunersiuisutut oqaaseqaaterput aalajangiusimavarput. 

4.3. Ukiumut nalunaarut – inatsisitigut pi-
umasaqaatit 

4.3.1. Iluseq aamma imarisai 

Kommunit ukiumut naatsorsuutinik saqqummiussisarnerannut piumasaqaatit Kommunit aamma 
Namminersorlutik Oqartussat missingersuutaat naatsorsuutaallu pillugit Inatsisartut inatsisaat nr. 16, 
28. november 2016-imeersumi aamma kommunit missingersuusiortarnerat, tigoriaannaateqarnerat, 
naatsorsuutaat, kukkunersiorneqartarnerat kiisalu karseqarnerat naatsorsuuserisarnerallu pillugit 
maleruaqqusani allassimapput. 

Naatsorsuutit inissitsiterneqartarnissaannut imarisaannullu piumasaqaatit ikittunnguupput taakkualu 
eqquutsinneqartarnerat misissuiffigaavut.  

4.3.2. Piffissalersuineq 

Nalunaarummi takuneqarsinnaavoq, atukkanik aamma isertitanik naatsorsuutinut nalunaarsuineq 
ukiup naatsorsuiffiup naanerata kingorna februaari qaammat ilanngullugu naatsorsuutinut ilanngun-
neqassasut.  

4.3.3. Kontonut inissitsiterineq 

ERP-imik aaqqissuussamik atulersitsinermut atasumik nalunaarsuinermi sinaakkutissaq tamarmi 
(kontonut pilersaarut) aamma allannguuteqarpoq. 

4.4. Ukiumut naatsorsuutit – aqutsisut nalunaaru-
taat 

Aqutsisut nalunaarutaat atuaqqissaarparput naatsorsuutini quppernerit 8-54, allassimasullu uagut 
kommuni pillugu ilisimasatsinnut sanilliullugit. 

Siunertat kontonut assigiinngitsunut inississorneqartarneranni suli nalornisoqartarpoq, tassunga 
ilanngullugu missingersuutit aamma atukkat ataqatigiinneranni. Taamaattoq uagut naliliivugut 
taamaattoartarnera 2019-ip ingerlanerani malunnaatilimmik annikillisimasoq. 

4.5. Ukiumut nalunaarut – naatsorsuuserinermi 
periuseq atorneqartoq 

Naliliinerput naapertorlugu naatsorsuuserinermi periutsip atorneqartup allaaserineqarnera naam-
mappoq, kisianni innersuussutigineqassaaq, 2020-mi naatsorsuuserinermik suliaqarnermik allaase-
risaq atorneqartoq naatsorsuutinut inissitsikkat nutaat aamma pisortat ataatsimoorussaannik kon-
tonut inissitsiterinermi malittarisassanut tamakkiisumik nutarterneqassasoq. 

4.6. Ukiumut nalunaarut – naatsorsuutit inerne-
risa inissitsiternerat 

4.6.1. Akileraarutit, 1.490 mio.kr. 

Inuit namminneq akileraarutissaat, ingerlatseqatigiiffiit akileraarutaat aamma iluanaarutinit 
akileraarutit Akileraartarnermut Aqutsisoqarfimmit nalunaarsukkanut tigusimasanut nallersuun-
neqarput. 

Inuit namminneq akileraarutissaat, ukiut siuliinut tunngasumik ilanngaatissat ilanngaatigereerlugit 37 
mio.kr.-inik aaqqinneqarput. Naatsorsuuserinermi periutsit atuuttut naapertorlugit taakkua ukioq 
taanna kommunimut akiliutigineqarfiat naatsorsuutinut ilanngunneqassapput. 

4.6.2. Nalimmassaaneq aamma tapiissutit, 526 mio.kr. 

Nalimmassaatit aamma tapiissutit Aningaasaqarnermut inatsisit aamma Akileraartarnermut Aqutsi-
soqarfimmit nalunaarsukkanut tigusimasanut nallersuunneqarput. 

Ataatsimoortumik tapiissutit 523 mio.kr.-iupput Kommuneqarfik Sermersooq 2019-imi ilanngaatissat 
ilanngaatigereerlugit kommunit akornannut naligiissaarinermut 17 mio.kr.-it missaannik 
akiliuteqartartoq. 

Ataatsimoortumik tapiissutit ilaat siunertanut aalajangersimasunut atugassaapput. Kommuni 
apeqquteqarfigaarput aningaasat siunertanut aalajangersimasunut atugassat atorneqarnerisa 
uppernarsaataattut nalunaarsukkat pillugit. 

Piffissami matumani nalunaarsukkat taamaattut kommunimit ilisimatitsissutit naapertorlugit 
suliarineqarneq ajorput. Innersuussutigissavarput siunissami taamaattut suliarineqartalernissaat, 
taamaaliornikkut kommunimit uppernarsarneqarsinnaaqqullugu aningaasat siunertanut 
aalajangersimasunut eqqortunut atorneqartarnerat.  

4.6.3. Akigititanik akileeqqusissutit, 51 mio.kr. 

Atuisut akiliutissaannut akileeqqusissutit il.il. ingerlatsivinni assigiinngitsunit misissugassanik tigu-
sisarluta nakkutilliiffigaavut, taamatuttaaq misissugassanik tigusisarluta akileeqqusissutit aamma 
akigititanik inissiinerit nakkutilliffigalugit. 

Kommunip ingerlatsinermut aningaasanillu aqutsinermi najoqqutassiaani erserpoq, atuisut 
akiliutissaannik aamma isertitanik allanik akileeqqusissutinik suliaqarnermi suleriaatsit 
allaaserineqassasut.  

Suli tamanna pisimanngilaq. 

Tassunga kukkunersiuisutut oqaaseqaaterput attatiinnarparput. 

4.6.4. Nioqqutissanik kiffartuussinernillu tunisinermi isertitat 52 
mio.kr. 

Nioqqutissanik kiffartuussinernilu tunisinermi isertitat sammisanit assigiinngitsorpassuarneerput, 
taakkununnga ilanngullugu naluttarfimmut aamma katersugaasivimmut isernermi isertitat, inuit nam-
mineq nivanneqarnerannit isertitat, inunnut namminernut asfaltilersuineq, nunagissaanermit isertitat 
aamma attartortitsinermit isertitat il.il. 

Isertitat taakkua ataanni uppernarsaataat ilannugllugit misissugassanik tigusisarluta nakkutilliiffiga-
avut. 

Ingerlatsineq aamma aningaasaqarnermik aqutsinermi najoqqutassaq naapertorlugu, atuisut aki-
liutaannik isertitanillu allanik akileeqqusissutinik suliaqarnermi najoqqutassat suliarineqassapput. 

Suli tamanna pisimanngilaq. 

4.6.5. Isertitat allat 1 mio.kr. 

Isertitat allat amerlanerpaartaat nunaminertanik tunisinermeersuupput. Nunagissaanermit isertitat 
2018-imi maani saqqummiunneqarput, kisianni 2019-imi nioqqutissanik aamma kiffartuussinernik tu-
nisinerni isertitat ilaattut ilanngunneqarlutik. Nunagissaanermi 2019-imi isertarineqarput katillugit 6 
mio.kr.  

Ingerlatsineq aamma aningaasaqarnermik aqutsinermi najoqqutassaq naapertorlugu, atuisut aki-
liutaannik isertitanillu allanik akileeqqusissutinik suliaqarnermi najoqqutassat suliarineqassapput. 

Suli tamanna pisimanngilaq. 

4.6.6. Nalikilliliinerit 17 mio.kr. 

Nalikilliliinerit tassaapput kommunip innuttaasunit aamma ingerlatsivinnit pisaasa nalikillineqarnerat. 

Nalikilliliineq aatsaat pisarpoq pissaq annaaneqavissutut isigigaanni – pissap pisoqalivallaarnera, 
toqusoqarnera imaluunniit akiliisinnaajunnaartoqarnera pissutigalugu. 

Nalikilliliinerit Akileraartarnermut Aqutsisoqarfimmi Akiliisitsiniaanermik immikkoortortamit nalunaar-
figineqarneq tunngavigalugu.  

Pissat akileeqqusissutinik nassiussinermut tunngaviusut Akiliisitsiniaasarfimmut nassiunneqartut 
aamma kommunip nammineq nalunaarsuineraniittut ukiumi naligiissinneqanngillat. 

4.6.7. Inatsisit naapertorlugit atuisunut tapiissutit aamma 
Namminersorlutik Oqartussanit utertitat – ilanngaaseereer-
luni 115 mio. kr. 

Inunnut nuussinerit tassaapput isumaginninnermut inatsisit naapertorlugit inunnut tapiissutit arlalip-
passuit.  

Misissugassanik tigusisarluta kommunip tapiissutitut tunniussai taakkualu piffissalersorneqarnerat 
inatsisitigullu tunngavissaat nakkutilliffigaavut. 

Soorlu inatsisit atuutsinneqarnerannik kukkunersiuinermut immikkoortumi takuneqarsinnaasoq 
kukkunersiuinermi paasivarput, aningaasartuutinik tunniussinerni tunngavissaq akuttunngitsumik 
amigartumik uppernassuseqartartoq. 

Taassuma saniatigut paasineqarpoq assersuutissaqartoq, allaffissornermit tapiissutinik 
aamma/imaluunniit isumaginninnermut aaqqissuussatut akiligassanik akiliisoqartartoq sullissisumit 
aningaasaliinissamut uppernarsaammik peqanngikkaluartoq. 

Taamaattumik erseqqissarneqassaaq, isumaginninnermut inatsisit naapertorlugit akiligassanik 
akiliisoqartassaaq sullissineq pisariaqartoq, aalajangiineq aamma taamaattumik akiligassamik akili-
inissamut inatsisit atuuttut malillugit.  

Tapiissutit amerlanerpaat taakkua akissarsialerinermi aaqqissuussaq atorlugu akilerneqartarput 
aamma nakkutilliivigineqarpoq, akissarsialernik aaqqissuussamit ingerlanneqarneranni piffissaler-
suinerup eqqortup atorneqarnera. 

4.6.7.1. Utertitsinerit 

Isumaginninnermik- aamma suliffissaqartitsinermik suliassaqarfimmi tapiissutit amerlanerpaartaat 
Namminersorlutik Oqartussanit utertinneqarsinnaasarput. 

Nakkutilliiffigineqarpoq inatsisit naapertorlugit tapiissutinik utertitsinissamut procentiliussaq naaper-
torlugu procentinngorlugu utertitsinneqartut naapertuunnersut. 

4.6.8. Suliamik ingerlatsinissamut toqqaannartumik aningaasar-
tuutit 58 mio.kr. 

Suliamik ingerlatsinissamut toqqaannartumik aningaasartuutit tassaapput kommunip nammineq su-
liassanik innuttaasunut tunngassuteqartunik ingerlatsinerani aningaasartuutit, taakkunani anin-
gaasartuutit suliassaqarfimmi suliap qanoq issusia naapertorlugu nikerartorujussuupput. 

Suliassaqarfimmi misissugassanik tigusisarluni nakkutilliineq annertusisaq ingerlanneqarpoq, alla-
mik oqaasertaliinani taamaallaat nalunaarsuinermi sinaakkutissamik nutaamik aamma kontonut kuk-
kusunut inissitsikkat amerlanerinik ilisimaarinninneq paasinninnerlu aallaavigalugit. 

4.6.9. Avataani pisiniartarfinnut akigititanik akiliutit 316 mio.kr. 

Avataani pisiniartarfinnut akigititanik akiliutit tassaapput, suliassaqarfik innuttaasumut toqqaannartu-
mut sullissinermik tamakkisumik imalik avataanit pisiniartarfimmut tunniunneqarsimasoq, tassunga 
ilanngullugit ulloq unnuarlu angerlarsimaffittut neqeroorutinut akigitanik akiliutit aamma ingerlatsineq 
tamakkiisoq pillugu kiffartuussinissamik isumaqatigiissutit, assersuutigalugu Nuup Bussii A/S-imik 
isumaqatigiissut tamakkiisoq. 

Isumaqatigiissutaasimappat suliassap ilaannaannut sullissisoqassasoq (soorlu IT-mik ingerlatsineq, 
illuutinik ingerlatsineq assigisaalluunnit), aningaasartuutit IT-mut aningaasartuutit imaluunniit illuuti-
nut aningaasartuutit ataanni inissisimassapput. 

Akiliutit toqqaannartumik illuatungaanni tunniussinermik pineqanngitsut, taakkua nalinginnaasumik 
tassaassapput tapiissutit, aamma naatsorsuutini taakkua ataannut inissinneqassapput. 

Akigititat eqqarsaatigalugit nalunaarsuinernik suliaqartoqartariaqarpoq taakkunannga takuneqarsin-
naalluni aningaasartuutit erseqqissaassutaat isumaqatigiissutit ataasiakkaarlugit qaammatinut aggu-
ataarneqarnerat, nakkutigineqarsinnaaqqullugu akiligassat tamarmik tiguneqarsimanerat aamma 
ukiumi naatsorsuuseriffiusumi eqqortumi nalunaarsorneqarsimanerat. 

Nalunaarsukkat taamaattut suliarineqarsimanngillat, aamma taamaattumik qulequtaat tunngavi-
galugit eqqortumik piffissalersugaasimanerat misissorneqarput. 

4.6.10. Ingerlatsivinnut aamma peqatigiiffinnut tapiissutit 69 
mio.kr. 

Naatsorsuutini inissitsikkat tassaapput Sermersooq Inuussutissarsiornermut Siunnersuisooqatigiin-
nut tapiissutit, Nuuk Internationale Friskole, Nuummi Sisorarfiit, Katuaq, timersoqatigiiffiit il.il. tapiis-
sutit.  

4.6.11. Akissarsiat aamma sulisoqarnermut aningaasartuutit, 954 
mio.kr. 

Kukkunersiuinermi suleriaatsit aaqqissuussat aamma nammineq nakkutilliinerit nalilersorneqarput. 

Taakkua saniatigut nakkutilliiffigaarput, akissarsianik aamma inissitsikkat akissarsianut tunngas-
suteqartut eqqortumik piffisalersugaanerat kommunimi naatsorsuuserinermik periuseq atorneqartoq 
naapertorlugu. 

Tassannga naliliinermi akissarsialerinermi aaqqissuussaq naapertorlugu akissarsiatut tunniussat, 
Sulinalimut nalunaarutigineqartut aamma aningaasaqarnermi modulimi akissarsiatut naatsorsuu-
serinermik ingerlatsiffigineqartut tassaapput nakkutilliinermi tunngavittut pingaarutillit. 

Nakkutilliineq taanna 2019-imi ingerlaavartumik suliarineqarsimanngilaq taamaallaat naatsorsuutit 
ukiumut naammassineqarneranni kisimi. Ilanngullugu immikkoortoq 3.2.16. innersuussutigaarput, 
naligiissitsinermi nikingassutit 5,5 mio.kr.-isut tunngaviat paasineqarsimanngimmata, taamaattumik 
uagut tassunga kukkunersiuisutut oqaaseqaaterput attatiinnarparput. 

Siornatigumut assingusumik sulianik ataasiakkaanik kukkunersiuinermik ingerlatsivugut, taakkua 
Inatsisit atuutsinneqarnerannik kukkunersiuinermi immikkoortumi 5.3-mi ilaapput. 

4.6.12. Ingerlatsinermi aningaasartuutit, 339 mio.kr. 

Ingerlatsinermi aningaasartuutini pineqarput: 

 Allaffissorneq aamma aningaasartuutit ataatsimoorussat allat  

 IT aamma paasissutissat ingerlaarnerat  

 Atortut aamma pequtit 

 Atortut kaavittut, umiartortut aamma timmisut  

 Illuutit, nunaminertat aamma aqquserngit  

Aningaasartuutinut assigiinngitsunut suleriaaseq assigiippoq, kisianni kommunimut tamakkiisumut 

aamma siunertanut immikkoortunullu ataasiakkaanut aningaasaqarnerup aaqqissuussaaneranik 

naliliinermi immikkoortiterineq pingaaruteqaqaaq.  

ERP-imik nakkutilliissumik nutaamik atulersitsinermut tunngatillugu pisiniartarfinnut akiligassat 

nalunaarsorneqarneranni aamma akilersorneqarneranni unammilligassanik angisuunik naammat-

tuuisoqarpoq, taamaattumik taakkununnga akililiisarneq nalinginnaasumik akuersisarneq avaq-

qullugu ingerlanneqarpoq.  

Nakkutilliinerit akuersissutigineqarsimasut 2018-imi ukiup ilarujussua atorneqarsinnaasimanngillat 

tamanna aamma 2019-imut atuuppoq. 

Ukiumut naatsorsuutit naammassineqarnerannut atasumik allaffissornermit annertuumik sulinia-

rtoqarpoq kontonut kukkusunut inissitsikkat pingaarnerit ujarneqarnerannut naqqissorneqarneran-

nullu (1 mio.kr.-init amerlanerusunik imallit).  

4.6.13. Sanaartornermi aningaasartuutit aamma isertitat 225 
mio.kr. 

Nalunaarsuinermi sinaakkutissamut nutaamut ilitsersuut naapertorlugu sanaartornermi 
aningaasartuutit tamarmik 500.000 kr.-inik amerlanernik aningaasartallit, pisiarinerat imaluunniit 
suliamik naammassinninnermut iluaqqutaasussat ukioq ataaseq sinnerlugu sulianik ingerlatsinernut 
iluaqqutaassapput. 

Sanaartornermi aningaasartuutit pigisaareersunut iluarsartuussinermut atugaasinnaapput, 
pisiniarneq pigisaareersup pisinnaasaanut, atorsinnaassusianut pigineqarnissaatalu sivisussusianut 
iluaqqutaassappat.  

Killiliussat taakkua naammassineqanngippata ingerlatsinermi aningaasartuutitut isigineqassaaq. 

Immikkoorsitsineq pingaartumik Missingersuusiortarnermut inatsimmi aalajangersakkanut 
pingaaruteqarpoq, ingerlatsinermi aningaasartuutit annerpaamik isertitassatut tunngavissap 93 
procentiattut annertussuseqaqqusaapput (qularnanngitsumik akileraarutinik, tapiissutinik aamma 
nalimmassaanermik imaqartut). 

Tunngaviusumik naliliivugut kommunimit tamakkiisumik malittarisassaq nutaaq taanna 
ilisimaneqarsimanngitsoq. 

Taanna immikkut ima pingaaruteqartigaaq tassunga tunngasumik kukkunersiuisutut 
oqaaseqaammik saqqummiussinissarput toqqarsimallutigu. 

Suliassaqarfimmi misissugassanik tigusisarluni itisiliilluni kukkunersiuinermik ingerlatsisoqarpoq al-
lamik oqaasertaliinani taamaallaat nalunaarsuinermi sinaakkutissamik nutaamik aamma kontonut 
kukkusunut inissitsikkat amerlanerinik ilisimaarinninneq paasinninnerlu aallaavigalugit. 

4.6.14. Aningaasaqarnermi inissitsikkat, ilanngaaseereerluni 14 
mio.kr. 

Kommunimi naatsorsuuserinermik ingerlatsineq naapertorlugu taakku piffissaliussanut eqqortunut 
inissinneqarsimanerat nakkutilliiffigaavut aamma aningaasartaat ass. aningaaserivinnit pappiararta-
nut naleqqatigiinnerat misissuiffigaalugit 

Inissitsikkat pingaarnertut imaraat Nuuk Imeq A/S-imit iluanaarutit. 

4.7. Ukiumut nalunaarut – oqimaaqatigiissitsi-
nermi inissitsikkat 

4.7.1. Ingerlatsivinni piginneqatigiissutit, 1.313 mio.kr. 

Aktiaatit aamma pappiaqqat nalillit tassaapput piginneqatigiissutit pissarsiarineqarneranni nalingi, 
kukkunersiuinerut atatillugu nakkutiliiffigineqartut. 

Iserit A/S-imi piginneqatigiissutit ukiumi 283 mio.kr.-inut qaffanneqarput.  

Qaffaaneq ingerlanneqarpoq kommunip inissiaataanut akiliuteqarneq aqqutigalugu. Tassunga 
tunngasumik naliliinermut immikkut nalunaarusiaqarpoq, tassannga takuneqarsinnaavoq nali-
liinermik inissiinermi naatsorsuutigisat arlaqartut tunngaviusut, tassunga ilanngullugit nammi-
nersortunut attartortitsinermi malittarisassanut nuukkiartuaarneq attartortut attartukkatik qimallugit 
nussornerannut atasumik. 

Taakkua avataatigut Kommuneqarfik Sermersuumit akileeqqaarutissat 400.000 kr.-it Esani A/S-imut 
aningaasaliissutigineqarput, taanna 2019-imi pilersinneqarpoq nuna tamakkerlugu eqqagas-
salerinermik aaqqissuutissamik ineriartortitsinermik suliaqartussaq. 

4.7.1.1. Akisussaassuseqartumik aningaasanik atukkiussineq, ingerlatseqa-
tigiiffiit 

Kommuneqarfik Sermersooq Siorarsiorfik Nuuk City Development A/S-imut akisussaassuseqartumik 
aningaasanik atukkiussivoq. 

Akisussaassuseqartumik aningaasanik atukkiussineq tassaavoq atukkiussineq piumasaqaatinik al-
lanik ilaqanngitsoq. 

Siorarsiorfik Nuuk City Development A/S-imut atortitat 20 mio.kr.-iupput, allamik isumaqatigiissute-
qarnissaq tikillugu ernialersugaanatik akilersorneqartussaanatillu.  

4.7.2. Boligstøttetut atukkiussat, 275 mio.kr. 

Naatsorsuutini inissitsikkat pingaarnertut tassaapput boligstøttemut atorniarnermi (20-20-60 aamma 
assingusut) kommunip akiligassai akiligassaanut tunngasut. Taamaattoq naatsorsuutini inissitsikkap 
aamma imarai akit aningaasarsiornikkullu pissutsit allanngorarnerannut tunngasumik kommunimut 
qularnaveeqqut (akiitsullit aamma akiligassaqarfiit).  

4.7.2.1. Boligstøttemut atukkiussat 

2019-ip aamma 2020-p ingerlanerani BSU-mik atukkiussat Grønlandsbanken A/S-imi toqqorsi-
masuutigineqartut naleqqatigiissinneqarnerannik ingerlatsisoqarpoq taamatullu qularnaveeqqutitut 
allagartartaat nakkutilliiffigineqarlutik. 

Tassa BSU-mik atukkiussat nalunaarsorneqarnerannut tapertaasumik naligiissitsinermik ingerlats-
isoqarpoq. 

Tamanna tunuliaqutaralugu naliliivugut BSU-mik uninngasuutigineqartut sutigut tamatigut eqqor-
tumik naatsorsorneqarsimasut. 

4.7.2.2. Aningaasat nalingisa allanngoriartornerannut qularnaveeqqusiussat 

Kommuni iluutini arlalinni akit aningaasarsiornikkullu pissutsit allanngoriartornerannut qularnave-
eqqusiussanik peqarsimavoq Namminersorlutik Oqartussat kommunillu inissiaataannik 
attartortittakkanik inissiatut imaluunniit illutut nammineq pigisatut tigusisarneq pillugu Inatsisartut 
peqqussutaat nr. 12, 19. november 2007-imeersoq imaluunniit nammineq inissiaatit pillugit § 13 
naapertorlugu.  

Qularnaveeqqut ukiut qulit ingerlaneranni nalikilliartussaaq aamma 2019-ip ingerlanerani tamarmi 
akilerneqarluni, ukiup naanerani 0 kr.-iulerpoq.  

4.7.3. Innuttaasunit aamma ingerlatsivinnit pissat 254 mio.kr. 

Innuttaasunit aamma ingerlatsivinnit pissat tassaapput akigititanik akileeqqusissutit aamma innut-
taasunit, ingerlatsivinnit aamma pisortat ingerlatsiviutaannit allanit aningaasat utertinneqarsinnaasut.  

4.7.3.1. Pissat Akiliisitsiniaasarfik aqqutigalugu akileeqqusissutitut nassiun-
neqartut 

Pissanit 253.969 t.kr.-iusunit taakkua ilarujussui Akileraartarnermut Aqutsisoqarfiup ataani Akiliisitsi-
niaasarfik aqqutigalugu akileeqqusissutitut nassiunneqarput. 

Sermersuup qanoq amerlatigisut akileeqqusissutitut nassiussimasai pillugit – aamma Akiliisitsi-
niaasarfiup Sermersooq sinnerlugu aningaasat qanoq amerlatigisut pissarsiarisimanerai pillugit 
naligiissitsinermik ingerlatsisoqarsimanngilaq.  

Taassuma nassataanik kommuni sinnerlugu pissanik akiliisitsiniaanermik suliaq nalorninaatitaqar-
poq. 

4.7.4. Namminersorlutik Oqartussanit pissat 278 mio.kr. 

Pissat tassaapput inuit namminneq akileraarutaat, ingerlatsiviit akileraarutaat aamma iluanaarutinit 
akileraarutit, taamatullu pineqaatissinneqarsimasunut akigitanik akiliuteqarnermut piumasaqaat 
naatsorsorneqarsimasoq. 

Akileraarutit Akileraartarnermut Aqutsisoqarfimmit nalunaarutinut kingornalu akiliutinut naligiissin-
neqarput.  

Pissat Namminersorlutik Oqartussanit imaqartut akornanniittut ilaat Nukissiorfiit, Tele Greenland 
aamma Namminersorlutik Oqartussat suliffeqarfiutaannit allanit aamma pissaapput. 

Immikkoortumi 3.2.14.-imi kukkunersiuisutut oqaaseqaaterput innersuussutigaarput 
Namminersorlutik Oqartussanik pisassaqaqatigiissutinut tunngasoq, tassunga ilanngullugit akiitsut 
4.7.15.-imi allaaserineqartut.  

4.7.5. Kommuninit allanit pissat 12 mio.kr. 

Inissitsikkani pineqarput nunatsinni kommuninit allanit pissat, kiisalu kommunip iluani pisas-

saqaqatigiissutit 7 mio.kr.-it, akiitsut assingusumik nalillit immikkoortortaqarfimmi allami naatsorsu-

userinermik ingerlatsiffigineqarsimapput. 

Inissitsikkat ulloq 31.12.2019 naligiissitsinermik ingerlatsiffigineqarsimanngillat. 2020-mi kontoni 

kingorna naligiissitsineq nakkutilliiffigaarput piffissaliussineq eqqortumik inissinneqarsimanera pil-

lugu. 

Kommuninik allanik pissaqaqatigiissutit ima aaqqissorneqarnissaat innersuussutigaarput, pis-

saqatigiissutit katinnerat naatsorsorneqarsinnaanngortut aamma siunissami ima aaqqissuussiso-

qarsinnaasoq pissaqaqatigiissutinik naligiissitsinermik ingerlatsisoqarsinnaanngorluni, taamaalior-

nikkut qulakkeerneqaqqullugu kommunit nalunaarsugaasa akornanni ataqatigiinneqarnera. 

4.7.6. Ingerlatsivinnit atassuteqarfigisanit pissat 9 mio.kr. 

Inissitsikkat pingaarnertut Siorarsiorfik - Nuuk City Development A/S aamma Iserit A/S-imut tun-

ngapput. Iserit A/S-ip pissanik naligiissitsineranit uppernarsaatit pissarsiaraavut, taakkua kom-

munimi 6.661 t.kr.-itut naleqarput, Iserit A/S-imit akiitsut 29 t.kr.-iusut nalunaarutigineqarluni, 

aamma taamaattumik nikingassut 6.632 t.kr.-iupput. Taamaattumik tamanna pillugu immikkoortumi 

3.2.13.-imi kukkunersiuisutut oqaaseqaammik saqqummiussivugut, nalornisoorullu immikkoortumi 

7.3.-mi kukkunertut aaqqinneqanngitsutut nalunaarsorlugu. 



520 Kommuneqarfik Sermersooq  Kukkunersiuisut nalunaarutaat 2019

4.7.7. Nunani allani oqartussaasunit pissat 27 mio.kr. 

Inissitsikkat pingaarnertut imaraat Forsvarimit (Illersornissaqarfimmit pissat 10 mio.kr.), soorluttaaq 

Hedensted kommune-mit (17 mio.kr.-it) taakkua Danmarkimi pineqaatissinneqarsimasut inissiisarfi-

iniittunut tunngassuteqarput. 

4.7.8. Pissat allat, 5 mio.kr. 

Naatsorsuutit imarai angalanermut akissarsianullu siumoorutinik imalik, aamma pissat assigiinn-

gitsut allat. 

4.7.8.1. Pissat Katuaq I/S 

Pissat allat ataanni Katuaq I/S-imit pissat 1,5 mio.kr.-it missaanniittut ilaapput. Pissat ukiut qulit sin-
nerlugit qaangiuttoq pinngorput. Atukkiussat ernialerneqarneq ajorput imaluunniit akilersorneqanngi-
laat. 

Taarsigassarsiat akilerneqassanngippata eqqarsaatigineqartariaqarpoq taarsigassarsiat I/S-imik 

piginneqataassutissamut aningaasaliissutitut allanngortinneqaqqullugit. 

4.7.9. Inissitsikkat piffissanut killilikkat 1 mio.kr. 

Inissitsikkat piffissanut killilikkat akiligassaapput tassaasup aningaasartuutit kommunimit siumoo-
rtumik akilerneqarsimasut – tassa akiligassat 2020-mut tunngasut 2019-imi akilerneqarsimasut. 

Nalinginnaasumik pineqartarput tjenestemandinut akissarsiassat siumoorutit kiisalu sillimmasiissutit 
aamma aningaasartuutit allat, taakkununnga matussusiinissaq ukiumut naatsorsuuseriffiusumut tul-
lermut atuuttarpoq. 

4.7.10. Tigoriaannaat, 84 mio.kr. 

Ulloq 30.09.2019 aningaasat tigoriaannaat kontoinik ingerlaavartumik naligiissitsisoqartarnissaanut 
periutsinik aalajangersimasunik peqarpoq. Kontot tamarmik ulloq 31.12.2019 naligiissitsinermik 
ingerlatsiffigineqarput, kisianni naligiissitsinermi nalinginnaasumik kukkunernik mikisunik 
nassaartoqartarpoq, taakkunani aningaasarivimmi aningaasat nalingat aamma naatsorsuuserinermi 
aningaasat nalingisa assigiinngissutaat isummerfigineqartarani. Aningaasat tigoriaannaat 
naligiissinneqarnerannut atasumik innersuussutigissavarput inissitassanut nalorninartitanut tamanut 
tunngatillugu taakkua ingerlaavartumik naammassutissaannik suliaqartoqartaqqullugu. 

Kukkunersiuinitsinni aamma paasivarput, piginnaassusiligaasutit soraarnermi tamatigut allanngor-
tinneqarneq ajortut.  

Aamma paasivarput katersugaasiviit naligiissitsinermut aamma kassiniittuutimik nakkutigine-
qarnerannut aalajangersakkanik periuseqanngitsut. Tamanna siunissami aaqqinneqartariaqarpoq. 

4.7.11. Nammineq aningaasaatit, 1.970 mio.kr.  

Aningaasaatit kontoat pingaarneq siorna naatsorsuutinut naligiissitsinermik ingerlatsiffigineqarpoq. 

Taassuma saniatigut aningaasat uninngasut aaqqinneqarnerannik naatsorsuuserisoqarpoq, Iserit 
A/S-ip inissianut akileeqqaarutissai.  

Tassuunakkut ersersinneqarpoq kommunip naatsorsuutaani inissiat naleqartutut nalunaar-
sorneqartannginnerat, ingerlatseqatigiiffinnili piginneqatigiissutit pigilerneranni nalingat atorlugit 
nalunaarsorneqartartut – uani inissianut akileeqqaarutissat nalinginnut. 

4.7.12. Aningaasaateqarfiit aamma tapiissuteqartarfiit pigisaat 
aamma akiitsui – ilanngaaseereerluni 1 mio.kr. 

Aningaasaateqarfiit aamma tapissuteqartarfiit pigisaat aamma akiitsui tassaapput aningaa-
saateqarfiit aamma pissuteqartarfiit kommunip ingerlassaasa namminneq aningaasaataannut 
ersiutit.  

Nalinginnaasumik piumasaqaataasarpoq immikkoortut taakkua pillugit kommuni naatsorsuu-
serinermik ingerlatsisartoq aamma aningaasaateqarfiit tapiissuteqartarfiillu siulersuisuisa ukiumut 
naatsorsuutinik saqqummiussinerannut ikiuuttarpoq. 

4.7.13. Akiitsut sivisuumik akilersugassat, 9 mio.kr. 

Akiitsut sivisuumik akilersugassat tassaapput Inissialiornermut sanaartornermullu aningaasaateqar-
fimmit Naluttarfiliornermut atukkat. Kontop uppernarsaatai avataaneersut naapertorlugit kontomik 
naligiissitsineq ingerlanneqarpoq.  

4.7.14. Innuttaasuntu aamma ingerlatsivinnut akiitsut 73 mio.kr. 

Pisiniartarfinnut akiitsunik naligiissitsineq 2019-ip ingerlanerani killilimmik ingerlanneqarsimavoq. 
Avataani akiitsoqarfigisanut toqqakkanut akiitsut naligiissinneqarnerannik ingerlatsisoqarnissaanik 
qinnuteqarsimavugut ulloq 31.12.2019 avataanut uppernarsaatitut atugassamik. 

Aamaattaaq pisiniartarfiit angisuut kisiisa pillugit 2020-mi inissitsikkat nakkutilliiffigaavut, piffis-
salersuineq eqqortuunersoq paasiniarlugu. Ingerlatsinermi kontonut 2019-imi ilanngussanik 
nakkutilliineq assingusoq ingerlanneqarpoq. 

4.7.15. Namminersorlutik Oqartussanut akiitsut, 82 mio.kr. 

Namminersorlutik Oqartussanut akiitsunik naligiissitsinermik ingerlasisoqarsimanngilaq, soorlu 
kontonik Namminersorlutik Oqartussanut tunngasunik nioqqutissanik kiffartuussinernillu pisiniartarfiit 
ataanni inissisimasoqartoq. Namminersorlutik Oqartussanut akiitsut ilagaat Nukissiorfinnut allanullu 
aamma Namminersorlutik Oqartussat suliffeqarfiutaannut allanut akiitsut.  

Taamaattumik kingusinnerusukkut 2019-imi kontot assigiissaarneqarnerinut malittarinnippugut 
piffissalersuineq malinnaaffiginiarlugu. 

Innersuussutigissavarput Namminersorlutik Oqartussanut pisassaqaqatigiissutit ima aaqqissuunne-
qaqqullugit, ilaatigut pisassaqaqatigiissutit ataatsimoortut naatsorsorneqarsinnaanngoqqullugit, 
aamma siunissami ima aaqqissuunneqaqqullugit Namminersorlutik Oqartussat suleqatigalugit 
naligiissitsinermik ingerlatsisoqarsinnaalerluni, taamaaliornikkut kommunip aamma Namminersor-
lutik Oqartussat nalunaarsugaasa akornanni ataqatigiissoqarnera qulakkeerneqarsinnaaqqullugu. 

4.7.16. Kommuninut allanut akiitsut 3 mio.kr. 

Kommuninut allanut akiitsut ulloq 31.12.2019 naleqqatigiissitsinermik ingerlatsiffigineqanngillat. 

Taamaattumik kingorna kontot 2020-mi naleqatigiissinneqarnerannik ingerlatsivugut 
piffisalersuinerup eqqortuunera qulakkeerumallugu.  

Innersuussutigissavarput kommuninut allanut pisassaqaqatigiissutit ima aaqqissuunneqaqqullugit, 
ilaatigut pisassaqaqatigiissutit ataatsimut katinnerat naatsorsorneqarsinnaanngorlugu, ilaatigut 
kommunit akornanni siunissaq eqqarsaatigalugu naligiissitseqatigiinnermik ingerlatsisoqarsin-
naaqqullugu, taamaaliornikkut qulakkeerneqarniassammat kommunit nalunaarsugaasa akornanni 
ataqatigiittoqarnera.  

4.7.17. Ingerlatsivinnut atassuteqarfigisanut akiitsut 27 mio.kr. 

Tassaapput ingerlatsivinnut akiitsut, taakkunani kommuni 25 pct. sinnerlugu piginneqa-
tigiissutaateqarpoq, taakkua tassaapput Iserit A/S, Siorarsiorfik Nuuk City Development A/S, Nuup 
Bussii A/S kiisalu Nuuk Imeq A/S. 

Ingerlatseqatigiiffiit akornanni pisassaqaqatigiissutit ulloq 31.12.2019 naligiissinneqanngillat. 
Taamaattumik 2020-mi kontoni nalimmassaanerit malittaraagut piffissalersuinerup eqqortuunera 
qulakkeerniarlugu. 

Erseqqissaatigissavarput ingerlatseqatigiiffiit pineqartut akornanni ukiumut naatsorsuutinik suliaqar-
nermut atasumik pissaqaqatigiissutit naligiissinneqarnerisa pingaaruteqassusiat.  

4.7.18. Nunani allani oqartussaasunut akiitsut, 5 mio.kr. 

Nunani allani oqartussaasunut akiitsut Danmarkimi kommuninut nunallu immikkoortuisa 
aqutsiveqarfiinnut attuumassuteqarput. 

4.7.19. Akiitsut allat 82 mio.kr.  

Akiitsut allat siullertut akissarsianut tunngasunut akiligassatut inississugaapput – nalinginnaasumik 
inissitsikkat tassaallutik akissarsianik tunniussinermut atatillugu kommunip aningaasanik 
aalajangersimasunik tigumminnittussaaneranut tunngasut, taakkua kingorna Akileraartarnermut 
Aqutsisoqarfimmut, soraarnerussutiassanik katersivinnut akiliutigineqartussaapput. 

A-mik akileraarutissat tigummineqartut naligiissinneqarnerannik ingerlatsisoqarpoq. 
Naligiissitsinermi inissitsikkat ammaannartut amerlanngillat kingorna suussusersineqartussat. 

Inissitsikkaniipputtaaq sulinngiffeqarnersiutissatut katersat suli akiliutigineqanngitsut. Inissitsikkat 
taakkua 1,2 mio.kr.-inik imaqarput, aamma pisassallit namminneq taakkunannga 
pissarsiniartussaagaluarput qulaani nassuiaat takuuk. 

4.7.20. Inissitsikkat piffissanut killilikkat 1 mio.kr. 

Inissitsikkat piffissanut killilikkat akiligassat tassaanerupput isertitat, taakkununnga akiliummik 
kommuni 2019 tigusisimavoq kisianni aatsaat 2020-mi isertitatut naatsorsuusiorfigineqassaaq. 

4.8. Pisinnaatitaaffiusinnaasut pisussaaffiusin-
naasullu  

Pisinnaatitaaffiusinnaasut pisussaaffiusinnaasullu tassaapput pissaasinnaasut imaluunniit 
akiliiffissatut pisussaaffiit, kisianni iliuuserisaq imaattoq pineqarluni pissamut imaluunniit akiitsumut 
iliuusissaq suli suliarineqarsimanani. 

Taakkununnga tunngasut nalinginnaasumik attartornermut imaluunniit pisinissamik siunertaqarluni 
atorniarnermut isumaqatigiissutaapput, piffissami aalajangersimasumi taamaatinneqarsinnaan-
ngitsut – aamma suleqatigiinneq ulloq 31.12.2019 taamaatinneqassagaluarpat kommuni pisussaaf-
finnut sinneruttunut akiliuteqartussaassaaq.  

Nalunaarsukkami pisussaaffiulersinnaasut kisitsisitalerlugit saqqummiunneqassapput, tamannali 
2019-imi pisimanngilaq. 

4.9. Ukiumut nalunaarut - ilanngussat 
Aningaasaliissutinut kontoni ataasiakkaani 2019-imi ukiumut nalunaarummut naatsorsuutinut 
nassuiaatinik ataasiakkaanik ilanngussisoqanngilaq. 

Taakkuninnga nakkutilliinermik ingerlatsivugut oqaaseqaatinik allanik ilassutissaqanngilaq. 

5. Inatsisit atuutsinneqarneran-
nik kukkunersiuineq 

Inatsisit atuutsinneqarnerannik kukkunersiuineq tassaavoq allaffissornermik ingerlatsinermi inatsisit 
malittarisassallu naapertorlugit ingerlatsisoqarneranik kukkunersiorneq – pingaartumik allaffissorner-
mut tunngasuni. Kukkunersiuineq ukiumi tassani ataatsimi malittarisassanik ataasiakkaanik toqqaal-
luni ingerlanneqarpoq, pingaaruteqartunik aamma ajunaarutaasinnaasunik nalilersuiumalluni.  

5.1. Nakkutilliinermik suliassaqarfik 

Immikkoortut qorsummik nalunaarsukkat tassaapput kukkunersiuinermi immikkut ukkatarineqartut

5.1.1. Piginnaassutsit  

Ingerlatsinermi inatsisit malittarisassallu nalinginnaasumik ilisimasaqarfiginissaasa saniatigut, aqut-
sisut sulisullu sulianik aalajangiussinernik suliaqartartut inatsisinik malittarisassanillu annertuumik 
ilisimasaqartariaqarput.  

Oqartussaanermik suliassaqarfinni sulianik ingerlatsinerit sulisumit suliamut ilinniarsimasumit tama-
tigut ingerlanneqarneq ajorput, kisianni sulisumit sivikitsumik suliassaqarfimmut tunngasumik ilinni-
artinneqarsimasumit – pingaartumik Nuup avataani.  

Taassuma qitiusoqarfimmit annermik ingerlanneqarnissaa kissaatiginarpoq, innuttaasunut ataasiak-
kaanut tunngasunik aalaajangiinivinnik suliaqartunit, taamaaliornikkut sulianik ingerlatsisut pigin-
naasatigut amigaateqarnerisa nassatarisinnaasaannik ilaatigoortumik inatsisinik maleruaqqusanillu 
amigartumik naammassinninnermut aarlerinaataasinnaasunut iluaqqusiissaaq.  

Kommunimi inatsisinut piginnaanilinnik killilimmik atorfeqartitsisoqarpoq avataanit nukissat ator-
neqartarlutik.  

Innersuussutigissavarput kommunimi namminermi inatsisinut piginnaasat qaffassarneqaqqullugit, 
taamaaliornikkut namminerisamik siunnersuinermik nakkutilliinermillu ingerlatsisoqarsinnaa-
leqqullugu.  

Ilanngullugu maluginiarparput, kommunimi sulisut aqutsisullu ullumikkut sulianik ingerlatsisut malit-
tarisassanut suliamut tunngasunik, pinngitsooratik pikkorissarnermik ingerlatsinissaat piumasaqaa-
taanngitsoq.  

Uagut paasinnittaaserput naapertorlugu pingaaruteqarluinnarpoq, suliamik ingerlatsisut ingerlatsine-
rmi inatsisinik annertuumik ilisimasaqarnissaat, tassunga ilanngullugit inatsisit illersorneqarnissaan-
nut tunngasut soorluttaaq pisortatut suliaqarnermut periutsit aamma inatsisinik tunngavissaqarneq, 
taamatullu pillorissaarnissamut inatsisit il.il. 

Taamaattumik innersuussutigineqassaaq kommunimit eqqarsaatigineqaqqullugu, suliassaqarfimmi 
pinngitsoornanin pikkorissartarnissat eqqunneqaqqullugit, tamanna e-learning aqqutigalugu pisin-
naavoq, taamaattut eqaatsuummata aamma sulisunik nutaanik atorfinitsitsinermut atatillugu inger-
lanneqarsinnaammata, soorlutaaq aaqqissuussamik tapertaqarluni atulersinneqarsinnaammata, su-
lisut nutaat pikkorissarnermik taamaattumik ilumut ingerlatsisimanerat piumasaqaataaqqullugu. 

5.1.2. Inatsisinik malittarisassanillu atuuttunik pissarsisinnaa-
neq, paasinninnissamut ikiorserneqarneq il.il.  

Inatsisit atuuttut nunatsinni inatsisini katersani pissarsiarineqarsinnaapput nittartagaq inatsisit.gl iser-
figalugu.  

Taamaattoq suli piumaqaataassaaq sulisut ataasiakkaat taakkuninnga ilisimasaqarnissaat – aamma 
suliassaqarfimmut tunngasut inatsisit malittarisassallu nutaat malinnaaffigiuassallugit.  

Taakkua saniatigut inunnik isumaginninneq pillugu naammagittaalliuteqartarfimmit, Ombudsmandip 
oqaaseqaataanit imaluunniit nakkutilliinermik oqartussaasunit nalunaarutini inatsisit malittarisassallu 
pillugit paasinninnissaq ikiorserneqarsinnaavoq. Taakkua paasinninnissamut pingaaruteqarsinnaa-
pput – taamaattumillu inatsisinik malittarisassanillu atuutsitinermut iluaqqutaasaqalutik.  

Kommunimi suliassaqarfiit ilaanni aaqqissuussinernik imaluunniit ingerlatseriaatsinik ilusilersukkanik 
peqanngilaq, suliamut tassunga tapertaasinnaasumik, tamassuma nassataanik suliassaqarfinni ata-
asiakkaani inatsisit malittarisassallu unioqqutillugit ingerlatsisoqarsinnaaneranut aarlerinaatinik qaf-
fassaataalluni. 

Taamaattoq ingerlatsivinni ataasiakkaani inatsisilerituumik atorfeqartoqarpoq ingerlatsiviup sulinera-
nik tapertaasinnaasumik.  

5.1.3. Pitsaassutsimik nakkutilliineq 

Suliamik ingerlatsinerpiami pitsaassutsimik qulakkeerinninneq ilaatigoortumik ilaareerpoq, sulianik 
ingerlatsinerit akuttunngitsumik inummit ataatsimit amerlanernit suliarineqartarmata.  

Taamaattoq suliassaqarfinnut aqutsisut nakkutilliinerannik aaqqissuussaasunik ataavartunillu piler-
sitsisoqarsimanngilaq, taamatuttaaq kommunimi Ingerlatsinermi aningaasanillu aqutsinermi najoq-
qutassiaq naapertorlugu taakkua pillugit nalunaarusianik suli suliaqartoqarsimanani.  

Innersuussutigaarput, taanna piaarnerpaamik atuutsinneqalissasoq, suliamik ingerlatsinerup pitsaa-
susianik atuutsitsilernissamut sakkussatut pitsaasutut atuutiinnarani aammali annertuumik sulianik 
ingerlatsisut ataasiakkaat suliamut piginnaasaasa ineriartornerannut tapertatut qaffassaataasutut 
sakkussaqqimmat.  

Innersuussut taanna isumaginninnermi suliassaqarfimmi suliamik ingerlatsinermut taamaallaat at-
tuumassuteqanngilaq, kisianni sulianik ingerlatsinerni suniluunniit, tassunga ilanngullugit nunaminer-
tanik agguaassisarnermi, sanaartukkanut sullissinermi aamma sulisoqarnermi suliassanut il.il. 

5.1.4. Nakkutilliinermik suliassaqarfik – eqikkaaneq 

Kommunimi nakkutilliinermik suliassaqarfik tamakkiisoq nakkutilliiffigaarput, tassannga inatsisit, ma-
littarisassat, politikkikkut aalajangiussat aamma ingerlatsinermi ileqqorissaarnissaq ataatsimut ta-
pertaapput.  

Nakkutilliinermik suliaq suliassaqarfimmit suliassaqarfimmut nikerarpoq.  

Nakkutilliinermik ingerlatsinerput tunuliaqutaralugu uagut naliliivugut, nakkutilliinermik suliassaqarfik 
aqutsisut sulisullu suliassaqarfimminnut inatsisinik atuuttunik ilisimasaqarnerannik tunngaveqarne-
rusoq.  

Taamaakkaluartoq ingerlatsinermi pitsaassutsimik qulakkeerinninnermik ilaatigoortumik ingerlatsiso-
qarpoq (suliassat ataasiakkaat aqutsisumit imaluunniit suleqammit nalilerneqarnerannik). 

Aarlerinaatit, nakkutilliinerit ilusilersorneqarnerat aamma kingorna pitsaassutsimik nakkutilliinerit 
aaqqissuussaasumik tulleriissaakkamillu ingerlanneqarneq ajorput.  

Ukiut arlallit ingerlaneranni aningaasaliissutit eqquutinneqarnerannik amigaatit soorluttaaq sanaar-
tornermi naatsorsuutinik tunniussinerni amigaatit, akissarsialeriffimmi unammilligassat, isumaginnin-
nermi suliassaqarfimmi aqutsisut pisortatut nakkutilliinerisa amigaataanerat immikkoortullu ar-
lalippassuit pillugit kukkunersuisutut oqaaseqaatinik saqqummiussiffigisarpagut, tamarmik Ingerlat-
sinermi aningaasanillu aqutsinermi najoqqutassamut innersuunneqarsinnaasut.  

Suliassaqarfinnik kukkunersiuinerni pisortat ingerlataanni suliamik ingerlatsineq pillugu inatsisinut 
tunngasuni – tassunga ilanngullugit inunnik isumaginninnermut tunngasuni – inatsisinik malittarisas-
sanillu eqquutsitsinnginnermut unammilligassanik assigiinngitsunik peqarneranut ersiutissaqarpoq.  

Inuit paasissutissaataat pillugu maleruaqqussamik eqqussinerup, kommunimi inatsisitigut sulias-
saqarfimmut unammilligassai annertusineqarput, soorlu kommunip illoqarfimmik sanaartornissamut 
pilersaarusiaata aamma inuussutissarsiornermik ineriartortitsinissamut suliniutaasa akornanni inatsi-
sitigut killissannut unammillernarnerat inatsisitigut piginnaasaqarnissamut piumasaqaatinik anner-
tuunik nassataqarput.  

Nalinginnaasumik inatsisinik malittarisassanillu eqquutitsineq anguniarlugu annertuumik 
iliuuseqartoqartarpoq.  

Taamaattoq uagut naliliivugut, suliaq taanna nukittorsarneqarsinnaasoq inatsisitigut suliassaqarfik 
eqqarsaatigalugu aarlerinaataasinnaasunik pitsaaliuiniarluni aaqqissuussilluarnerunikkut.  

Innersuussutigissavarput inatsisinik, malittarisassanik aamma politikkikkut aalajangiussanik eqquut-
sitsinissaq qulakkeeqqullugu kommunip qanoq suleriaqqinnissaanut pilersaarummik suli-
aqartoqaqqullugu.  

5.2. Ingerlatsinermi inatsisit malittarisassallu na-
linginnaasut 

Ingerlatsinermi inatsisit malittarisassallu nalinginnaasut ilaatigut imaraat, kommunip aqunneqarnera-
nik inatsit, pisortat sulianik tamanut ammasumik ingerlatsinerannut inatsit, tamanut saqqummius-
sisussaatitaanermut inatsit, nalunaarsuisussaatitaanermut inatsit aamma toqqortaateqarnermut inat-
sit. 

Kukkunersiuinermut atatillugu nakkutilliivigaarput kommunip qanoq iliorluni inatsisinik taakkuninnga 
eqquutitsinissamik qulakkeerinninnera. Taamaattoq kukkunersiuinerup ilaattut malittarisassat taak-
kua malinneqarnerannik misiliinissaq pisussaaffiunngilaq, taakkununnga aallaavilimmik uagut immik-
kut ittunik maluginiagaqarsimatinnata. 

Suliassaqarfik Namminersorlutik Oqartussat kommunimik nakkutiginninnerata ataaniippoq Ombuds-
mandip suliassaata ilaatut.  

5.2.1. Kommunit aqunneqarnerat pillugu inatsit 

Atortunik nakkutilliinitsinni taakkununnga ilanngullugit Aningaasaqarnermut ataatsimiititami aamma 
Kommunalbestyrelsimi ataatsimiinnernit imaqarniliani pissutsinik malussarniarsimanngilagut, 
kommunimit Kommunit aqunneqarnerat pillugu inatsimmik unioqqutitsisimaneranut – tassunga 
ilanngullugit ataatsimiititanik, siunnersuisoqatigiinnik aamma aaqqissuussaanermik 
immikkoortortanik allanik pilersitsinerni soorlutaaq malittarisassanik aamma inatsisitigut 
pisussaaffinni uppernarsaanerni allani.  

5.2.2. Kommunitut pisinnaatitsissut 

Ataatsimiinnernit imaqarnilianik misissuinitsinni aamma politikikkit allaffissornermilu aqutsisunik 
oqaloqateqarnerni kommunitut pisinnaatitsissummut assortuuttumik suliniuteqartoqarneranik 
paasisaqanngilagut. 

5.2.2.1. Ingerlatseqatigiiffinnut tunngasunik sammisat 

Immikkoortoq 4.3 innersuussutigineqarpoq. 

5.2.3. Inuit paasissutissaataannik maleruaqqusaq  

Ilanngullugu ilisimavarput, suliffeqarfippassuit inuit paasissutissaataat pillugit maleruaqqusami aala-
jangiussanik naammassinninnermik ajornartorsiuteqartut. 

Taamaattumik innersuussutigissavarput, kommuni immikkut ittumik nalileeqqullugu, maleruaqqusa-
mik tassannga kommunip naammassinnittarnerata issusia pillugu.  

5.3. Suliassanik ingerlatsinermi inatsisit malittari-
sassallu 

Sulianik ingerlatsinerit pillugit inatsisit maleruagassallu suliamut tunngasunik inatsiserpassuarnik 
malitseqarput.  

Kukkunersiuinermut atatillugu nakkutilliiffigaarput kommunimit malinneqarnerat qanoq iliorluni qulak-
keerneqartarnersoq. Taamaattoq kukkunersiuinerup ilaatut taakkua malinneqartarnerannik misis-
suisoqanngilaq, inatsisini pineqartuni erseqqissumik allassimasoqartinnagu imaluunniit tassannga 
aallaaveqartumik uagut pissutsinik immikkorluinnaq ittunik maluginigaqarsimatinnata.  

Ilanngullugu suliassaqarfik taanna kommuninik nakkutiginninnerup ataani inissisimavoq Ombuds-
mandip suliassaata ataani.  

5.3.1. Inunnik isumaginninneq pillugu inatsit 

Suliassaqarfinni Namminersorlutik Oqartussanit utertitsinernik ingerlatsiffiusuni kommunip kukkuner-
siuisuattut nakkutilliiffigisussaavarput, inatsisit tunuliaqutaasut eqquutsinneqarnerat. 

Inuit ataasiakkaat ataanni naatsorsuuserinermik ingerlatsineq Namminersorlutik Oqartussanit uter-
titsisoqarnissaanut piumasaqaatinut tunngaviupput – taassuma saniatigut innuttaasunut tapiissutit 
ineriartornerannut naliliinermi tunngavittut atorneqarlutik.  

Pingaarnertut isiginiartussaavarput: 

 innuttaasunut ikiorsiissutit inatsisit malittarisassallu atuuttut naapertorlugit tunniunneqartartut  

 ikiorsiissutit kontonut eqqortunut inissinneqarsimanerat aamma 

 taamaattumik aningaasartuutinut taakkununnga utertitsisinnaanerup uppernassuseqarnera 
aamma eqqortumik iliorluni angerlartitsisoqarsimanera misissorneqarpoq  

Suliassaqarfinni suliamik ingerlatsinerup pitsaassusiannik qulakkeerinninneq nalinginnaasoq aqutsi-
sunit suli tamakkiisumik ingerlanneqalinngilaq.  

Taamaattoq oqartussaasut aalajangiinerisa pitsaassusiannik qulakkeerinnermik ingerlatsisoqartar-
poq, aamma innuttaasunut akiliutaasartut aningaasartaannik naatsorsuinernik.  

Kukkunersiuineq ingerlanneqarpoq suliat ataasiakkaat 100-t nakkutilliffigineqarnerisigut (CPR nr.-
imut ataatsimut suliat arlaqarsinnaapput).  

Kukkunersiuinerup inernera imaappoq: 

5.3.1.1. Meeqqat tapersersorneqarnissaannut inatsit 

Meeqqanut inuusuttunullu suliassaqarfimmi unammilligassat pingaarnertut makkununnga tunngas-
suteqarput:  

 Nalunaarutiginninnernik isumaginninnerit (akunnerit 24-t iluanni nalunaarutiginninnernit qanoq 
amerlatigisut isumaginninnikkut misissuinernik ingerlatsiffigineqarnissaat pillugit aalajangiinernik 
ingerlatsiffigineqartarnersut kisitsisaatigineqanngillat – aamma /imaluunniit isumaginninnikkut 
misissuinernik ingerlatsiffigineqartussatut aalajangiussanit qanoq amerlatigisut sap.ak. 2 inger-
laneranni aalajangiiffigineqartarnersut. 

 Isumaginninnikkut misissuinerit (isumaginninnikkut misissuinerit naammaginannginnerat – 
aamma taamaattumik inissiinermik aaqqissuussinerit akuttunngitsumik pingaarnertut atorneqart-
arnerat) 

 Meeqqanik oqaloqatiginninnerit (suliani amerlanerpaani meeqqanik oqaloqatiginninnerit inger-
lannaqarneq ajorput) 

 Akuersissutit aamma aqqissuussat akornanni ataqatigiissut (aaqqissuussinernik aallartitsisoqar-
nissaanut sullissisoq tamatigut naammattumik aalajangiisinnaasanngilaq – aamma taamaat-
tumik taassuma sioqqullugu akuersissummik). 

 Nakkutilliinissamut pisussaaffik (piumasaqaatinik tamatigut naammassinnittoqarneq ajorpoq 
soorlu pinaveersaartitsilluni nakkutilliinivimmik soorlu inummik nakkutilliinermik aamma ilaqutariit 
angajoqqaarsiaasartut ingerlatsinerat pillugu nakkutilliinernik) 

Uagut paasinninnerput naapertorlugu 2019-ip ingerlanerani 2020 aallartinnera tikillugu sullissinerup 
pitsaassusia pitsanngoriaateqarsimavoq nalunaarutiginninnernik suliaqarnermi, isumaginninnikkut 
misissuinernik suliaqarnerni aamma meeqqat angerlarsimaffiini inissiinernut tunngatillugu sulianik 
malitseqartitsinerni. 

Isumaqatigiissutaasutut Ineriartortitsinermik pilersaarut aggustimi 2017 politikkikkut akuersissutigi-
neqartup ingerlanneqarnera pillugu nalunaarsuinerit ingerlaavartumik nakkutilliiffigisarparput. 

Taanna pillugu immikkoortoq 4.2 innersuussutigineqarpoq. 

5.3.1.2. Inersimasut tapersersorneqarnissamik pisariaqartitsisut 

Inersimasut tapersersorneqarnissamik pisariaqartitsisut ikiorsiissutinik pissarsisinnaapput, taakkua 
tassaasinnaallutik aningaasatigut pisartakkat soorluttaaq sapinngisamik namminneq pilersorsinna-
assutsimik annerpaamik. 

Ikiorsiineq apeqqutaavoq innuttaasut ataasiakkaat inuuneranni pissutsit atugaat aamma nukissaat. 
Inersimasut tapersersorneqarnissamik pisariaqartitsisut matchgruppinik taaneqartartunut agguataar-
neqartarput: 

1. Matchgruppi 1 – sulilernissamut piareersimasoq (pilersuisinnaagallarnermut tunngavissaq 
aamma suliffissarsiornermik ikiorneqartoq) 

2. Matchgruppi 2 – suliniarfigineqarnissamut piareersimasoq (piginnaasanik qulaajaanermik inger-
latsineq, siunnersorneqarnermik ingerlatsineq, piginnaanngorsarnermik ingerlatsineq) 

3. Matchgruppi 3 – suliniarfigineqarnissamut piareersimanngitsoq  

Sulianik nakkutiginninneq innersuussutinik arlaqalinnik inerneqarpoq, soorluttaaq sulianik nakkutilli-
initsinni kukkunernik amigaatinillu naammattuuisimasugut. 

Nalinginnaasumik sulisinnaassutsimik naliliinerit unammillernartuupput, soorluttaaq ajornakusoortoq 
inuk tamakkiisumik sulisinnaassuseqanngitsup nammineq qanoq angitigisumik pilersorsinnaanera 
nalileruminaatsoq. 

5.3.1.3. Inuit annertuumik innarluutillit pillugit inatsit  

Inuit annertuumik innarluutillit pisinnaatitaaffeqarput iluaqusersuutinik, ikorfartortinik aamma inigisa-
mik tunineqarnissaminnut, innuttaasup sapinngisamik nalinginnaasumik inuuneqarsinnaaneranut ta-
persersuisunik. 

Suliassaqarfimmut tassunga uagut aamma tamakkiisumik taamannak isumaqarpugut, suliassaqarfik 
illersorneqarsinnaasumik allaffissornermik ingerlatsiffigineqartoq, kisianni sulianik nakkutilliineq in-
nersuussutinik arlalinnik saqqummiussinissamut pissutissiivoq.  

Innersuussutit iliuusissatut pilersaarutinut, ikorfartorteqarnissamut akunnernik tunniussanik malit-
seqartitsinermut paarlattuanik akunnerit akuersissutigineqartartut atorneqartartut kiisalu neqerooru-
tinik naapertuuttunik pilersitsineq – tassunga ilanngullugit pillorissaasut aamma timimik sungiusaasut 
kiisalu inissiat innarluutilinnut naleqquttut. 

5.3.1.4. Suliffissaqartitsineq (Majoriaq) 

Suliffissaqartitsineq Majoriamit aaqqissuussaavoq, tassannga nammineq pilersorsinnaanermut peri-
arfissat qulaajarneqartarput. 

Uagut tamakkiisumik nalilissinnaanerput naapertorlugu tassani suliassaqarfik illersorneqarsinnaasu-
mik allaffissornermik ingerlatsiffigineqarpoq, kisianni sulianik nakkutilliineq innersuussutinik arlalinnik 
saqqummiussinissamut pissutissiivoq. 

Sulianik nakkutilliinerup ersersippaa sulisinnaassutsimik naliliinerit sukumiisumik ingerlatsisinnaa-
nermut piginnaasat aamma iliuusissatut pilersaarutinik naapertuuttunik suliaqarsinnaanerit 
pitsanngorsarneqarsinnaasut. 

5.3.1.5. Siusinaartumik soraarnerussutisiat 

Innuttaasut inersimasut tamakkiisumik imminnut pilersorsinnaatinnagit, siusinaartumik soraarnerus-
sutisiaqalersinnaapput. 

Sulianik nakkutilliinerup ersersippaa sulisinnaassutsimik naliliineq unammilligassaqalersitsisartoq si-
usinaartumik soraarnerussutisiaqalernissamut annikitsumik, akunnattumik aamma qaffasissumik 
pisartagaqarnissap inissiisoqarnissa pineqaraangat – tamanna akuttunngitsumik kinguneqartarpoq, 
innuttaasoq soraarnerusutisianik qaffasinnerpaanik pisartagaqartussatut akuerineqartarnera. 

Suliani ataasiakkaani siusinaartumik soraarnerussutisianik akuersissuteqarnissamut tunngavi-
lersuutit amigaataasartut imaluunniit amigaatitaqartartut. Suliani ataasiakkaani aamma imannak isik-
koqartarput, nakorsamit paasissutissat suliamiittut aamma siusinaartumik soraarnerussutisianik aku-
ersinerit akornanni naapertuutinngitsoqartartoq imaluunniit uppernarsaatissaqartanngitsoq. 

Taakkua saniatigut sulianik nakkutilliinerup ersersipaa, inatsisitigut pisussaaffik naapertorlugu an-
nertussusilikkatut nalileeqqinnernik ingerlatsisoqartanngitsoq. 

Siornatigut siusinaartumik soraarnerussutisiaqalernissamut akuersissutinik nalileeqqinnermik malit-
tarisassat - Namminersorlutik Oqartussanit aningaasalersorneqartut – suli pigineqarput, suliniummik 
tassangaa siuarsaanissaq maannamut nukissatut pigineqartut killeqarnerannit killilersugaammat. 

5.3.1.6. Utoqqaat 

Innuttaasut 66-nik ukioqaleraangamik utoqqalinersiaqalersinnaapput. Taakkua saniatigut innuttaa-
sutut utoqqartut angerlarsimaffimmi ikiorteqarnissamut pisinnaatitaavugut (inuttut eqqiluisaarnermut, 
suliassanik isumaginninnermut aamma angerlarsimaffimmi peqqissaasoqarnermut) kiisalu iluaqqu-
sersuutinik atortoqarsinnaanermut – taakkununnga ilanngullugit najugarisamik naleqqussaanerit il.il. 

Nakkutilliinitsinni pingaarnertut isiginiarpagut utoqqalinersianik tunniussisarneq aamma taakkununga 
tapisiatut aaqqissuussat. 

Taakkuninnga sulianik nakkutilliinermi kukkunerit amigaatillu pingaarutillit naammattoorneqanngillat. 

5.3.1.7. Isumaginnittoqarfimmi suliassaqarfinnik sulianik kukkunersiuiner-
mit eqikkaaneq  

Uagut naliliivugut nalinginnaasumik sulianik ingerlatsinerni tulliuttut nukittorsaavigineqartariaqartut 
naliliivugut: 

 Suliat pillugit allakkiat aamma nalunaarsuisussaatitaanermut malittarisassanik eqquutsitsineq 
(innuttaasumik aamma suliamut soqutigisallinnik allanik attaveqartuarnernit uppernarsaanerit). 
Allakkiat ima pitsaassuseqassapput, sullissisup saniatigut inummit allamit erseqqissumik taku-
nearsinnaalluni qanga innuttaasoq aamma soqutigisalik alla oqaloqatigineqarsimanersoq, suut 
oqaluuserineqarnersut aamma suut isumaqatigiissutaanersut.  

 Misissuinissamut pisussaaffeqarnermi suliaq pillugu paasissutissat (suliamik ingerlatsinerni mi-
sissuinernik naapertuuttunik ingerlatsisinnaanermut suliamut piginnaaneqarneq – pingaartumik 
ajornartorsiutinik katitigaasunik aamma ataasiakkaanut naliliinerit. Assersuutigalugu isumagin-
ninnikkut misissuinerit, sulisinnaassutsimik naliliinerit il.il.). Misissuinerit suliamut piginnaasamik 
aamma peqqissaarussinermik imaattumik imaqassapput pissutsit pingaaruteqartut tamarmik 
qulaajarneqarlutik, taamaaliornikkut suliami paasissutissat iliuuseqarnissanut aamma iliuusis-
satut pilersaarutinik suliaqarnissamut naapertuuttumik tunngaviusinnaallutik aalajangiisuusin-
naallutillu.  

 Iliuusissatut pilersaarutit aallaavigalugit iliuuseqarsinnaassuseq (iliuutsit sorpiaat innuttaasunut 
ataasiakkaanut neqeroorutaaniarpat – aamma innuttaasumut suut naatsorsuutaappat). Iliuusis-
satut pilersaarutit ima suliarineqassapput innuttaasup suliami susoqarpiassanersoq erseqqissu-
mik takusinnaasariaqarpaa – aamma taamaaliornikkut iliuusissatut pilersaarummi immikkoortuk-
kuutaanut nammineq tunniusseqataalluni, (suliffeqarfimmit imaluunnit avataanit suliamik inger-
latsisut) ilisimaqqissaassavaat paaseqqissaarlugulu namminneq suliartik suunersoq 

 Tunngavilersuutit, naliliinerit aamma aalajangiinerni inatsisinut innersuussinerit (tunngavi-
lersuutinik allataqarsinnaassuseq, naliliinerit allaaserineqarnerat tassunga ilanngullugit aalajan-
giinernut inatsisinut tunngaviusunut innersuussinerit). Aalajangiinerit ima ilusilerneqarsimassap-
put innuttaasup aamma soqutigisaqartut allat takusinnaasariaqarlugu sooq taamannak aalajan-
giisoqarsimanersoq. Taanna aamma naammagittaalliuteqartoqassagaluarpat pitsaanerpaamik 
aalaaviusinnaavoq. 

 Malitseqartitsinerit/nalileeqqinnerit (innuttaasup inuunerani atugassarititaasut naliliiffigeqqittuar-
neri aamma taamaaliornikkut ikiorneqarnissamik pisariaqartitsinermik nalileeqqinneq). Nalile-
eqinnerit tunngaviusumik ingerlanneqartariaqarput, innuttaasup inuunerani atugassarititaasut al-
lannguuteqaraangata – siornatigullu ikiorsiinerit aallartinneqartut innuttaasunut pitsaanerpaa-
jujunnaaraangata. 

Sulianik kukkunersiuinerup nammineq ersersippaa, suliani amerlaqisuni nakkutilliiffigineqartussatut 
toqqakkani kukkunernik angisuunik imaluunniit mikisunik aamma amigaatinik naammattuuisartugut. 
Taamaattoq suliassaqarfinni aalajangersimanerusunik malitassaqartuni allani soorlu utoqqalinersiani 
(tunngavittut aningaasaliissut) aamma ineqarnermut tapiissutit kukkunernik naammattuuerpiarneq 
ajorpugut. 

Paarlattuani suliassaqarfinni aalajangersimannginnerusunik suliamik ingerlatsiffiusussani aamma 
ajornartorsiutini katitigaasunik imalinni suliani amerlasoorpassuarni kukkunernik naammattuuisar-
pugut. 

Tassaasinnaapput iliuuserisani amigaatit, piffissaliussanik eqquutitsinnginnerit imaluunniit 
amigartumik uppernarsaaneq. Aningaasanik ikiorsiinernut tunngatillugu aningaasanik tunniussinis-
samut naammaginartumik pissutissaqannginneq aamma/imaluunniit akigititanik kukkusunik atorneq. 

Erseqqissaatigineqassaaq tamanna kommunini allani takusartakkatsinnut assingummat. 

Aammattaaq oqaatigineqassaaq suliassaqarfimmi aqutsisunik sulisunillu oqaloqatiginninnerup er-
sersippaa, sulillissinerup pitsaassusiata ineriartortittuarnissaa nalinginnaasumik kissaataammat. 
Pitsanngorsaatissatut periarfissat tikkuakkavut pitsaasumik tiguneqartarput aamma taakkua atuler-
sinniarneqarnerannik ingerlaavartumik sulisoqartarpoq.  

Tassunga tunngasoq siornatigut kukkunersiuisutut oqaaseqaasiorfigisarput 

attatiinnarparput.  

5.3.1.8. Aqutsisut suliamik nakkutilliinerat 

Aqutsisut suliamik nakkutilliineranni ilaatigut siunertaavoq sullissinermi suliamut tunngasup 
pitsaassusianik uuttuisinnaaneq, ilaatigut suliffeqarfimmi ilinniartitsiuarnermut ineriartortitsiuar-
nermullu tapertaaneq. 

Aqutsisut suliamik nakkutilliinerannut atulersitsinissamut suliniutinik ataasiakkaanik aallartitsiso-
qarpoq, kisianni suli tamanna aaqqissuussaasumik najoqqutassaqarlunilu ingerlanneqanngilaq. 

Tamanna aamma isumaqarpoq aqutsisut nakkutilliinermik ingerlatsinerannit nalunaarutiginninnernik 
suliaqartoqarneq ajortoq Ingerlatsinermut aamma aningaasanik aqutsinermut najoqqutassiaq 
naapertorlugu suliassaagaluartunik. 

Tassunga tunngasoq siornatigut kukkunersiuisutut oqaaseqaasiorfigisarput 

attatiinnarparput.  

5.4. Allaffissornermi inatsisit malittarisassallu 
Allaffissornermi inatsisit malittarisassallu tassaapput kommunip missingersuutinik aqutsineranut, 
naatsorsuutaanut aamma aningaasanik atorniarneranut il.il. inatsimmi aalajangersakkat, kommunit 
missingersuutinik inissititerinerannut, aningaasanik tigoriaannaateqarnerannut, naatsorsuutaannut, 
kukkunersiorneqartarnerannut kiisalu karsimiittuuteqarnerannut naatsorsuuserinermillu suliaqartar-
nerannut nalunaarutit, taamatullu kommunimi ingerlatsinermi aningaasanullu aqutsinermi najoqqu-
tassaq ilanngusanik katersanik imalik, isumaqatigiissutit malittarisassaannik, akileraartarnermut 
inatsisinik taamatullu pisinniarnermut malittarisassat, atuisunik akiliisitsiniarnermut, tapiissuteqartar-
nermullu inatsit il.il.  

Allaffissornermi inatsisit malittarisassallu eqquutsinneqarnerat misissugassanik tigusisarluta nak-
kutilliiffigisarparput aamma misissuiffigineqartussat nikerartut pilersaarusiorneqarnerat naapertor-
lugu, taanna ukiuni sisamat pallillugit sivisussusilimmik atuuffeqartoq naapertorlugu, suliassaqarfiit 
pingaarnerpaat assersuutigalugu aningaasaliiffigineqartut aamma naatsorsuutinut malittarisassat 
ukiut tamaasa kukkunersiuinermut ilanngunneqartarput.  

Malugineqassaaq, naliliineq ingerlanneqartarmat kommunit missingersuutinik inissititerinerannut, 
aningaasanik tigoriaannaateqarnerannut, naatsorsuutaannut, kukkunersiorneqartarnerannut kiisalu 
karsimiittuuteqarnerannut naatsorsuuserinermillu suliaqartarnerannut Namminersorlutik Oqartussat 
nalunaarutaat naapertorlugit. 



533 Kommuneqarfik Sermersooq  Kukkunersiuisut nalunaarutaat 2019

Taamaattumik naliliivugut suli taanna atuuttoq pissutigalugu Namminersorlutik Oqartussat aamma 
kommunit missingersuutaannut naatsorsuuseriveqarnerannullu Inatsisartut inatsisaat nr. 26, 28. no-
vemberi 2016-imeersoq aalajangersakkanik nutaanik imaqanngimmat aamma/imaluunniit naatsor-
suutinut malittarisassanik nutaanik nassiussisoqarnissaata tungaannut atuummat.  

5.4.1. Missingersuutit – ilusissaannut imarisaannut saqqummi-
unneqarnerannullu piumaqaatit 

Kommunip missingersuutaanut malittarisassat tassaapput Missingersuusiortarnermut inatsimmi § 
20-mit 24-miittut.  

5.4.2. Aningaasaliissutinik nakkutiginninneq 

Kommunit Aqunneqarnerinut Inatsit § 44 naapertorlugu, ukiumut missingersuummi aningaasaliiffigi-
neqarsimanngitsut aningaasartuutinik imaluunniit isertitanik nassataqartussat aallartin-
neqaqqusaanngillat.  

Aningaasaliissutinik nakkutiginninnermut tunngavissaq ukiumi malunnaatilimmik 
pitsanngoriaateqarpoq – naak suliassaqarfinni ataasiakkaani kontonut inissitsiterineq 
nalorninarsinnaasartoq. 

Tunngavigisamut aningaasaliissutinik nakkutilliinerup taamaattoq aamma ersersippaa, 
aningaasaliissutit suli suliassaqarfinni arlalinni eqquutinneqarsimanngitsut. 

Saniatigut aningaasaliissutinut malittarisassanik eqquutitsinnginneq pillugu siornatigut 
kukkunersiuisutut oqaaseqaativut. 

5.4.3. Ukiumut naatsorsuutit – piffissaliussanik eqquutsitsineq 
saqqummiussinermilu iliuusissatut piumasaqaatit 

Soorlu Missingersuusiortarnermut inatsimmi §43-mi takuneqarsinnaasutut naatsorsuutit 
innuttaasunit pissarsiarineqarsinnaasariaqarput.  

Siornatigut tamanna isumaqarpoq ukiumut naatsorsuutit tigussaasut Kommunip Allaffeqarfiani, In-
nuttaasutnut Sullissivimmi aamma/imaluunniit kommunimi atuakkanik atorniartarfimmi pissarsiari-
neqarsinnaasasut. 

Ullutsinni naatsorsuutigineqartariaqarpoq ukiumut naatsorsuutit digitaliusut kommunip nittartagaani 
pissarsiarineqarsinnaasariaqartut.  

Nakkutilliivigaarput, 2019-imut naatsorsuutit piffissaliussat naatsorsuuserinermik inatsimmi atuuttut 
aamma tamanut saqqummiussinissamut piumasaqaatit eqquutsinneqarsimanerat naapertorlugit 
Aningaasaqarnermut Ataatsimiititamit aamma Kommunalbestyrelsimi suliarineqarsimanersut. 

Ukiumut naatsorsuutit Aningaasaqarnermut Ataatsimiititamit Kommunalbestyrelsimut saqqummiun-
neqassapput aprilip qaammataata naannginnerani. 

2019-imi ukiumut naatsorsuutit aatsaat Aningaasaqarnermut Ataatsimiititamit ulloq 20.04.2020. 

5.4.4. Atorfinitsitsinermut inatsisit, isumaqatigiissutit il.il. 

Akissarsialerinermik suliassaqarfimmi kommunip suleriaatsit atugai misissorpavut aamma misissu-
gassanik tigusisarluta ilaatigut makkua nakkutilliiffigalugit:  

 Inuit toqqakkat akornanni atorfinitsinneqarneranni isumaqatigiissummik atsiukkamik peqarner-
soq, 

 Atorfillit pillugit suliani toqqakkani, ilinniarsimanermut allagartanik pisariaqartunik/naatsor-
suutigisatut piginnaanernut siornatigullu suliffigisimasanit uppernarsaatissaqarnera, 

 Atorfinitsitsinermi, inissinneqarnermi aamma soraarsitsinermi eqqortumik aamma pisinnaati-
taaneq naapertorlugu ingerlatsisoqarsimanera,  

 Atorfillit soraarnerussutisiassaannut akiliutit eqqortuunerat,  

 Tapisiat aamma akissaatersuutit inatsisit naapertorlugit tunniunneqartarnerat, 

 Tiimimusialinnut akissaatersuutit sulisimanermut nalunaarsukkanut atsiukkanut naapertuun-
nerat,  

 Akissarsiat akissarsianik nalunaarsuiffimmut eqqortumik immersuunneqartarnerat aamma 
nalunaarsukkat siunertamut naapertuuttumik ingerlanneqarnerat 

 Sulinngiffeqarnermi akeqanngitsumik angalanerit, inigitinneqarallartunik akileraarsusersuineq al-
lallu iluaqqusersuutit akeqanngitsut akileraartarnermut inatsimmi piumasaqaatinut malinnaatin-
neqarnerat.  

Misissugassatut tigusat politikerinut, aqutsisunut, akissarsialeriffimmi naatsorsuuserisunut atorfinnilu 
assigiinngitsuni inissisimasunut tunngapput, taamaaliornikkut ukiup ingerlanerani nutaatut atorfinittut 
aamma soraartut akornanniillutik kommunimilu illoqarfinni tamaginni angerlarsimaffeqartuullutik.  

Suliani atorfilinnut tunngassuteqartuni aamma akissarsisitsinermik sulianik misissuinerni siornatigu-
mut assingusumik kukkunernik amigaatinillu ersersitsipput, aammali siornatigut pisartut paarlattuanik 
amerlassutsit ikilisinniarlugit anguniagaqarluni suliniartoqarpoq, aningaasarsisitsinermik tunngavi-
usut pillugit suliaqartartunik oqaloqatiginninnikkut.  

Amigaatit pingaarnerit tassaapput tapisiatut tunniussanut uppernarsaanerit amigaataanerat, tas-
sunga ilanngullugu ukiut suliffiusimasut amerlassusiat aallaavigalugit tapisiat, piginnaasaqarnermut 
tapisiat aamma akissaatersuutit ataasiartamik tunniussat.  

Taamatuttaaq ukiumut nalunaarummik kukkunersiuinermut atatillugu akissarsialerinermik immik-
koortortaqarfimmi akissarsiat tamaasa katinnerisa naleqqatigiissinneqarnerat misissorparput. Inner-
suussutigineqarpoq, qulakkeerneqassasoq, naleqqatigiissitsinernik taamaattunik ingerlaavartumik 
ingerlatsisoqartaqqullugu.  

Uagut paasinnattaaserput naapertorlugu aaqqissuussami aamma suliassaqarfiit akornanni allan-
nguisoqarsinnaavoq ingerlatseriaatsinik isorinnittumik misissuineq, periutsinik atuineq taamatullu su-
liassanik agguataarineq aqqutigalugit, taamaaliornikkut kukkunerit amerlassusiat ikilisinne-
qarsinnaapput soorluttaaq akissarsialerinermi piffissaq atorneqartoq malunnaatilimmik sivikillisinne-
qarsinnaavoq.  

Ingerlatsivimmik itisiliilluni kukkunersiuinerup uppernarsisippaa sulassaqarfimmi pitsanngorsaanis-
saut periarfissaqarluartoq.  

Suliassaqarfik pillugu kukkunersiuisutut ataatsimoortumik oqaaseqaaterput attatiinnarpar-
put. 

5.4.5. Illuutit pigisallu nalunaarsorneqarnerat, sanaartornermi 
naatsorsuutit il.il. 

Avatangiisinut Teknikkeqarnermullu Ingerlatsivik qinnuigisimavarput kommunip illuutaasa nalunaar-
sorneqarnerannik, taamatullu pigisat nalunaarsuiffiannik allattukkamik saqqummiusseqqullugu, 
eqqumiitsuliat kommunip pigisai ilanngullugit.  

Uagutsinnut ilisimatitsissutigineqarpoq immikkoortortani ataasiakkaani pequtinik aamma 
eqqumiitsulianik nalunaarsukkanik pigisaqartoq, taakkuali ingerlaavartumik nutarterneqartarsiman-
ngitsut taamaattumillu kukkunernik malunnaatilinnik ilaqarsinnaallutik.  

Innersuussutigaarput kommunip pigisai tunineqalertorsinnaasut qulakkeerniarneqaqqullugit taak-
kununnga suleriaatsinik nakkutilliinernillu pilersitsisoqaqqullugu.  

Sanaartukkanik suliniutit eqqarsaatigalugit”Ingerlatsinermik aningaasanillu aqutsinermik najoqqutas-
siaq” naapertorlugu, sanaartukkat ataasiakkaat pillugit naatsorsuutit saqqummiunneqartassapput 
kingusinnerpaamik ukiumut nalunaarummik saqqummiussinermut atatillugu. 

Ukiumut naatsorsuutit sanaartugassatut suliniutit inaarsimasut pillugit naatsorsuutinik imaqarneq 
ajorput.  

Innersuussutigaarput siunissami nalunaarsukkat ima suliarineqartalissasut, suliniutit ataasiakkaat 
naammassinissaat tikillugit aningaasaliiffigineqartut ilanngunneqartalerlutik, taamatullu ulloq 
aallartitseqqiffiit aamma naammassivissaattut naatsorsuutigisat ilanngullugit.  

Sanaartugassatut suliniutit 2 mio. kr.-init amerlanernik aningaasaliiffigineqartut pillugit sanaar-
tornermi naatsorsuutit suliap naammassinerata kingorna kingusinnerpaamik qaammatit 3 qaangi-
utsinnagit tunniunneqartassapput, tamatumalu kingorna kukkunersiuisunut nassiunneqarlutik kuk-
kunersiuisunit oqaasertalerneqassallutik.  

Kukkunersiuisutut nalunaarutip kingulliup saqqummiunneqarneranit sanaartornermik naatsorsuutit 
makkua kukkunersiugassanngorlugit pissarsiarivagut. Taakkunannga paasinarpoq qaammatit 3 
qaangiutsinnagit kukkunersiuisunut nassiussisarnissaq eqquutsinneqarsinnaanngitsoq. 

Tassunga kukkunersiuisutut oqaaseqaaterput attatiinnarparput. 

Sanaartukkatut suliniutit naammassineqartut ukiumi aggersumi malinnaaffigissavarput, soorlu 
naatsorsuutigineqartoq ukiuni naatsorsuuseriffiusuni siuliini kinguaattoorutit naammassineqaru-
maartut. 

5.4.6. Kukkunersiuisut nalunaarutaat – saqqummiussinermut 
nassiussinermullu nassuiaat 

Kukkunersiuisut nalunaarutaat Kommunalbestyrelsimi suliarineqarnermik kingorna kingusinnerpaa-
mik ullut 14-it ingerlaneranni Naalakkersuisunut nassiunneqassapput.  

2018-imi kukkunersiuisut nalunaarutaannik taamannak ingerlatsisoqarsimanera pillugu upper-
narsaammik pissarsivugut. 

6. Ingerlatsinermik kukkunersi-
uineq 

Ingerlatsinermik kukkunersiuinermi paasiniarneqartarpoq politikkikkut aalajangiussat tunngavigalugit 
ileqqaarsinnaaneq, pilersitsineq aamma pitsaassuseq aallaavigalugit ingerlatsisoqartarnersoq – 
taakkununnga ilanngullugit suliassaqarfimmi aqutsissutitut toqqakkanik naliliineq. 

Kukkunersiuineq ingerlanneqartarpoq ukiuni ataasiakkaani suliassaqarfiit ataasiakkaat misissuiffis-
satut toqqarneqarnerisigut, pingaaruteqarnerat aamma annaasaqaataasinnaanerat nalilerniarlugit.  

6.1. Nakkutilliinermik suliassaqarfik 

Immikkoortut qorsummik nalunaarsukkat tassaapput kukkunersiuinermi immikkut ukkatarineqartut

6.2. Ingerlatsinermik ataavartumik kukkunersiui-
neq 

6.2.1. Aningaasaqarnerup ingerlarnga 

Aningaasaqarnerup ingerlarnga piffissami matumani Kalallit Nunaanni aningaasarsiornerup 
pitsaasumik inissisimanera tunngavigalugu isigineqassaaq, tamanna pingaartumik aalisarnermit 
isertitaqarluarnermit tunngaveqarpoq. Kingunerisaanik sanaartornermut aningaasaliissutinut atugas-
sanik inuillu namminneq atugassaanut sinneqartoornermik pilersitsivoq.  

Piffissami matumani aalisarnermit isertitat akileraarutitigut isertitanik aamma toqqaannartunik 
akilersukkanik nassataqarput.  

Paarlattuanik aalisarnermit isertitat ikiliartulissappata aningaasaqarnermi kinguariartortoqassaaq.  

Tamanna sanaartornermi aningaasartuutit ikileriarnerannik ilaatigut nassataqarsinnaavoq. Taas-
suma saniatigut aningaasaqarneq suli ajornerulissappat, taava isertitassatut tunngaviit pissarsiari-
neqanngippata ingerlatsinermi sipaarniarnermik kinguneqarsinnaavoq.  

Siumut eqqoriaruminaappoq aningaasarsiornerup qaqugu nikisinnaanera, kisianni misilittakkanit 
ilisimaneqarpoq, qaquguugaluarnersoq tamanna peqqissasoq. 

Deloittemit innersuussutigineqassaaq, ataavartumik eqqarsaatigineqaqqullugu kommuni eqqortumik 
oqimaaqatigiissitsinersoq isertitat ineriartornerisa, kiffartuussinerup qaffasissusiata ineriartornerata 
aamma taamaattumik ingerlatsinermi aningaasartuutit akornanni pissutsit eqqarsaatigalugit – 
aamma siunissamut pitsaasumik ingerlatsinermut aningaasaliissutitinut tunngatillugu. 

6.2.2. Kommunip aningaasaqarnikkut inissisimanera 

Kommunimit 2014-imi aningaasaqarnermi politikki akuersissutigineqarpoq, aalajangiunneqarluni 
missingersuutini sinneqartoorutit 25 mio.kr.-iussasut, kingumoortumik ulluni 365-ini agguaqatigiissit-
siluni aningaasanik tigoriaannaateqarnermi angusat 250 mio.kr.-it pigineqalernerat nallerlugu. 

Angusat 25 mio.kr.-it anguneqassapput sanaartornermi aningaasaliissutit minnerpaamik 200 mio.kr.-
it atorneranni aamma akileraartarnermi procentit allannguuteqanngitsillugit (imaluunniit millisitat) ki-
isalu atuisunut akigititat allannguuteqanngitsut aallaavigalugit.  

2019-imut ukiumut naatsorsuutit 42 mio.kr.-inik sinneqartooruteqarput, sanaartornermi aningaasa-
liissutit kingorna 246 mio.kr.-iupput.  

Taamaattumik kommunip ukiumi sanaartornermi aningaasaliissutitut anguniakkani piviusun-
ngortippaa, kisianni ukiumut angusassanut siunniussaq piviusunngortinnagu.  

6.2.3. Kommunip akiliisinnaassuseqarnera  

Kommunip aningaasanik tigoriaannaateqarnera ulloq 31.12.2019, 83,8 mio.kr.-iupput. 

Ukiup siuliani ulluni 365-ini agguaqatigiissitsilluni tigoriaannaat nalunaarsorneqarnerannik pissarsi-
sinnaasimanngilagut.  

Taamaattumik kommunip anguniagaasut ulluni 365-ini agguaqatigiissillugu tigoriaannarnik 250 
mio.kr.-inik peqartarnissaq siunniussamut piviusunngortinneqarnissaa ungasippoq. 

Kommuni Grønlandsbanken A/S aamma Bank Nordic-imi 200 mio.kr.-inik tigusisinnaanermut 
pisinnaatitaavoq atunngisaminik. 

Taamaattumik aningaasat tigoriaannaat katillugit 284 mio.kr.-iupput, taakkualu kommunip angu-
niagaanik qaangiinerupput. 

6.2.4. Aqutsinermi iluseq 

Aqutsinermi iluseq tassaavoq kommunip aaqqissuussaanera aamma periusitut atorneqartut, inger-
latseriaatsit aamma sakkussat, aqutsisut assigiinngitsut akornanni aamma sulisut ataasiakkaat 
ulluinnarni suliamik ingerlatsinerannut qulakkeerinnissutitut atorneqartut. 

2019-imi kommunip iliuusissatut pilersaarutit atuutsinneqarnerannik aamma aqutsisunik ineriartortit-
sinermik suliniutini nangippai, ilaatigut pingaartinneqarluni, qullersaqarfik ”suliffeqarfissuarnut iluseq” 
aallaavigalugu annermik suliniartariaqartoq, kommunip anguniagassatut siunnerfiinik ataatsimoortit-
silluni anguniagaqarnissaq aallaavigalugu qullersaqarfiup suleriaaseqarnerunissaanut. 

6.2.4.1. Kommunip ingerlatseqatigiiffinni suliai  

Kommuneqarfik Sermersooq ukiuni arlaqartuni inuit angallanneqarnerannik ingerlatsivik Nuup Bussii 
A/S aqqutigalugu suliaqarpoq, taamatullu kommunip nammineq inissiaateqarnermik allaffissornera 
ingerlatsivik Iserit A/S aqqutigalugu aaqqissuussaavoq.  

2017-imi ingerlatsivik Nuuk City Development A/S (NCD) pilersinneqarpoq, siunertarineqarluni Nu-
ummi ineriartortitsineq, sanaartorneq, inissianik- illuutinik- aamma aningaasaliissutitut suliniutinik 
peqassalluni ingerlatsissallunilu, taamatullu ingerlatsiviup illuutaanik peqassalluni, ikiorsiilluni tunin-
iaassalluni, attartortitsissalluni kiisalu allaffissornermik ingerlatsissalluni aamma suliffeqarfinnik as-
singusunik sulianik allanik ingerlatsissalluni.  

Taamaattumik kommunip ingerlatsiviit aqqutigalugit suliai malunnaatilimmik amerleriarput.  

Pigisat aamma suliat ingerlatsivinnut inissinneqartillugit, ingerlatsinermi iluseq tunngaviatigut allan-
nguuteqartarpoq ingerlatsivinnik ingerlatsineq ingerlatsiviit pillugit inatsisini maleruaqqusanik malin-
nittussaammata, tamatuma ilaatigut kingunerisarlugu siulersuisunik toqqaaneq aamma 
qullersaqarfimmik atorfinitsitsineq.  

Siulersuisut aamma qullersaqarfik ingerlatsiviup aalajangersagaannut nammineerlutik aki-
sussaasuusarput, tassunga ilanngullugit ingerlatsiviit aningaasaqarnermi aalajangiussaat.  

Taamaaliornikkut aqutsinermi iluseq tunngaviatigut allanngorluinnartarpoq pigisanut sulianullu tun-
ngatillugu. Nalinginnaasumik oqaatigineqartarpoq suliffeqarfimmit namminermit avataani 
attuumassuteqarfimmut ingerlasoqartartoq. 

Tamanna isumaqarpoq kommunip toqqaannartumik aalajangiinissamut piginnaasani pigiumajun-
naartaraa. Tassa kommunip pigisanut sulianullu toqqaannartumik aalajangiinissamut piginnaas-
sutsini pigiumajunnaartarpaa, kommunip sunniuteqarsinnaanera siulersuisunik aamma siulersuisut 
siulittaasuanik taakkununngalu ilitsersutissanik toqqaanikkut pisarmat.  

Ingerlatsivimmik suleqatigiinnerpiaq suleqatigiinnissamut isumaqatigiissutini pituttorsimalersarpoq, 
soorlulusooq ingerlatsivik avataani pisinniartarfittut allatut ittoq.  

Kommunip akisussaaffigaa ingerlatseqatigiiffiit inatsisit atuuttut naapertorlugit sinaakkutissat iluanni 
iliuuseqartarnissaat – aamma taamaattumik kommunimit qulakkeerneqartariaqarpoq nammineq nak-
kutilliissutinik pilersitsisimanissaq eqqortumik ingerlatsisoqarnera qulakkeerumallugu – tassunga 
ilanngullugit ingerlatsiviit suliaanik nakkutilliinissaq. 

6.2.5. Aningaasaqarnermik aqutsineq 

Kommunip aningaasaqarnermik aqutsinera aamma – pingaartumik 2019-imi ukiup affaani siullermi 
– ERP-mik aqutsissummik atulersitsinermut atasumik nalorninaatinit sunnersimaneqarpoq. 

2019-ip ingerlanerani missingersuutinik suliaqarnermut sakkussanik ineriartortitsisoqarpoq aamma 
aqutsisunit paasissutissiinernik ingerlaavartumik nassiussuisoqarpoq. Maanna missingersuutit 
qaammatinut agguarlugit atorneqartalerput, taamaaliorneq qanorluunniit pisoqaraluarpat 
aningaasaqarnermik aqutsinerup patajaallisarneqarneranut tapertaapput. 

Uagut naliliivugut missingersuutinut akisussaasut amerlasuut suli akisussaaffimminnut aamma 
sakkussat qanoq atornissaannut tunngasumik imminnut tatiginngillat. Taamaattoq uagut naliliivugut 
imminut tatiginnginneq milliartuaartoq. 

Aningaasaqarnermik aqutsinerup pitsanngorsartuarnissaa suli pisariaqarpoq – tassunga 
ilanngullugu suliat aamma nukissanik atuinerup ataqatigiinnerannik naliliinissamut tunngavissamik 
pitsaanerusumik suliaqartuarnissamut ingerlanissaq. 

Tassunga tunngatillugu suli nassuiaaneq, suliat nalunaarsorneri aamma immaqa taakkua 
oqimaassusiannik uuttortaanerit nalornissutigineqartarput. 

Taamaattumik suliassaqarfinni amerlanerpaani kommuni – pisortat suliffeqarfiutaat allat assigalugit 
– suliassat inaakkat aamma nukissat taakkununnga atukkat ataqatigiinnerisa 
uppernarsarsinnaanngillat. 

6.2.6. Ileqqaarneq  

6.2.6.1. Aningaasartuutinik ilisimaarinninneq 

Ileqqaarnermi pingaaruteqarpoq nioqqutissanik kiffartuussinernillu pissarsinermi aningaasaqarner-
mut naapertuuttumik naliliisinnaassuseqarneq akit, pitsaassutsit, annertussutsit il.il. eqqarsaati-
galugit.  

6.2.6.2. Pisiniartarneq 

Ingerlatsinermik aningaasaqarnermullu aqutsinermi najoqqutassiami Kommuni pisiniarnermik poli-
tikkimik aalajangiussaqarpoq, taannali suli tamakkiisumik atuutsinneqarani.  

Taamaattoq kommunip aallartippaa kommunip nammineq neqeroortitsinerup aappaatut taasani, tas-
sani aaqqissuussaanerusumik aamma pisortatigoornerusumik kommunip pisiarisartagaanik neqer-
oortitsinermik ingerlatsisoqassaaq. 

Isaaffimmik pilersitsisoqarsimavoq, taanna sulisunit pisinnaatitsissuteqartunit pisiaqarsimasunit ator-
neqassaaq. Pisiniarnermik qinnut qitiusoqarfimmi pisiniarnermik immikkoortortamit misissorneqas-
saaq aamma pisiniarnerit ataqatigiissaarneqarnerannik suliaqartoqartuarpoq sapinngisamik ataatsi-
moortumik pisiniartoqartarsinnaaqqullugu. 

Uagut naliliinerput naapertorlugu kommuni amerlasoorpassuartigut Neqeroorutitsisarnermut Inatsim-
mik nutaamik ulloq 01.07.2019 atulersinneqartumut naapertuuttumik ingerlatsivoq. 

6.2.6.3. Tunisanik pissanillu malitseqartitsineq  

Akiligassanik allattuisarneq 2018-imut sanilliullugu 2019-imi malunnaatilimmik allanngujaanneruvoq. 
Pingaartumik isertitanut akuttoqatigiissumik takkuttartunik akiligassiissutinik allattuinermi (as-
sersuutigalugu angajoqqaat meeqqerivimmiittuuteqarnerannut akiliutit, eqqagassalerinermi akiliutit 
il.il.) 

Uagut naliliivugut isertitat akuttoqatigiinngitsumik takkuttartut pillugit suli aarlerinaateqartoq (as-
sersuutigalugu asfaltilersuinerni, nunagissaanerni il.il.) suliat annertussusiat aallaavigalugit taakkua 
akiligassartaat kommunip pissarisassaagaluisut naammattumik suliarineqartannginnerannut, 
aamma taamaattumik isertitassaagaluit annaaneqartartut.  

6.2.7. Pilersitsisinnaassuseq (sulianik nukissanillu aqutsineq) 

Kommunimi manna tikillugu kisitsisit pingaarnerit atorneqarsimanngillat – imaluunniit annikitsuin-
narmik atorneqarlutik – suliassanut akisussaanerup, sulianik ingerlatsinerup aamma atugassanik 
pisariaqartitsinerup imminnut ataqatigiinnerannik nalilersuutitut, taakkununnga pingaartumik suliamik 
ingerlatsinissamut pisariaqartitsinermut kisitsitsit (sulisut amerlassusiat aamma piginnaasaat). 

Ingerlatsinermik itisiliilluni kukkunersiuisarnitsivut paasinarpoq, paasissutissat pigineqartut tunngavi-
galugit kommunimi sulianik ingerlatsinermi pilersitsisinnaassutsip naliliiffigineqarnissaanut assut 
ajornakusoortoq. 

Taamaattoq qitiusumi kisitsisinik peqatoqanngilaq napparsimalluni sulinngitsoortarnerit amerlas-
susiannik uppernarsaasumik. Kommunimit allanit misilittakkat ersersippaat, sulinngitsoortarnernik 
ikilisitsiniarluni siunertalimmik suliniuteqarnikkut pissarsiassat annertusut. 

Kisianni eqqaaneqartariaqarpoq pisortat ingerlatsiviutaanni allani pissutsit taakkua allaanerungaan-
ngimmata.  

6.2.8. Pitsaassuseq (uuttuineq angusanillu aqutsineq) 

Manna tikillugu anguniagassanik aaqqissuussaasunik naammassinninniarneq kommunimit ator-
neqarsimanngilaq.  

Taamaattumillu suliassaqarfinnut ataasiakkaanut suliniarneq pillugu anguniagassat ataasikkaat 
imannak allassimasuutigineqaratik, anguniakkat anguneqarsimanerisa nalilersornissaannut ajor-
nakusoortitsisumik. 

Siornatigut aqutsinermut ilutsimik sunniutinik tunngaveqarnerumik siunnerfinnik suliaqartoqarpoq. 

Uagut ilisimasarput naapertorlugu tassannga atulersitsinerup sunniutaalu pillugit malitseqartit-
sinermik ingerlatsisoqanngilaq. 

Kisianni eqqaaneqartariaqarpoq pisortat ingerlatsiviutaanni allani pissutsit taakkua allaanerungaan-
ngimmata.  

6.3. Ingerlatsinermik itisiliilluni kukkunersiuneq 
Meeqqanut Inuusuttunullu suliassaqarfimmi Ineriartornissamut pilersaarummik suliaqartoqarpoq 
suliassaqarfimmi sulineq nukittorsarumallugu. 

Kommunimit Deloitte qinnuigineqarpoq qaamatit pingasukkuutaarlugit nalunaarusiarineqartartunik 
ingerlatsinermik kukkunersiuinermik ingerlatsisoqaqqullugu, ingerlatsiviup politikerinut saqqum-
miuttagassaattut piumasaqaataasunik. 

Taakkua pillugit ingerlaavartumik nalunaarutiginninnernik tunniussisarpugut – nalunaarusianik 
immikkoortunik imaluunniit oqaaseqaatinik qaammatit pingasukkuutaarlugit nalunaarutinut 
ilanngunneqartartunik. 

7. Paasissutissat allat  

7.1. Aqutsisut naatsorsuutinik uppernarsaanerat  
Kukkunersiuinermut atatillugu suliassaqarfiit kukkunersioruminaatsut pillugit, ukioq naatsorsuuserif-
fimmut tunngasumik aqutsisut naatsorsuutit pillugit uagutsinnut uppernarsaateqarput.  

7.2. Pissutsit iluarsineqarsimasut allattorsimaffiat 
Aqutsisut uagutsinnut uppernarsaapput kukkunersiuinermi kukkunerit paasineqartut naqqinneqartut.  

Kukkunersiuinermut atasumik suliffeqarfiup iluani naatsorsuinernik ingerlatsisimanernik arlalinnik 
paasisaqartoqarpoq, taakkunani isertitat aamma akiligassat piffissami assigiimmi naatsorsuuseriner-
mik ingerlatsiffigineqarsimanngillat. Tamanna nalimmassarniarlugu angusat nalunaarsorneranni 
aningaasartuutit 5,5 mio.kr.-it naatsorsuussiffigineqarsimapput, naatsorsuutitut allaqqaakkamut siul-
lertut tigusarput aaqqiissuseqarfigalugu. 

Tassunga ilanngullugit kontot assigiinngitsut akornanni inissitsitikkani nikisitsinerit mikinerit inger-
lanneqarsimapput, naatsorsuutit imaluunniit katinnerani inerniusumut sunniuteqanngitsut, kisianni 
aningaasaliissutinik naatsorsuinermut tunngasumik inissitsikkat eqqortumiinnissaannik siunertaqar-
luni. 

7.3. Pissutsit iluarsineqarsimanngitsut allattor-
simaffiat 

Kukkunerit paasineqartut aaqqinneqarnerisa kingorna, takuuk immikkoortup siulia, nalorninaatillit ar-
lallit kingunerupput, taakkunani suut eqqortuunnginnerat aalajangeruminaalluni:  

 Akissarsiat AX-imi naatsorsuuseriffigineqarsimasut aamma Sulinalimut nalunaarutigineqartut 
naligiissinneqarneranni nikingassutit 5,5 mio.kr.-iupput, taakkua 
qulaajarneqarsinnaasimanngillat (Sulinalimut nalunaarutigisat amerlavallaartut). Kukkuneq 
naatsorsuutinut toqqaannartumik sunniuteqanngilaq, kisianni Sulinalimut nalunaarutigineqartut 
eqqortuunnginnerannik nalornisitsilluni aamma taamaaliornikkut akissarsiat 
akileraarusersorneqarnerat. 

 2019-imi Iserit-mit pissat naligiissinneqarnerannik tigusaqarpugut, taakkua kommunimi 6.661 
t.kr.-iupput, Iseritsimi akiitsut 29 t.kr.-iusut, aamma taamaattumik nikingassutit 6.632 t.kr.-iupput. 
Nikingassutit sukumiisumik qulaajarneqanngilaq aamma taamaattumik aarlerinaataavoq 
kommunip pissai tamakkiisut ilaannakortulluunniit nalikillineqarsinnaallutik.  

Immikkoortoq 3-mi kukkunersiuisut oqaaseqaataat innersuussutigineqarput, kiisalu naatsorsuutini 
inissitsikkani ataasiakkaani immikkoortoq 4-mi immikkut eqqartorneqarput.  

7.4. Kommunalbestyrelsip protokoliinik misissui-
neq 

Kukkunersiuinermut atatillugu kommunalbestyrelsip aamma Aningaasaqarnermut Inuussutissarsior-
nermullu Ataatsimiititap ataatsimiinneranit imaqarniliat pissarsiaraavut. 

Taakkua oqaaseqaasiornissamut pissutissiinngillat. 

7.5. Naatsorsuuserinermi ileqqorissaarnermik 
eqquutsitsineq  

Nakkutilliiffigaarput, suliassaqarfinni tamaginni kommunip naatsorsuuserinermi ileqqorissaarnermik 
eqquutsitsinera. 

7.6. Suliat allat  
2018-imi ukiumut naatsorsuutinik kukkunersiuisut oqaaseqataannik saqqummiussinitta kingorna 
kommunip suliakkiissutai makkua suliaraavut. 

7.6.1. Siunnersuinermik- aamma ikiuinermik suliat 

 Meeqqanut ilaqutariinnullu suliassaqarfimmi ingerlatsiviup nukittorsarneqarneranut ikiuunneq  

 Kommunip IT-mik isumannaallisaaneranut atasunik misissuinerit  

 Pisortaqarfiit ataatsimoorussamik nalunaarsuinermi sinaakkutissaannik ilinniartitsineq 

 Ingerlatsinermut- aamma sakkussanik tapersiineq, sanilerisamik ilinniartitsinerit il.il. 2020-mut 
missingersuummik suliaqarnermut atasumik 

 Ingerlatsinermut tapertaaneq 2020-mut missingersuummik malitseqartitsinermut atasumik, 
tassunga ilanngullugu Covid-19-imut atasumik aningaasaqarnermut kingunipiluusinnaasunik 
misissuineq 

 Ingerlatsinermut- aamma sakkussanik tapersiineq, sanilerisamik ilinniartitsineq kiisalu 
naligiissitsinermi tapertaaneq ukiumut nalunaarummik uppernarsaatinik suliaqarnermut 
atasumik 

 Ingerlatsinermik kukkunersiuinernik ingerlaavartunik suliassat. 

8. Uppernarsaaneq 

Inatsisit naapertorlugit matumuuna uppernarsaatigissavarput inatsisit naapertorlugit uppernassusi-
limmik sulinissamut piumasaqaatinik naammassinnikkatta, aamma kukkunersiuinerup nalaani paa-
sissutissat kissatigisinnaasavut tamaasa pissarsiarisimagatsigit. 

Nuuk, ulloq 11.11.2020 

Deloitte  

Statsautoriseret Revisionspartnerselskab 

Bo Colbe 

Statsautoriseret revisor 

Bilag 1 – Kukkunersiuinerup an-
nertussusia, ingerlanneqarnera 
aamma akisussaaffiit agguataar-
nerat 

Kukkunersiuinermi siunertaq, ingerlanneqarnera aamma annertussisia taamatullu Kommunalbesty-
relsip (aqutsisut) aamma kukkunersiuisup akornanni akisussaaffiit agguataarneqarnerat  

Kukkunersiuinerup siunertaa aamma annertussusia 

Kukkunersiuinermi siunertaavoq ukiumut naatsorsuutit uppernassuseqarnerannik nukittorsaanissaq 
uku misissornerat aqqutigalugit: 

 naatsorsuutit malunnaatilinnik kukkuneqannginnerannik imaluunniit amigaateqarnerannik nak-
kutilliineq 

 naatsorsuutit ingerlanneqartut saqqummiussanilu ilanngunneqartut Kommunalbestyrelsip aku-
ersissutaanut aalajangiussaannullu allanut ilaanerat, inatsisit maleruagassallu allat naapertor-
lugit suliarineqarsimanerat kiisalu isumaqatigiissutit atuuttut nalinginnaasumillu ingerlatsinerup 
iluani naapertuunnerat, taakkua saniatigut kommunip naatsorsuutinik ingerlatsineranik isorinnit-
tumik misissuinermik tassungalu atatillugu nakkutilliinermik pilersitsitsinissaq 

 ingerlatsineq ileqqaarsinnaasumik, pilersitsinermik aamma pitsaasumik ingerlanneqartoq  

Økonomiudvalget
Ansvar for retvisende 

information

Skatteydere, brugere og 
andre interessenter

Årsrapport

Deloitte
Ansvar for indsamling af 

dokumentation for konklusion

Øget tillid til      årsrapporten

Ukiumut naatsorsuutinik kukkunersiuineq pilersaarusiorneqarlunilu ingerlanneqarpoq: 

 Kommunit aamma Namminersortik Oqartussat missingersuutaat naatsorsuutaallu pillugit 
Inatsisartut Inatsisaat nr. 26, 28. november 2016-imeersoq  

 Kommunit missingersuusiortanerat, aningaasanik tigoriaannaateqarnerat, naatsorsuutaat, kuk-
kunersiuisoqarnerat kiisalu karseqanerat naatsorsuuseriveqarnerallu pillugit Namminersorlutik 
Oqartussat nalunaarutaat nr. 3, 3. februar 2012-imeersoq (suli atuuttoq naatsorsuutit pillugit 
nalunaarummik nutaamik atuutsitsisoqalernissaata tungaanut). 

 Namminersorlutik Oqartussat kommunini il.il. suliassaqarfiutaasa kukkunersiorneqartarnerat 
pillugu Namminersorlutik Oqartussat nalunaarutaat nr. 14, 23. august 1999-imeersoq.  

 Anordning af 23.06.2008 om ikrafttræden for Grønland af lov om Statsautoriserede og 
registrerede revisorer  

 Bekendtgørelse nr, 588 af 29.05.2018 for Grønland om statsautoriserede og registrerede 
revisorers erklæringer m.v. (Uppernarsaat pillug nalunaarut)  

 Kukkunersiuineq pillugu nunat tamalaat akornanni malittarisassat atuuttut  

 Standarder for Offentlig Revision (SOR) Danmarkimi Rigsrevisionenimit saqqummersinneqartut. 

Aningaasaqarnermik kukkunersiuineq 

Aningaasaqarnermik kukkunersiuinermi siunertarineqanngilaq kukkunernik pingaaruteqanngitsunik 
paasinnissalluni imaluunniit naqqissuissalluni, ukiumut naatsorsuutinik tamakkiisumik 
isiginninnermut pingaaruteqanngitsunik. 

Aarlerinaataasinnaasunik naliliinitsinnut tunngavissatut paasissutissat tulliuttunik imallit 
pissarsiariniarsimavagut: 

 Inatsisit illullu avataani pissutsit allat attuumassuteqarsinnaasut 

 Suliat aamma naatsorsuuserinermi periuseq atorneqartoq 

 Anguniakkat, siunnersiit aamma taakkununnga atasut niuernermi annaasaqaataasinnaasut 

 Suleriaatsit aamma kommunip iluanni nakkutilliinermik aaqqissuussineq 

 Allaffissornikkut aaqqissugaaneq, piginnaassuseq aamma pisinnaasat.  

Kukkunersiuinermik ingerlatsinermi aallaaviatigut misilerarneqartarput kukkunernik aamma 
amigaatinik malunnaatilinnik pinngitsoortitsiumalluni kommunip nammineq aaqqissuussai. Nakkutil-
liinerit misilerarneqartut tassaapput aaqqissuussat elektroniskiusut aamma inuit namminneerlutik 
nakkutilliinerat. Taamaattumik it-mik atuineq misissorparput kommunip ukiumut naatsorsuutaanut 
sunniutaa eqqarsaatigalugit. 

Kommunimi nakkutilliissutit atorneqartut amerlasuut 2018-imi atorsinnaasimanngillat, taamaattumik 
kukkunersiuinermik ingerlatsivugut suut immikkuualuttut misileraaffigineqarnerat aqqutigalugit. 

Saniatigut kukkunersiuinermi naatsorsuutinik paasiniaaneq ingerlanneqarpoq, kiisalu aningaasaliis-
sutit aamma atukkat akornanni malunnaatilinnik nikingasoqarsimatillugu nassuiaataasut naliler-
sorneqarlutik.  

Ukiumut naatsorsuutini kukkunerit malunnaatillit piaarinaatsoornikkut piaaraluniuunniit iliuuseri-
neqarsinnaapput imaluunniit ilanngutinngitsoorneqarlutik. 

Kukkunernik malunnaatilinnik pinngitsoortitsisinnaaneq, taakkununnga ilanngullugit peqquserluttu-
liornerit aamma naapertuutinngitsut, siullertut pingaarnertullu tunngavigaat, nalunaarsuinernik 
aaqqissuussinerni piareersaatit aamma nammineq nakkutilliinerup illersorneqarsinnaanera.  

Kukkunersuinerup ingerlanerani suliamut attuumassuteqarluta qularnerput aallaavigalugu isiginia-
rpagut, suut peqquserluttuliornermik allatullu inatsisit unioqqutillugit pasitsaassinnaasavut. Kukku-
nersuinermut atatillugu makkua oqaluuseraavut: 

 ukiumut naatsorsuutini peqquserluttuliortoqarsinnaanera pissutigalugu kukkunernik malun-
naatilinnik aqutsisut naliliinerat 

 aarlerinaatinik taamaattunik pisoqannginnissaa anguniarlugu naatsorsuutinik aamma nakkutil-
liinernik ingerlatseriaatsit pillugit aqutsisut naliliinerat 

 peqquserluttuliortoqarsinnaaneranik ilisimasat imaluunniit peqquserluttuliortoqarnera pillugu 
misissuinernik ingerlatsisoqarneranik aqutsisut ilisimasaat. 

Ukiumut naatsorsuutini kukkunerit, peqquserluttuliortoqarnera aamma inatsisit unioqqutillugit naats-
orsuisoqarnera pissutigalugu pisut, kukkunersiuisoqarnerata nalaani paasineqanngitsoorsinnaap-
put, kukkunerit taamaattut nalinginnaasumik ersernerluttarmata isertuunneqarlutilluunniit.  

Pissutsini taamaattoqarnissaanut pasitsaassimasaqarutta isumaqatigiissuteqaqqinnikkut misissui-
nermik allamik ingerlatsissagaluarpugut pasitsaassimasaq uppernarsiniarlugu imaluunniit pinn-
gitsuuneranik uppernarsaatissiumalluta. 

Inatsisit atuutsinneqarnerannik kukkunersiuineq aamma 
ingelatsinermik kukkunersiuineq  

Inatsisit atuutsinneqarnerannik kukkunersiuineq aammattaaq ingerlanneqartarpoq inatsisit 
malittarisassallu eqquutsinneqarnissaat naapertorlugu aarlerinaatit anginerit amigaatillu pingaarnerit 
naatsorsuutinut kinguneqartitsisinnaasut nalilernerat aallaavigalugit. 

Taamatuttaaq ingerlatsinermik kukkunersiuineq pilersaarusiorneqartarpoq aaqqissuussaat ilutsillu 
nukissanik pitsaanerpaamik atuinissamut sunniuteqartut ukkatarinerisigut. Tamanna 
assersuutigalugu suliffeqarfiup aaqqissuussaaneranut, aqutsinut tunngavissamut aamma 
aqutsinermi ingerlatseriaatsinut attuumassuteqarpoq. 

Taakkua avataatigut suliassat annertussusiat katitigaanerallu ukkatarineqartarput, nukissanik 
atuinermi pingaarneruteqarnerit aarlerinaatillillu eqqarsaatigalugit suliniarfissat 
pilersaarusiorneqartarlutik. 

Kukkunersiuinerup ingerlanneqarnera 

Ukiup ingerlanerani aamma ukiup naammassinerani kukkunersuinermik ingerlatsivugut. Kukkuner-
siorneq aatsaat naammassissaaq ukiumut naatsorsuutit kukkunersiuisumut uppernarsarneqarpata. 

Ukiup ingerlanerani kukkunersiuinermi aaqqissuussat, ingerlatseriaatsit, aarlerinaatit aamma 
nammineq nakkutilliissutit pingaartinneqartarput – naatsorsuutinut aamma aningaasaqarnikkut 
nalunaarusiat allat eqqarsaatigalugit, inatsisit malittarisassallu eqquutsinneqarnerat kiisalu 
ingerlatsinermut tunngasut ilanngullugit. 

Ukiup ingerlanerani kukkunersiuinermut atasumik nuussinerit ataasiakkaat, suliat ataasiakkaat 
misilerarneqarnerannik aamma ingerlatsisarput. 

Kukkunersuineq ingerlanneqarpoq, misissugassanik ataasiakkaanik uppernarsaatissarsiornikkut – 
allatulluunniit uagut nammineq uppernarsisinnitsivut – naatsorsuutiniittut eqqortuussusiannik, soorlu 
sulianik ataasiakkaanik misissuinikkut uppernarsisinneqartugut Najoqqutassiami tunniussisinnaa-
nermut, uppernarsaanermut aamma akiliuteqartarnermut aalajangiussat malinneqarsimanerannik. 

Aningaasaliissutit naatsorsuutaat Kommunalbestyrelsip akuersissutaannut akuersissutinullu tapilius-
saattut aalajangiussat imminnut sanilliussimavagut, malunnaatilinnillu nikingasoqarsimatillugu sulif-
feqarfiup imaluunniit ingerlatsiviup naatsorsuutaani nikingassummut nassuiaatit misissoqqissaar-
lugit. 

Kukkunersiuinikkut uagut immitsinnut uppernarsisippugut aningaasaqarnermik naatsorsuinermi 
ilanngussat pigineqartut, taakkua kommunimit pigineqartut, aamma naatsorsuuserinermi ileqqussat 
naapertorlugit taakkua nalingi naatsorsuutini ilanngunneqarsimasut. Ilanngullugu nalilerparput kom-
munip taarsigassarsianik isumaginninnera illersorneqarsinnaasumik ingerlanneqartoq naatso-
rsorneqarlunilu, taamatullu naatsorsuutit piffissaliussanut naapertuuttut naatsorsuutinilu eqqortumik 
ilanngunneqarsimanerannik. 

Paasiniarparput pissutsit malunnaatillit tamarmik kukkunersiuisup atsiornissaata ullussarititaa tikil-
lugu naatsorsuutini ukiumut eqqortumut ilanngunneqarsimanerat. 

Ukiumut naatsorsuutinik kukkunersiuinermut atatillugu kukkunersiuisut ileqqorissaarnissaat naaper-
torlugu paasissutissat kukkunersioruminaatsut ilaat kommunimi qullersaqarfik peqatigalugu 
oqaluuseraavut. Taakkua tassaasinnaapput pisussaaffiugallartut pillugit paasissutissat uppernarsaa-
nermik inissiinerni, eqqartuussinerni taamatullu peqquserluttuliornerni, naatsorsuutit inernerisa 
kingorna pisuni kiisalu naatsorsuutini immikkut annaasaqaataasinnaasunik imaluunniit nangaas-
sutaasinnaasunik imalinnut tunngasut. 

Ukiumut naatsorsuutit tamakiisumik naliliiffigaavut, tassunga ilanngullugu naatsorsueriaaseq kom-
munimi atorneqartup naammattumik paasissutissiinera. 

Soorlu Kukkunersiuisut Nalunaarutaanni ersertoq, ukiumut naatsorsuuseriffiusumut 2018 
naatsorsuutit pillugit kukkunersiuisutut periutsimik ingerlatsinissami naleqqussarsinnaassuseq 
pisariaqarsimavoq, naatsorsuutinik saqqummiussinermut atasumik amigaatit aamma nalorninaatit 
pissutigalugit. 

Suliassaqarfinni soorlu aningaasaliissutinik nakkutilliinermi kukkunersiuisutut iliuusissat 
pilersaarutigineqarsimasut ingerlanneqarsinnaasimanngillat. Pissutsit taamaattut uagut 
kukkunersiuisutut oqaaseqaatitsinnik uppernarsaanermi taaneqarput. 

Kukkunersiuisup nalunaaruteqarnera 

Kukkunersiuinerup inerneratut ukiumut naatsorsuutit kukkunersiuisumit uppernarsarneqartussaap-

put. Kukkunersiuisut uppernarsaanerat nangaassuteqarani aamma paasissutissanik allanik 

ilaqarani ingerlanneqarpat ima paasineqassaaq: 

 ukiumut naatsorsuutit saqqummiunneqareersut aamma naatsorsuutinik saqqummiussinermi 

piumasaqaatit aallaavigalugit ingerlatsisoqarsimasoq 

 ukiumut naatsorsuutit kommunip pigisaanik, akiitsuinik aamma aningaasatigut inissisima-

neranik eqqortumik takutitsisut taamatullu kommunip suliaasa inernerinik 

 suleriaatsinik aamma nammineq nakkutilliinermik pilersitsisoqarsimasoq ukiumut naatsor-

suutini inissisimasunik tapersiisunik, taamatullu aningaasaliissutinut naapertuuttumik soorlu 

Kommunalbestyrelsip aalajangiussaanut allanut, inatsisinut maleruagassanullu allanut kiisalu 

isumaqatigiissutinut atuuttunut nalinginnaasumillu ingerlatsinermi. 

Kukkunersiuinerup naammassineranut atatillugu ukiumut naatsorsuutit kukkunersiornerat saqqum-
miupparput, tassani naatsorsuinermi kukkunersiornermilu tunngasut annerusumik nassuiaateqarfi-
galugit, kiisalu kukkunersiukkatut suliat aamma taakkununnga inerniliussat.  

Ukiumut naatsorsuutinut atatillugu kukkunersiuinitsinni nassuiaatinik immikkut ittunik saqqummius-
siffigineqarsimassagutta, nalunaarutinik assigisaannillu atugaqarsimagutta taamaattut kukkunersiui-
sut nalunaarutaanni maluginiaqquagut.  

Tassunga ilanngullugu ukiup ingerlanerani kukkunersiornermik ingerlatsisimagutta kukkunersiuisut 
nalunaarutaannik saqqummiisarpugut, immikkut inerniliortariaqartutut tunngavissaqarsorisatsinnik 
imaluunniit allanit taamaaliortoqarnissaanik kissaateqartoqarsimappat. 

Kukkunersiornermut atatillugu sanngeequtinik naammattuugaqarsimassagutta, amigaatinik imaluun-
niit kommunip naatsorsuutaani nalunaarsuinermilluunniit ingerlatsinerani suleriaatsinilu allani il.il., 
taakkua kommunimut apuunneqassapput ikiuussinnaanermut siunnersuutit ilanngullugit. 

Amigaatit malunnaatillit pineqartillugit taamatulluunniit uagut pisariaqarsoritillugu, pissutsit taamaat-
tut kukkunersiuisut nalunaarutaanni ilanngutissavagut.  

Taanngitsoorumanngilarput ukiumut naatsorsuutinik kukkunersiuinermi sanngeequtit tamarmik, 
amigaatit imaluunniit naapertuutinngitsut tamaasa kommunip naatsorsuinermi nalunaarsuinermi il.il. 
ingerlatsinerani ujartorneq ajoratsigit.  

Kukkunersiuinerup nalaani pissutsinik ilisimasaqalissagutta imaluunniit tunngavissalimmik pasitsa-
assimasaqassagutta aqutsisut ilaasa taarsiisussaatitaanerinik pillarneqarsinnaanerannillu 
tunngasunik, inatsisit naapertorlugit kukkunersiuisut uppernarsaanerannut atatillugu paasissutissa-
nik ilanngussisussaatitaavugut.  

Kukkunersiuisutut nipangersimasussaatitaavugut, tamatuma nassataraa kukkunersiuinermi paasis-
sutissanik isertuunneqartussanik ilisimasaqalissagutta ingerlateqqissannginnatsigik. Nipangersima-
sussaatitaanermi tassani pineqanngillat paasissutissat eqqartuussiveqarnermi isumaqatigiissitsinia-
rnermilu imaluunniit nakkutilliisussaatitaasunut, imaluunniit nammineq inatsisit naapertorlugit so-
qutigisanik illersuisinnaatitaanermut inatsisit atuuttut.  

Allamik isumaqatigiissuteqartoqarsimatinnagu naapertuuppallu kommunimik attaveqarnerput elek-
troniskimik ingerlanneqartarpoq. Internetti aqqutigalugu attaveqaqatigiinneq aarlerinaateqarsin-
naavoq paasissutissat isertuussat allanit atuarneqarsinnaanerat pissutigalugu. Taamaattumik inter-
netti aqqutigalugu attaveqatigiinnermik ingerlatsinitsigut innarliinerit akisussaaffigisinnaanngilagut, 
soorlu paarlattuanik uagut kommunimik akisussaatitaalersinnaagata.  

Akisussaaffiit agguataarnerat 

Kukkunersiornermi akisussaaffik inatsisit naapertorlugit ingerlanneqartoq, ukiumut naatsorsuutinut 
akisussaaffik kommunimi aqutsisut kukkunersiuisullu akornanni imannak agguataarsimavoq:  

Aqutsisut akisussaaffiat 

Aqutsisut akisussaaffigaat: 

 kommunimi naatsorsuuserineq inatsisit tunngasuteqartut naapertorlugit ingerlanneqassasoq,  

 aningaasanik ingerlatsineq toqqissisimanartumik aqunneqassasoq ilaatigut nammineq nak-
kutilliineq uppernassusilik atorlugu 

 kommunip naatsorsuuserinera aamma aningaasanik nakkutiginninnera naammaginartumik ki-
isalu kukkunersiorneqarnissaanut pisariaqartitat aallaavigalugit pissalluni 

Tassunga ilanngullugu aqutsisut akisussaaffigaat suleriaatsit naapertuuttut aqqutigalugit nalu-
naarsuineq nakkutilliinerillu qulakkeerneqarnissaat, piaarinaatsoorluni piaaralunilu kukkunerit sa-
pinngisamik pinaveersaarlugit iluarsineqartaqqullugit. 

Taamatuttaaq aqutsisut akisussaaffigaat ukiut tamaasa ukuimut naatsorsuutinik suliaqartarnissaq, 
inatsisini piumasaqaatinik naammassinnittunik.  

Taamatullu aqutsisut akisussaaffigaat, kukkunersiuisut paasissutissanik kukkunersiornermik inger-
latsinerminni pisariaqartitaannik pissarsinissaat qulakkiissallugu.  

Kukkunersiuisut akisussaaffiat 

Kukkunersiuisut akisussaaffigaat ukiumut naatsorsuutit suliarineqareersut naatsorsuuserinermik 
inatsimmik naammassinninnerannik nakkutilliineq, kiisalu naatsorsuinermi maleruagassanik atuut-
tunik, tassunga ilanngullugu naatsorsuinermik ingerlatsinermi periuseq taamatullu aqutsisut paasis-
sutissatut tunniussaat aamma naatsorsuinermik nalilersuinerat naliliiffigissallugit. Taamatuttaaq 
uagut akisussaaffigaarput ukiumut naatsorsuutit malunnaatilinnik kukkuneqannginnissaannik nak-
kutilliinissaq.  

Kukkunersiuinermut inatsit naapertorlugu kukkunersiuisoq tassaavoq uppernarsaatinut tunniun-
neqartunut inuiaqatigiit sinniisaattut atuuttoq, soorlu inatsimmi taamannak piumasaqaatigineqartoq 
imaluunniit suliakkiussummik tunniussisup kisimiillutik atugassaattut aalajangiussaassanngitsoq.  

Tamatuma nassataanik uppernarsaanermut atatillugu naatsorsuutinik atuisut allat Kommunalbesty-
relsip saniatigut aamma eqqarsaatigisussaavagut. 

Siunnersuinermik ikiorsiinermillu allamik tunniussinissamut isumaqatigiissuteqarsimagutta, siun-
nersuisutut nammineq akisussaaffik tigummivarput. 

Taakkua avataatigut kukkunersiuisup akisussaaffigaat kommunip inatsisinik malittarisassanillu 
eqquutsitsisimaneranik misiliutinik ingerlatsissalluni, ingerlatsivik ileqqaarsinnaassuseq, pilersitsisin-
naasuseq aamma pitsaassuseq naapertorlugit ingerlatsinerat pillugit.  

Kukkunersiuisut uppernarsaatitut atortussaat 

Suliamik ingerlatsinermit pappiaqqat uppernarsaatillu allat, taakkununnga ilanngullugit upper-
narsaatit elektroniskiusut aamma pappiaqqat tigussaasut, kukkunersiuinerup ingerlanerani pissarsi-
arineqartut Deloittep kisimi pigai. Suleriaaseq atuuttoq naapertorlugu, uppernarsaatit taamaattut 
ukiut tallimat kingorna suujunnaarsinneqassapput nungusarneqarlutilluunniit, uagut naliliinerput naa-
pertorlugu suli kukkunersiuinermi uppernarsaatissatut isumaqarsorinngikkutsigik.  

Pappiaqqat fil-illuunniit kommunimut tunniunneqarnissaat naapertuussorigutsigu tamanna pissaaq 
aatsaat kommunip pappiaqqat nammineq kisimiilluni atussappagit allamullu ingerlateqqit-
tussaanngippagit.  

Uagut akisussaasutut inissikkumanngilagut kommunip tunniussat nammineq pissarsiariniarpatigit, 
atortussanik suliaqarnissamik immikkut ittumik allakkatigut isumaqatigiissuteqarsimanngikkutta tas-
sungalu akisussaatitaanermik.  

Kukkunersiukkap pitsaassusiata qulakkeernera 

Avataanit pitsaassutsimik qulakkeerinnittut 

Kukkunersiuineq pillugu inatsit naapertorlugu pitsaassutsimik nakkutilliiffigineqartussaatitaanermut 
ilaavugut, taanna Revisortilsynimit ingerlanneqartarpoq, Erhvervsstyrelsenimit 
pilersinneqarsimasoq. 

Taamaattoq nakkutilliinissamut aaqqissuussaq allanngortinneqarnikuuvoq Anordning af 23.06.2008 
om ikrafttræden for Grønland af lov om Statsautoriserede og registrerede revisorer atuutsilerneranut 
atasumik. 

Nakkutilliinermik suliassaq Erhvervsstyrelsenimut tunniunneqarnikuuvoq, tassannga 
kukkunersiuisunik kukkunersiuinermillu ingerlatsisunik nakkutilliineq isumagineqarpoq. 

Nakkutilliinermi siullertut pingaarnertullu kukkunersiuinermik ingerlatsiviup pitsaassutsimik 
qulakkeerinnissutaa isiginiarneqartarpoq – taakkualu avataatigut uagut sulinitsinni uppernarsaativut 
misissugassanik tigusiffigalugit pitsaassusiat nakkutilliiffigineqartarlutik.  

Revisortilsynetimut ilaasortat aamma inuit pitsaassutsimik nakkutilliisut nipangersimasussaatitaap-
put. 

8.1.1. Nammineq pitsaassutsimik qulakkeerinninneq 

Uagut nammineq pitsaassutsimik qulakkeerinninnitsinni ilaasoq pingaarutilik tassaavoq, 
pilersaarusiornerput soorlu kukkunersiuisutut iliuusissanik ingerlatsinermik uppernarsaanerput 
kiisalu inerniliussanik suliaqarnivut suliamit ingerlatsisumit sulisumit misilittagaqarnerusumik 
nakkutilliiffigineqartarnerat.  

Taassuma saniatigut sullitaq suliamik ingerlatsinermik – aamma Practice Review – taaguutilimmut 
peqataatinneqarsinnaavoq. Practice Reviewimik ingerlatsinermi suliaq tamarmi inummik 
inunnilluunniit arlalinnit misissorneqassaaq, kukkunersuinermik suliassamik 
pilersaarusioqataasimanngitsumit aamma ingerlatsisimanngitsumit. 

Tassunga siunertaavoq ilaatigut qulakkiissallugu kukkunersiuisutut suliassat tamarmik uagut 
suliffeqarfitsinni pitsaassutsimut inissitatsinnut naapertuuttumik suliarineqartut – taakkua 
minnerpaaffissaat avataanit inatsisinut maleruagassanullu nallersuunneqarsinnaassapput - 
ilaatigullu uagut suliamik naammassinnikkiartuaarnerput ineriartortissinnaaqqullugu ilinniarneq 
misilittakkanillu katersuineq aqqutigalugit. 

2018-imi ukiumut naatsorsuutini kukkunerit aamma amigaatit amerlanerunissaannut aarlerinaatip 
qaffasinnerunera pissutigalugu, suliffeqarfiup iluani sulisumit misilittagaqarluartumit pitsaassutsimik 
qulakkeerinninniarluni nakkutilliinermik ingerlatsisoqarpoq, pineqartoq kukkunersiuinermik 
ingerlatsinermi peqataanngilaq. 

Taamatuttaaq uppernarsaanerup ilusilersorneqarnerata pitsaassusianik qulakkeerinnikkumalluni 
qitiusumik immikkoortortaqarfitsinnit pitsaassutsimik qulakkeerinneqqinneq ingerlanneqarpoq. 

Siunnersuineq, ikiuunneq suliallu allat 

Uppernarsaanerni assigisaanniluunniit immikkut ittuni nikingassutit pillugit immikkut isumaqatigiit-
toqarpat, tamanna kukkunersiuisut nalunaarutaanni eqqaaneqassapput.  

Siunnersuinermik ikiuunnermilluunniit suliassanik ingerlatsinitsinni kukkunersiuisut inatsisaanni kina-
assusersiortuunnginnissamik aalajangiussanik naammassinninnerput nalilersortarparput. 

Siunnersuinermik ikiuunnermillu suliassat allat akuerinnginneranni, pisuni ataasiakkaani naliliissaa-
gut, suliamik ingerlatsinissamut uagut kinaassusersiortuunnginnissarput qularutigineqarsinnaaner-
soq.  

